ವೈ ನಾಗೇಶ ಶಾಸ್ತ್ರಿಗಳು: ಅನುಬಂಧ
ಒಂದು – ಶಾಸ್ತ್ರಿಗಳ ಜೀವನ ವಿವರ
ಜನನ: ೧೮೯೩
ಜನ್ಮಸ್ಥಳ: ಏಳುಬೆಂಚೆ (ಬಳ್ಳಾರಿ – ತಾಲೂಕು)
ತಂದೆ – ತಾಯಿ: ಶ್ರೀ ನಯನಯ್ಯ ಮತ್ತು ಶ್ರೀಮತಿ ನೀಲಮ್ಮ
ವಿದ್ಯಾಭ್ಯಾಸ: ನಾಲ್ಕನೇ ತರಗತಿಯವರೆಗೆ, ಏಳುಬೆಂಚೆಯಲ್ಲಿ ಬಳ್ಳಾರಿ, ಕಂಪ್ಲಿ, ಹೊಸಪೇಟೆ, ಕೊಪ್ಪಳಗಳಲ್ಲಿ ಸಂಸ್ಕೃತ
ಅಧ್ಯಯನ, ೧೯೨೫ರಲ್ಲಿ ಮದ್ರಾಸ್‌ ವಿಶ್ವವಿದ್ಯಾಲಯ ಉಭಯಭಾಷಾ ಕನ್ನಡ – ಸಂಸ್ಕೃತ ವಿದ್ವಾನ್‌ ಪರೀಕ್ಷೆಯ ಉತ್ತೀರ್ಣ, ೧೯೨೫ರಲ್ಲಿ, ‘ಸಾಂಖ್ಯತೀರ್ಥ’ ಮತ್ತು ‘ಸರ್ವದರ್ಶನ ತೀರ್ಥ’ (Master of Indian Philosophy) ಕಲಕತ್ತಾ ಸಂಸ್ಕೃತ ಅಸೋಷಿಯೇಷನ್‌ ದಿಂದ ಸ್ನಾತಕೋತ್ತರ ಪದವಿ (ಈ ಪದವಿ ಪಡೆದ ಮೊದಲ ಕನ್ನಡಿಗ).
ವಿವಾಹ: ೧೯೧೬ ಕಂಪ್ಲಿಯ ಮರೆಮ್ಮನವರೊಂದಿಗೆ
ವೃತ್ತಿ: ಏಳುಬೆಂಚೆಯ ಶಾಲೆಯಲ್ಲಿ (ಅನಧಿಕೃತ) ಕನ್ನಡ ಶಿಕ್ಷಕರು ಬಳ್ಳಾರಿ ವಾಡ್ಲಾ ಪ್ರೌಢಶಾಲೆಯಲ್ಲಿ ಸಂಸ್ಕೃತ ಉಪಧ್ಯಾಯರು ೧೯೧೪ ಬೆಳಗಾವಿಯ ಲಿಂಗರಾಜ ಕಾಲೇಜಿನಲ್ಲಿ (೧೯೨೭) ಮದನಪಲ್ಲಿಯ ಥಿಯಾಸಾಫಿಕಲ್‌ ಕಾಲೇಜಿನಲ್ಲಿ (೧೯೨೮) (ಸಂಸ್ಕೃತ – ಕನ್ನಡ ಪ್ರಾಧ್ಯಾಪಕರು). ಬಳ್ಳಾರಿ ವೀರಶೈವ ಕಾಲೇಜಿನಲ್ಲಿ ಕನ್ನಡ ಪ್ರಾಧ್ಯಾಪಕರು (೧೯೪೫ – ೧೯೫೫) (೧೯೫೫ರಲ್ಲಿ ನಿವೃತ್ತಿ).
ಪತ್ರಿಕೆ: ಕರ್ಣಾಟಕ ಬಂಧು ಪ್ರಾರಂಭ (ಮುದ್ರಕರು, ಸಂಪಾದಕರು – ೧೯೨೫).
ಸಮ್ಮೇಳನದ ಅಧ್ಯಕ್ಷತೆ: ೧೯೩೩ರಲ್ಲಿ ಹುಬ್ಬಳ್ಳಿಯಲ್ಲಿ ನಡೆದ ೧೯ನೇ ಅಖಿಲ ಭಾರತ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆ. ೮ನೇ(ಅಖಿಲಭಾರತ) ಶಿವಾನುಭವ ಸಮ್ಮೇಳನ ಅಧ್ಯಕ್ಷತೆ(೧೯೫೧). ಸ್ವಾಗತ ಸಮಿತಿ ಅಧ್ಯಕ್ಷತೆ: ೧೯೩೮, ೧೯೫೯ರಲ್ಲಿ ಬಳ್ಳಾರಿಯಲ್ಲಿ ನಡೆದ ಸಾಹಿತ್ಯ ಸಮ್ಮೇಳನಗಳ ಸ್ವಾಗತ ಸಮಿತಿ ಅಧ್ಯಕ್ಷತೆ. ೧೯೪೨ ಮದ್ರಾಸ್‌ ವೀರಶೈವ ವಿದ್ಯಾವರ್ಧಕ ಸಂಘ ಬಳ್ಳಾರಿ ಕಾರ್ಯಕಾರಿ ಮಂಡಳಿ ಸದಸ್ಯ. ೧೯೫೧(ಏಪ್ರಿಲ್‌೨೫). ಬೆಂಗಳೂರಿನ ವಿದ್ವಜ್ಜನರಿಂದ ಮಾನಪತ್ರ ನಿಧಿಸಮರ್ಪಣೆಯೊಂದಿಗೆ ‘ಇಪ್ಪತ್ತನೆಯ ಶತಮಾನದ ಮಹಾಕವಿ’ ಮನ್ನಣೆ. ೧೯೫೩ರಲ್ಲಿ ಬಳ್ಳಾರಿಯಲ್ಲಿ ನಾಗರಿಕ ಕವಿಸನ್ಮಾನ ಹಾಗೂ ‘ಕಲಾ ಪ್ರಪೂರ್ಣ’ ಪ್ರಶಸ್ತಿ ಗೌರವ.
ಷಷ್ಠ್ಯಬ್ಧಿ ಸಮಾರಂಭ: ೧೨.೦೯.೧೯೫೬ ಬಳ್ಳಾರಿಯಲ್ಲಿ ‘ಶ್ರೀನಾಗೇಶ ಕವಿಪ್ರಶಸ್ತಿ’ ಅಭಿನಂದನ ಕೃತಿ ಸಮರ್ಪಣೆ.
ಪರೀಕ್ಷಕರು: ೧೯೫೨ರವರೆಗೆ ಬೆಂಗಳೂರು ಮೈಸೂರು ಸಂಸ್ಕೃತ ಕಾಲೇಜುಗಳಲ್ಲಿ ‘ಶಕ್ತಿ ವಿಶಿಷ್ಟಾದ್ವೈತ ಸಿದ್ಧಾಂತ’
ಪಠ್ಯಕೃತಿಯ ಪರೀಕ್ಷಕರು.
ಸ್ಮಾರಕ: ೧೯೬೬ರಲ್ಲಿ ತಾಯಿ ನೀಲಮ್ಮನವರ ಸ್ಮಾರಕವಾಗಿ ಚೇಳಗುರ್ಕಿಯಲ್ಲಿ ಒಂದು ಕೊಠಡಿಗೆ ಆರ್ಥಿಕ ನೆರವು.
ಪ್ರಶಸ್ತಿ – ಪುರಸ್ಕಾರ: ಮೈಸೂರು ಒಡೆಯರ ಆಸ್ಥಾನ ವಿದ್ವಾಂಸ (೧೯೩೨) ಸಂಡೂರು ಘೋರ್ಪಡೆ ಅರಸರ ಆಸ್ಥಾನ ವಿದ್ವಾಂಸ (ವರ್ಷತಿಳಿದಿಲ್ಲ). ವೈ. ನಾಗೇಶಶಾಸ್ತ್ರಿಗಳ ಅಧ್ಯಕ್ಷತೆಯಲ್ಲಿ ಸಭೆ ಸೇರಿ ಬಳ್ಳಾರಿಯಲ್ಲಿ ಕರ್ನಾಟಕ ಸಂಘ ಸ್ಥಾಪನೆ.(೧೯೩೫) (ಮೊದಲ ಅಧ್ಯಕ್ಷರು, ವೈ.ಮಹಾಬಲೇಶ್ವರಪ್ಪ. ಈ ಕರ್ನಾಟಕ ಸಂಘವೇ ಬಳ್ಳಾರಿ ಜಿಲ್ಲಾ ಕನ್ನಡ ಸಾಹಿತ್ಯ ಪರಿಷತ್ತು ಎಂದಾಯಿತು). ಮದ್ರಾಸ್‌ ವೀರಶೈವ ವಿದ್ಯಾವರ್ಧಕ ಸಂಘದ ರಜತ ಮಹೋತ್ಸವ ಆಚರಣೆಯ ಸ್ವಾಗತ ಸಮಿತಿ ಸದಸ್ಯ (೧೯೪೨) ಮದ್ರಾಸ್‌ ವೀರಶೈವ ವಿದ್ಯಾವರ್ಧಕ ಸಂಘ ಕಾರ್ಯಕಾರಿ ಸಮಿತಿ ಸದಸ್ಯ. ಅಖಿಲ ಭಾರತ ಶಿವಾನುಭವ ಸಂಸ್ಥೆಯ ಸಮ್ಮೇಳನಾಧ್ಯಕ್ಷತೆ, ಧಾರವಾಡ (೧೯೫೨). ಗವಿಸಿದ್ಧೇಶ್ವರನ ವಿಶ್ವಸ್ಥ ಮತ್ತು ಸಮಸ್ತ ಮಂಡಳಿ ಸನ್ಮಾನ, ಬಳ್ಳಾರಿ (೨೩. – ೦೩.೫೩). ಸಾಹಿತ್ಯ ಸಂಸ್ಕೃತಿ ಪ್ರಚಾರ ಶಾಖೆ, ಬೆಂಗಳೂರು (೧೯೫೫). ಧಾರವಾಡ ಮುರುಘಾಮಠದ ವೀರಶೈವ ವಿದ್ವತ್ಪರಿಷತ್ತಿನಿಂದ ‘ಪಂಡಿರತ್ನಂ’ ಬಿರುದು (೧೯೫೬). ಕಂಪ್ಲಿ ಕಲ್ಲುಮಠದಿಂದ ಸನ್ಮಾನ (೧೯೬೪). ಮೈಸೂರು ರಾಜ್ಯದ ಸಾಹಿತ್ಯ ಅಕಾಡೆಮಿ, ಬೆಂಗಳೂರು (ಅಕಾಡೆಮಿ ಗೌರವ – ೧೯೬೬). ಶ್ರೀ ಎರಿಸ್ವಾಮಿಗಳ ಜೀವಸಮಾಧಿ ಮಠ ಮತ್ತು ಚೇಳುಗುರ್ಕಿ ಗ್ರಾಮದ ಮಹಾದೈವದವರು ಸನ್ಮಾನ (೨೧.೦೮.೬೬). ಬಳ್ಳಾರಿ ಜಿಲ್ಲಾ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆ (೧೯೬೯). ಬಳ್ಳಾರಿ ಜಿಲ್ಲಾ ಸಾಹಿತ್ಯ ಸಮ್ಮೇಳನದ ಸಮಾರೋಪ ಸಮಾರಂಭದ ಅಧ್ಯಕ್ಷತೆ(೧೯೭೦). ಜಿಲ್ಲಾ ಸಾಹಿತ್ಯ ಪರಿಷತ್ತು, ಕಾರ್ಯಕಾರಿ ಸಮಿತಿ, ವಿಶೇಷ ಆಮಂತ್ರಿತ (ಸಂಘ ಸ್ಥಾಪನೆಯಿಂದ ಶಾಸ್ತ್ರಿಗಳ ನಿಧನರಾಗುವವರೆಗೆ). ಗೌರವ ಡಾಕ್ಟರೇಟ್‌ ಕರ್ನಾಟಕ ವಿಶ್ವವಿದ್ಯಾಲಯ ಧಾರವಾಡ (೧೯೭೪). ಶ್ರೀ ರಾಮೇಶ ಧರ್ಮದರ್ಶಿಗಳ ಸಮಿತಿ, ಜೋಳದರಾಶಿಯ ಆತ್ಮೀಯ ಬಳಗದವರಿಂದ ಸನ್ಮಾನ (೧೪.೧೨.೭೪). ಸನ್ಮಾನ, ಬಳ್ಳಾರಿ ಸಾಹಿತ್ಯ” ಅಕಾಡೆಮಿ ೦೯.೦೪.೭೫ ಮೈಸೂರು ಸಾಹಿತ್ಯ ಅಕಾಡೆಮಿಯ ಗೌರವ ಸದಸ್ಯತ್ವ (೧೯೬೬). ‘ಶಿವಕವಿ’, ‘ಶಿವಾನುಭವಾಚಾರ್ಯ’, ‘ಕಳಾಪ್ರಪೂರ್ಣ’, ‘ಸಾಹಿತ್ಯ ಸುಧಾಕರ’ ವಿವಿಧ ಸಂಘಟನೆಗಳಿಂದ
ನಿಧನ: ೧೪.೦೫.೧೯೭೫.
 
ಎರಡು – ಶಾಸ್ತ್ರಿಗಳ ಸಮಗ್ರ ಸಾಹಿತ್ಯ
ಸ್ವತಂತ್ರ
ಅಷ್ಟಾವರಣ ವಿವೇಕ
ಪಂಚಾಚಾರ ಪ್ರಕಾಶಿಕ
ಷಟ್‌ಸ್ಥಲ ತತ್ವದರ್ಪಣ
ವೀರಶೈವ ಧರ್ಮಬೋಧಿನಿ
ಇಷ್ಟಲಿಂಗೋಪಾಸನಾಕ್ರಮ
ಶಿವಯೋಗ
ಶಕ್ತಿ ವಿಶಿಷ್ಟಾದ್ವೈತ ಸಿದ್ಧಾಂತ
ಶ್ರೀ ಬಸವಣ್ಣನವರ ವೀರಶೈವ ಸಮಾಜ
ಶ್ರೀ ಮುರುಘೇಂದ್ರ ಶಿವಯೋಗಿಗಳ ಸಹಜಾಚರಣೆ
ಶ್ರೀ ಮದ್ಭಗವದ್ಗೀತೆಯ ಬೋಧಾಮೃತ
ಶ್ರೀ ಗೀತೆಯ ಬೋಧಾಮೃತ
ಷಡ್ದರ್ಶನಗಳು
 
ಪದ್ಯ
ನೀತಿ ಚಿಂತಾಮಣಿ
ಜಯಚಾಮರಾಜೇಂದ್ರ ಪಟ್ಟಾಭಿಷೇಕ
ಯಶವಂತರಾಯ ಯಶೋವಿಲಾಸ
ದಯಾವೀರ (ಗಾಂಧಿ) ಚರಿತೆ
ಶ್ರೀ ಮೃತ್ಯುಂಜಯ ಸುಪ್ರಭಾತಂ
ಶ್ರೀ ಮದಥಣಿ ಶಿವಯೋಗಿ ಸುಪುಭಾತಂ
ಶ್ರೀ ಮೃತ್ಯುಂಜಯ ಭಕ್ತಿಗೀತೆಗಳು.
ಶ್ರೀ ಸಂಡೂರು ಕುಮಾರೇಶ್ವರ ಸುಪ್ರಭಾತಂ
ಇತರ ಪದ್ಯಗಳು.
 
ಪುರಾಣ
ಶ್ರೀ ಮರಿಶಿವಯೋಗೀಶ್ವರ ಪುರಾಣ (ಬಳ್ಳಾರಿ ಮರಿಸ್ವಾಮಿ ಮಠದ ಶ್ರೀಗಳ ಕುರಿತು).
ಶ್ರೀ ಗವಿಸಿದ್ಧೇಶ್ವರ ಪುರಾಣ (ಬಳ್ಳಾರಿ ಸಮೀಪದ ಹಿರೇಹಾಳು ಬೆಟ್ಟದಲ್ಲಿದ್ದ ಅವಧೂತನನ್ನು ಕುರಿತು).
ಶ್ರೀ ಫಲಹಾರೇಶ್ವರ ಪುರಾಣ (ಅವರದಿ ಮಠದ ಶ್ರೀಗಳ ಕುರಿತು).
ಶ್ರೀ ಅರ್ಧನಾರೀಶ್ವರ ಪುರಾಣ (ಗದಗಿನ ತೋಂಟದಾರ್ಯ ಮಠದ ಶ್ರೀಗಳನ್ನು ಕುರಿತು).
ಶ್ರೀ ಮದಥಣಿ ಸಿದ್ಧಲಿಂಗೇಶ್ವರ (ಪುರಾಣ ಅಥಣಿ ಗಚ್ಚಿನ ಮಠದ ಶ್ರೀಗಳನ್ನು ಕುರಿತು).
ಶ್ರೀ ಮೃತ್ಯುಂಜಯ ಲೀಲಾ ವಿಲಾಸ (ಧಾರವಾಡದ ಮರುಘಾಮಠದ ಶ್ರೀಗಳನ್ನು ಕುರಿತು).
ಶ್ರೀ ಗುರುಶಾಂತೇಶ್ವರ ಪುರಾಣ (ಶಲವಡಿಮಠದ ಶ್ರೀಗಳನ್ನು ಕುರಿತು).
ಶ್ರೀ ಶಿವಲಿಂಗೇಶ್ವರ ಪುರಾಣ (ನಿಡಸೋಸಿ ಮಠದ ಶ್ರೀಗಳನ್ನು ಕುರಿತು).
ಶ್ರೀ ಲೀಲಾಮೃತ ಪುರಾಣ (ಬಳ್ಳಾರಿ ಸಮೀಪದ ಚೇಳಗುರ್ಕಿ ಏರಿತಾತನನ್ನು ಕುರಿತು).
ಶ್ರೀ ಕರಿಬಸವೇಶ್ವರ ಪುರಾಣ (ಕುಷ್ಟಗಿ ಮಠದ ಶ್ರೀಗಳನ್ನು ಕುರಿತು).
ಶ್ರೀ ರುದ್ರಮುನೀಶ್ವರ ಪುರಾಣ (ಶಿರಾಳಕೊಪ್ಪದ ಅಗಡಿಮಟದ ಶ್ರೀಗಳನ್ನು ಕುರಿತು).
ಶ್ರೀ ಚನ್ನಬಸವ ಶಿವಯೋಗೀಶ್ವರ ಪುರಾಣ (ನರಗುಂದ ಮಠದ ಶ್ರೀಗಳನ್ನು ಕುರಿತು).
ಶ್ರೀ ಕೊಪಳ ಗವಿಸಿದ್ದೇಶ್ವರ ಪುರಾಣ (ಕೊಪ್ಪಳ ಗವಿಸಿದ್ದೇಶ್ವರ ಮಠದ ಶ್ರೀಗಳನ್ನು ಕುರಿತು).
 
ಪುರಾಣೇತರ
ನಾಟಕ
ವಜ್ರಾಂಗಳೀಕ
ವಿಜಯನಗರಾಭ್ಯುದಯ
ಆಂಜನೇಯ ಲಿಂಗಧಾರಣ
ಮಲ್ಹಣ
ಪಂಪಾಬಿಕಾ ಪರಿಣಯ
ಮೈರಾವಣ ಚರಿತ್ರೆ
ಕಾದಂಬರಿ
ಅಭಿನವ ಸೀತೆ
ವಿದ್ಯಾವಿನೋದಿನಿ
ಅನುವಾದ
ಕರ್ಣಾಟಕ ರಘುವಂಶ
ಕರ್ಣಾಟಕ ಭಗವದ್ಗೀತೆ
ಕರ್ಣಾಟಕ ಕುಮಾರ ಸಂಭವ
ಕರ್ಣಾಟಕ ಚಂದ್ರಲೋಕಂ
ಸಂಕೀರ್ಣ
ಮಾಸಪತ್ರಿಕೆ(ಕರ್ಣಾಟಕ ಬಂಧು)
ಸಂಪಾದನೆ
ಮೊಗ್ಗೆಯ ಮಾಯಿದೇವರ ಶಿವಾನುಭವ ಸೂತ್ರ
ಮೊಗ್ಗೆಯ ಮಾಯಿದೇವರ ವಿಶೇಷಾರ್ಥ ಪ್ರಕಾಶಿಕೆ

ಲೇಖನಗಳು
ಇಪ್ಪತ್ತ್ಮೂರು ಲೇಖನಗಳು.
ವೈ ನಾಗೇಶ ಶಾಸ್ತ್ರಿಗಳು: ಶಬ್ದ ಪಾರಮಾರ್ಗಮಶಕ್ಯಂ
ಕರ್ನಾಟಕ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ – ಕನ್ನಡಿಗ – ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಶರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂಧ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ: ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯವು ಕನ್ನಡದ ಹತ್ತಾರು ಕ್ಷೇತ್ರಗಳಿಗೆ ಸಂಬಂಧಿಸಿದ ಪ್ರಮುಖ ವಿಷಯಗಳನ್ನು ಕುರಿತು ಸಾಮಾನ್ಯ ಓದುಗರಿಗೆ ಅರಿವನ್ನು ನೀಡಲು ಮಂಟಪಮಾಲೆಯಲ್ಲಿ ಕಿರುಪುಸ್ತಕಗಳನ್ನು ಪ್ರಕಟಿಸುತ್ತಿದೆ. ‘ವೈ. ನಾಗೇಶ ಶಾಸ್ತ್ರಿಗಳು’ ಎಂಬ ಕಿರುಹೊತ್ತಿಗೆಯನ್ನು ಈ ಮಾಲೆಗಾಗಿ ಬರೆದುಕೊಟ್ಟಿರುವ ಡಾ.ಮೃತ್ಯುಜಯ ರುಮಾಲೆ ಅವರಿಗೆ ವಿಶ್ವವಿದ್ಯಾಲಯದ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ರಿವ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ವೈ ನಾಗೇಶ ಶಾಸ್ತ್ರಿಗಳು (1)
ಪ್ರವೇಶ
ಏಕೀಕರಣೋತ್ತರ ಬಳ್ಳಾರಿ ಜಿಲ್ಲೆ ಏಕೀಕರಣಪೂರ್ವ ಬಳ್ಳಾರಿ ಜಿಲ್ಲೆಯ ಒಂದು ಭಾಗವಾಗಿತ್ತು. ಟಿಪ್ಪುವಿನ ಮರಣಾನಂತರ (೦೪.೦೫.೧೭೯೯) ಕನ್ನಡದ ಈ ಭಾಗವನ್ನು ಬ್ರಿಟೀಷ್‌ ಸರಕಾರ ಮದ್ರಾಸ್‌ ಪ್ರಾಂತ್ಯಕ್ಕೆ (೧೮೦೦) ಸೇರಿಸಿತು. ಆಂಧ್ರರಾಜ್ಯ ಸ್ಥಾಪನೆಯಾಗುವವರೆಗೂ ೦೧.೧೦.೧೯೫೩ ವಿಶಾಲ ಬಳ್ಳಾರಿ ಜಿಲ್ಲೆಯು ಮದ್ರಾಸ್‌ ಪ್ರಾಂತ್ಯದ ಒಂದು ಪ್ರಮುಖ ಆಡಳಿತ ವಿಭಾಗೀಯ ಪ್ರಾಂತ್ಯವಾಗಿ ಗಮನಸೆಳೆದಿತ್ತು. ಈ ಜಿಲ್ಲೆಯ ಮೊದಲ ಪ್ರಧಾನ ಜಿಲ್ಲಾಧಿಕಾರಿಯಾಗಿದ್ದ (Principal Collector) ಮೇಜರ್ (ಸರ್) ಥಾಮಸ್‌ ಮನ್ರೋ ಒಂದು ವಿಭಾಗೀಯ ಪ್ರಾಂತ್ಯವಾಗಿಸುವ ಕಾರಣದಿಂದ ಜಿಲ್ಲೆಯ ಆಡಳಿತವನ್ನು ಉಪವಿಭಾಗೀಕರಣಗೊಳಿಸಿದ. ಮುಂದೆ ವಿಲಿಯಂ ಥ್ಯಾಕರೆ, ಜೇಮ್ಸ್‌ಕೊಕೊರೆನ್‌ ಮೊದಲಾದವರ ಆಡಳಿತದಲ್ಲಿ ತಾಲೂಕುಗಳ ವಿಂಗಡಣೆ, ಜೋಡಣೆಗಳಿಂದ ಬಳ್ಳಾರಿ ಜಿಲ್ಲೆ, ಈ ಅವಧಿಯಲ್ಲಿ (೧೮೦೦ – ೧೯೫೩) ಒಂದು ಖಚಿತ ಮತ್ತು ನಿರ್ದಿಷ್ಟವಾದ ನಕ್ಷೆಯನ್ನೇ ಕಾಣಲಿಲ್ಲ! ಕುತೂಹಲವೆಂದರೆ ಕನ್ನಡಿಗರ ಈ ಜಿಲ್ಲೆ ‘ಆಂಧ್ರರಾಜ್ಯ’ ಎಂದು ಸ್ವತಂತ್ರ ಭಾರತದ ಮೊದಲ ಭಾಷಾಧಾರಿತ ರಾಜ್ಯವಾಗಿ ಘೋಷಣೇಯಾಗುವ ಸಂದರ್ಭದಲ್ಲಿ ಆ ರಾಜ್ಯದ ರಾಜಧಾನಿಯನ್ನಾಗಿ ಮಾಡುವ ಐಚ್ಛಿಕ ನಗರಗಳ ಮೊದಲ ಹೆಸರುಗಳಲ್ಲಿ ಬಳ್ಳಾರಿ ಹೆಸರು ಇದ್ದದ್ದು! ಕನ್ನಡಿಗರು ಪ್ರಧಾನವಾಗಿದ್ದ, ವಿಶಾಲ ಜಿಲ್ಲೆಯ ಕೇಂದ್ರವಾದ ಬಳ್ಳಾರಿಗೆ ಮದ್ರಾಸ್‌ ಪ್ರಾಂತ್ಯಾಡಳಿತವು ಯಾವುದೇ ರೀತಿಯ ಶೈಕ್ಷಣಿಕ, ಆಡಳಿತಾತ್ಮಕ ನಾಗರಿಕ ಸೌಕರ್ಯಗಳ ವ್ಯವಸ್ಥೆಯನ್ನು ನೀಡದೇ ನಿರಂತರವಾದ ಆತಂಕದಲ್ಲಿಟ್ಟಿದ್ದೂ ಅಲ್ಲದೇ, ಭಾಷೆಯ ಉದ್ವಿಗ್ನತೆಯನ್ನೂ ಇರಿಸಿತ್ತು. ಇದು ಭಾಷೆಯನ್ನು ಪ್ರಧಾನ ವಿದ್ಯಮಾನವಾಗಿಸಿಕೊಂಡು ೧೯೨೧ರಲ್ಲಿ ಮಹಾತ್ಮಗಾಂಧಿ ಮೊದಲ ಬಾರಿಗೆ ಬಳ್ಳಾರಿಗೆ ಆಗಮಿಸಿದಾಗ ಸಮಸ್ಯೆ ಉಲ್ಬಣಗೊಂಡು ಬಹಿರಂಗವಾಗಿ ಪ್ರಕಟವೂ ಆಗಿತ್ತು.
ಕ್ರಮೇಣ ಬಳ್ಳಾರಿಯನ್ನು ಕನ್ನಡನಾಡಿಗೆ ಸೇರಿಸಿ ಕನ್ನಡಿಗರ ಹಿತರಕ್ಷಣೆ ಮಾಡಬೇಕೆಂಬ ಸಂಘಟನಾತ್ಮಕ ಹೋರಾಟಗಳು ಸ್ಥಳೀಯ ಸಂಘಟನೆಗಳಿಂದ ನಡೆದವು.
೧೯೨೧ರಲ್ಲಿ ಎನ್‌.ಸಿ. ಕೇಳ್ಕರ್ ತೀರ್ಪು, (೭ನೇ ಫೆಬ್ರವರಿ) ೧೯೫೩ರಲ್ಲಿ ನ್ಯಾಯಾಧೀಶ ಕೆ.ಎನ್‌. ವಾಂಛೂ ವರದಿ, (೧೫ನೇ ಮೇ) ೧೯೫೩ರಲ್ಲಿ ನ್ಯಾಯಾಧೀಶ ಎಲ್‌.ಎಸ್‌. ವಿಶ್ರಾವರದಿ, (ವಿಭಜಿತವಾಗಿದ್ದ ಬಳ್ಳಾರಿ ಮೈಸೂರು ರಾಜ್ಯಕ್ಕೆ ಸೇರ್ಪಡೆಯಾದ ಮೇಲೂ ಬಂದ) ೧೯೫೬ರ ಫಜಲ್‌ ಆಲಿ ಕಮಿಷನ್‌ ವರದಿಗಳು ಬಳ್ಳಾರಿಯ ಕನ್ನಡಿಗರಿಗೆ ಆತಂಕವನ್ನೊಡ್ಡಿದ್ದವು.
ಇಂಥ ಸಂದರ್ಭದಲ್ಲಿ ಸ್ಥಳೀಯ ಕನ್ನಡಪರ ಚಿಂತಕರು, ಹೋರಾಟಗಾರರು, ಸಂಘಟನೆಗಳು, ಸರಕಾರವನ್ನು ನ್ಯಾಯಕ್ಕಾಗಿ ನಿರಂತರವಾಗಿ ಒತ್ತಾಯಿಸುತ್ತಿದ್ದವು. ಹೀಗೆ ಒತ್ತಾಯಿಸುವಾಗ ಬಳಸಿದ ಮಾನದಂಡಗಳಲ್ಲಿ ೧೯೩೩ರಲ್ಲಿ ಹುಬ್ಬಳ್ಳಿಯಲ್ಲಿ ನಡೆದ ೧೯ನೇ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯೂ ಒಂದಾಗಿತ್ತು. ಅಧ್ಯಕ್ಷತೆ ವಹಿಸಿದ್ದವರು ಬಳ್ಳಾರಿಯ ಸರ್ವದರ್ಶನ ತೀರ್ಥ ಪಂಡಿತ ವೈ. ನಾಗೇಶ ಶಾಸ್ತ್ರಿಗಳು. ಬಳ್ಳಾರಿಯಂಥ ದ್ವಿಭಾಷಾ ವಾತಾವರಣದ ಜಿಲ್ಲೆಯಲ್ಲಿ ಹುಟ್ಟಿ, ಶೈಕ್ಷಣಿಕ ಪ್ರತಿಕೂಲ ವಾತಾವರಣದಲ್ಲಿ ಬೆಳೆದು, ತಮ್ಮ ಬದುಕಿನ ಬಹುಕಾಲವನ್ನು ಅಲ್ಲಿಯೇ ಕಳೆದು ಸರ್ವದರ್ಶನತೀರ್ಥ, ಸಾಂಖ್ಯತೀರ್ಥಗಳಂಥ ವಿದ್ವತ್ಪದವಿಗಳನ್ನು ಸಂಪಾದಿಸಿ, ಕನ್ನಡದ ಎರಡು ಅರಸು ಮನೆತನಗಳ ಆಸ್ಥಾನ ವಿದ್ವಾಂಸರಾಗಿ, ಸಂಸ್ಕೃತ ಸಾವುಗಳನ್ನು ಕನ್ನಡಕ್ಕೆ ಅನುವಾದ ಮಾಡಿ ಕನ್ನಡ ಕಲಿಯುವವರಿಗೆ ಕಲಿಸುವವರಾಗಿ ಕಲಿತವರಿಗೆ ಸಂಘಟಕರಾಗಿ, ಸಂಘಟಕರಿಗೆ ಮಾರ್ಗದರ್ಶಕರಾಗಿ ತಮ್ಮ ನಲವತ್ತನೇ ವಯಸ್ಸಿನಲ್ಲಿಯೇ ಒಂದು ನಾಡಿನ ಸಂಸ್ಕೃತಿಯ ಪ್ರಮುಖ ವಿದ್ಯಮಾನವಾದ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯ ಗೌರವನ್ನು ಪಡೆದಿದ್ದಾರೆಂದರೆ ಆ ಜಿಲ್ಲೆ ಯಾವ ರಾಜ್ಯದ ಪರವಾಗಿರಬೇಕು? ಎಂಬುದು ಬೇಡಿಕೆಯ ಮುಖ್ಯಧೋರಣೆಯಾಗಿತ್ತು. ವೈ. ನಾಗೇಶಶಾಸ್ತ್ರಿಗಳ ಸಮ್ಮೇಳನಾಧ್ಯಕ್ಷತೆಯ ಗೌರವು ಅದರಾಚೆಯ ಮಹತ್ವವನ್ನು ಪಡೆದಿತ್ತು.
ಬಳ್ಳಾರಿ – ತಮಿಳು ಮತ್ತು ತೆಲುಗು (ಮಾತೃ) ಭಾಷೆಯ ಆಡಳಿತ ಪ್ರದೇಶದ ಮದ್ರಾಸ್‌ ಪ್ರಾಂತ್ಯಕ್ಕೆ ಒಳಪಟ್ಟಿತ್ತು. ಮದ್ರಾಸ್‌ ಪ್ರಾಂತ್ಯಕ್ಕೆ ಒಳಪಟ್ಟಿತ್ತು. ಮದ್ರಾಸ್ ಪ್ರಾಂತ ದೇಶದ ದೊಡ್ಡ ಪ್ರಾವೆನ್ಸಿ ಎಂದು ಹೆಸರಾಗಿದ್ದರೆ, ಬಳ್ಳಾರಿ ಜಿಲ್ಲೆಯ, ಮದ್ರಾಸ್ ಪ್ರಾಂತದ ವಿಶಾಲ ಜಿಲ್ಲೆಯಿಂದು ಹೆಸರು ಪಡೆದಿತ್ತು. ಇದು ಏಕಿಕರಣಪೂರ್ವದಲ್ಲಿ ಹನ್ನೊಂದು ತಾಲೂಕುಗಳನ್ನೂ ಸ್ವಾತಂತ್ಯ್ರ ಪೂರ್ವದಲ್ಲಿ ಇಪ್ಪತ್ತು ತಾಲೂಕುಗಳನ್ನೊಳಗೊಂಡ ವಿಶಾಲ ಜಿಲ್ಲೆಯಾಗಿತ್ತು. ಹೀಗಾಗಿ ಸಹಜವಾಗಿ ಭಾಷಾವಾರು ಪ್ರಾಂತ ರಚನೆಯ ಸಂದರ್ಭದಲ್ಲಿ ಈ ಜಿಲ್ಲೆಯನ್ನು ವಿಂಗಡಿಸಿ ವಿಭಜಿಸಲೇಬೇಕಾಗಿತ್ತು. ಎರಡು ರಾಜ್ಯಭಾಷೆಗಳ ಮಧ್ಯೆ ಬಳ್ಳಾರಿಯ ಕನ್ನಡವು ಶೈಕ್ಷಣಿಕವಾಗಿ ಭಾಗಶಃ ಅರಾಜಕವಾಗಿತ್ತು. ಇಂಥ ಗಡಿ ಜಿಲ್ಲೆಯು ಶಾಸ್ತ್ರಿಗಳ ಸಮ್ಮೇಳನಾಧ್ಯಕ್ಷತೆಯನ್ನು ಹೆಮ್ಮ ಪಟ್ಟುಕೊಂಡಿರುವುದರಲ್ಲಿ ಮತ್ತು ಶಾಸ್ತ್ರಿಗಳಂಥ ಸಾಹಿತಿಗಳು ಗಡಿಜಿಲ್ಲೆಯಲ್ಲಿ ಬಹುಮುಖಿ ಸಾಂಸ್ಕೃತಿಕ ವ್ಯಕ್ತಿತ್ವ ರೂಪಿಸಿಕೊಳ್ಳುವುದರಲ್ಲಿ ಇರುವ ಔಚಿತ್ಯ ಗಮನಾರ್ಹವಾದುದು. ವ್ಯಕ್ತಿಯೊಬ್ಬ ನಾಡಿನ ಭಾಷೆ, ಸಾಹಿತ್ಯಗಳೊಂದಿಗೆ ಏಕೀಕರಣ ಸಂದರ್ಭದಲ್ಲಿ ಅಭೀಜ್ಞಾ ಸೂತ್ರವಾಗಿ ಪರಿಗಣನೆಯಾಗಿರುವುದು ಒಂದು ಅಪರೂಪದ ದಾಖಲೆಯಾಗಿದೆ. (ಇದೇ ರೀತಿಯಾಗಿ ೧೯೪೦ ರಲ್ಲಿ ಧಾರವಾಡದಲ್ಲಿ ನಡೆದ ೨೫ನೇ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆ ವಹಿಸಿದ್ದ ಬಳ್ಳಾರಿ ಜಿಲ್ಲೆಯ ಹಡಗಲಿ ತಾಲೂಕಿನ ‘ವ್ಯಾಕರಣತೀರ್ಥ’ ಚಂದ್ರಶೇಖರ ಶಾಸ್ತ್ರಿಗಳನ್ನು ಏಕೀಕರಣಶಾಸ್ತ್ರೀಗಳೆಂದೇ ಗುರುತಿಸುತ್ತಿದ್ದುದು ಕೇವಲ ಔಪಚಾರಿಕವಾದುದಲ್ಲ!) ಏಕೀಕರಣಪೂರ್ವದಲ್ಲಿಯೇ ಅಂಧರೆ ೧೯೫೧ರಲ್ಲಿ ಬೆಂಗಳೂರಿನ ವಿದ್ವಜ್ಜನ ಮಂಡಳಿ ಪಂಡಿತ ವೈ.ನಾಗೇಶ ಶಾಸ್ತ್ರಿಗಳಿಗೆ ‘ಇಪ್ಪತ್ತನೇ ಶತಮಾನದ ಮಹಾಕವಿ’ ಎಂದು ಮಾನಪತ್ರದ ಜೊತೆಗೆ ಮಾಡಿದ ಸನ್ಮಾನವೂ ಕೇವಲ ಔಪಚಾರಿಕ ಮತ್ತು ಅಲಂಕಾರಿಕವಾದುದಲ್ಲ!
ಭಾಗ ಒಂದು
ವೈ. (ಏಳುಬೆಂಚೆ) ನಾಗೇಶಶಾಸ್ತ್ರಿಗಳು ಹುಟ್ಟಿದ್ದು ಬಳ್ಳಾರಿ ಜಿಲ್ಲೆಯ ಬಳ್ಳಾರಿ ತಾಲೂಕಿನ ಏಳುಬೆಂಚೆ ಎಂಬ ಗ್ರಾಮದಲ್ಲಿ. ೧೮೯೩ರಲ್ಲಿ (ದಿನಾಂಕ ತಿಳಿದಿಲ್ಲ). ಜನ್ಮ ನಾಮ – ನಾಗಯ್ಯ ಪ್ರಾಥಮಿಕಪೂರ್ವ ವಿದ್ಯಾಭ್ಯಾಸವನ್ನು ಹುಟ್ಟಿದೂರಿನಲ್ಲಿಯೇ ಪೂರೈಸಿ, ಆನಂತರ ಬಳ್ಳಾರಿ, ಕಂಪ್ಲಿ, ಹೊಸಪೇಟೆ, ಕೊಪ್ಪಳಗಳಲ್ಲಿ ಕನ್ನಡ ಮತ್ತು ಸಂಸ್ಕೃತ ಸಾಹಿತ್ಯವನ್ನು ಸ್ವಾಪೇಕ್ಷೆಯಿಂದ ಅಭ್ಯಾಸ ಮಾಡಿದರು. ನಾಗೇಶಶಾಸ್ತ್ರಿಗಳ ವಿದ್ಯಾಭ್ಯಾಸದ ಕುತೂಹಲದ ಅಂಶವೆಂದರೆ, ತಮ್ಮ ಬದುಕಿನುದ್ದಕ್ಕೂ ಅವರು ಶಿಕ್ಷಕ, ಗುರು, ವಿದ್ವಾಂಸ, ಸಂಘಟಕನಾಗಿದ್ದರೂ ವಿದ್ಯಾರ್ಥಿಯಂತೆ ಅಭ್ಯಾಸ ಮಾಡುತ್ತಾ ಕೊನೆಯವರೆಗೂ ಲೇಖನಕಾರ್ಯದಲ್ಲಿ ತಮ್ಮನ್ನು ತೊಡಗಿಸಿಕೊಂಡಿದ್ದುದು. ಶಾಲೆಗಳಿಗೆ ಹೋಗಿ ಔಪಚಾರಿಕ ಶಿಕ್ಷಣ ಪಡೆಯದೇ ಶಾಲೆಗಳಿಗೆ ಶಿಕ್ಷಕರಾಗಿ, ಕಾಲೇಜುಗಳಿಗೆ ಅಧ್ಯಾಪಕರಾಗಿ, ಅರಸುಮನೆತನಗಳಿಗೆ ಆಸ್ಥಾನವಿದ್ವಾಂಸರಾಗಿ ಬೆಳೆದದ್ದು ಮಾತ್ರ ವೈ. ನಾಗೇಶಶಾಸ್ತ್ರಿಗಳ ಶೈಕ್ಷಣಿಕ ವ್ಯಕ್ತಿತ್ವಕ್ಕೆ ಮಹತ್ವವನ್ನು ತರುತ್ತದೆ.
ತಾವು ಹುಟ್ಟಿದ ಊರಿನಲ್ಲಿಯೇ ಅವರು ವಿದ್ಯಾರ್ಥಿಯಾಗಿಯೂ ಶಿಕ್ಷಕರಾಗಿಯೂ ಏಕಕಾಲದಲ್ಲಿ ಎರಡು ಜ್ಞಾನ ಕ್ಷೇತ್ರಗಳಲ್ಲಿ ಬೆಳೆದರು. ಅದಕ್ಕೆ ಬಹುಶಃ ಎರಡು ಕಾರಣಗಳಿವೆ. ಒಂದು, ಜಾತಿಯಿಂದ ಜಂಗಮರಾಗಿದ್ದ ಅವರು ಪಾರಂಪರಿಕವಾದ ಶಾಸ್ತ್ರೀಯಜ್ಞಾನದ ತಿಳುವಳಿಕೆ ಹೊಂದಿದ್ದು. ಎರಡು, ಆ ಕಾರಣದಿಂದ ಬಾಲ್ಯಾವಸ್ಥೆಯಲ್ಲಿಯೇ ಹುಡುಗ ತುಂಬಿ ಚುರುಕಾಗಿ ಅಕ್ಷರ ಜ್ಞಾನ ಹೊಂದಿದ್ದು.
ಜಾಣಹುಡುಗನಾಗಿದ್ದರಿಂದ ತನ್ನೂರಿನ ಕನ್ನಡ ಶಾಲೆಯಲ್ಲಿ ‘ಮೇಷ್ಟ್ರಾಗಿ’ ನಂತರ ಬಳ್ಳಾರಿಯ ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ೧೯೧೪ರಲ್ಲಿ ಕನ್ನಡ ಸಂಸ್ಕೃತ ಭಾಷೆಯ ಬೋಧನೆಯ ಅಧ್ಯಾಪಕರಾದರು. ಅಧ್ಯಾಪಕರಾಗಿ ವೃತ್ತಿ ಆರಂಭಿಸಿದ ಶಾಸ್ತ್ರಿಗಳು, ಕನ್ನಡದ ಬಗ್ಗೆ ಇದ್ದ ಪ್ರೇಮ ಮತ್ತು ಭಕ್ತಿಕಾರಣವಾಗಿ ಕನ್ನಡ ಪರೀಕ್ಷೆಗಳನ್ನು ಬರೆದು ಉತ್ತೀರ್ಣರಾದುದಲ್ಲದೇ, ವಿಶಾಲ ಓದುಗಾರಿಕೆ ಮತ್ತು ವ್ಯಾಪಕ ವ್ಯಾಸಂಗಗಳಿಂದ ಬರವಣಿಗೆಗೂ ತೊಡಗಿಸಿಕೊಂಡರು. ತೆಲುಗು ಭಾಷಾ ತರಗತಿಗಳಿಂದಲೇ ತುಂಬಿದ್ದ ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ಕನ್ನಡ ತರಗತಿಗಳನ್ನು ಪ್ರಥಮ ಬಾರಿಗೆ ತೆರೆಯಲು ಆಂಗ್ಲ ಭಾಷೆಯ ಮೇಲೆ ಪ್ರಧಾನ ಆಸಕ್ತಿಯಿರಿಸಿಕೊಂಡಿದ್ದ ಯುರೋಪಿಯನ್‌ ಮುಖ್ಯೋಪಾಧ್ಯಾಯರ ಮನ ಒಲಿಸಿದರು. ಇಲ್ಲಿ (ವಾರ್ಡ್ಲಾ ಪ್ರೌಢಶಾಲೆಯಲ್ಲಿ) ವೃತ್ತಿಯಲ್ಲಿದ್ದಾಗಲೇ ಮದ್ರಾಸ್‌ ವಿಶ್ವವಿದ್ಯಾಲಯದಿಂದ ಕನ್ನಡ ಮತ್ತು ಸಂಸ್ಕೃತ ಭಾಷೆಗಳಲ್ಲಿ ವಿಶೇಷ ಆಸಕ್ತಿವಹಿಸಿ ಮಾಡಿದ ಸಮಾನಾಧಿಕಾರದ ಅಭ್ಯಾಸದಿಂದ ‘ಉಭಯ ಭಾಷಾ ವಿದ್ವಾನ್‌’ ಪರೀಕ್ಷೆ ಬರೆದು ಉತ್ತೀರ್ಣರಾದರು. ಔಪಚಾರಿಕ ವಾದ ಯಾವುದೇ ಶಿಕ್ಷಣವನ್ನು ಕಲಿಯದೇ ಜ್ಞಾನ – ತಿಳುವಳಿಕೆ ಮತ್ತು ಮನನ ಮಾಡುವ ಪರಿಣಾಮಕಾರಿ ಪಾಠಬೋಧನೆಯಿಂದ ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ಶಿಕ್ಷಕವೃತ್ತಿಯನ್ನು ಆರಂಭಮಾಡಿದ್ದ ನಾಗೇಶಶಾಸ್ತ್ರಿಗಳು ಸ್ವಂತ ಆಸಕ್ತಿ ಮತ್ತು ಸ್ವಂತ ಬಲದಿಂದ ‘ಉಭಯ ಭಾಷಾ ವಿದ್ವಾನ್‌’ ಪರೀಕ್ಷೆ ಬರೆದು ಉತ್ತೀರ್ಣರಾಗಿದ್ದುದು ಅಂದು ವಿಶಾಲ ಬಳ್ಳಾರಿ ಜಿಲ್ಲೆಯಲ್ಲಿ ದೊಡ್ಡ ಸುದ್ದಿಯಾಗಿತ್ತು. ಕನ್ನಡ ನಾಡಿನ ಗಡಿ ಜಿಲ್ಲೆಯಾದ ಬಳ್ಳಾರಿಯಲ್ಲಿ ತೆಲುಗು – ತಮಿಳು ಭಾಷೆಯ ಪ್ರಾಧಾನ್ಯದ, ಬ್ರಿಟೀಶ್‌ ಆಡಳಿತದ ಸಂದಿಗ್ಧ ಸಂದರ್ಭದಲ್ಲಿ ಕನ್ನಡಿಗನೊಬ್ಬ ಮಾಡಿದ ಈ ಪರೀಕ್ಷೆ, ಉತ್ತೀರ್ಣತೆ ಕೇವಲ ಔಪಚಾರಿಕ ವಿದ್ಯಾಭ್ಯಾಸವಾಗಿದ್ದಿಲ್ಲ. ಅದೊಂದು ನಾಡಿನ ಹೆಮ್ಮೆಯ ಸಾಧನೆಯೆನಿಸಿತ್ತು! ಕನ್ನಡವನ್ನು ಸಂಸ್ಕೃತದೊಂದಿಗೆ ತುಲನಾತ್ಮಕ ಸಮಾನಾಧಿಕಾರದಲ್ಲಿ ಅಭ್ಯಾಸ – ಅಧ್ಯಯನ ಮಾಡಲು ತೆಗೆದುಕೊಂಡಿದ್ದ ಆಯ್ಕೆಯೇ ಒಂದು ಸಾಹಸದಾಯಕ ವಿಷಯವಾಗಿತ್ತು!. ನಾಗೇಶಶಾಸ್ತ್ರಿಗಳಂಥವರಿಂದ ಸ್ವಾಭಾವಿಕವಾದ ಆಸಕ್ತಿ – ಅಧ್ಯಯನದ ವಿಚಾರವಾಗಿದ್ದರಿಬಹುದಾದರೂ ಅದು ಅವರಿಗೆ ತಿಳಿಯದಂತೆ ದೊಡ್ಡ ಸಾಧನೆಯ ಸ್ವರೂಪವನ್ನು ಪಡೆದಿತ್ತು. ಅಲ್ಲದೇ ಇದರ ಮುಂದುವರಿಕೆಯೆಂಬಂಥೆ, ಕನ್ನಡ – ತೆಲುಗು – ಸಂಸ್ಕೃತ ಭಾಷೆಗಳಲ್ಲಿ ಪ್ರೌಢ ಹಿಡಿತ ಪಡೆದು ಇಂಗ್ಲಿಷ್‌, ಹಿಂದಿ, ಬಂಗಾಳಿ ಭಾಷೆಗಳನ್ನು ಸ್ವ ಇಚ್ಛೆಯಿಂಧ ಕಲಿತರು. ಕಲಕತ್ತಾಕ್ಕೆ ಹೋಗಿ ಸಂಸ್ಕೃತ ಅಸೋಸಿಯೇಷನ್‌ನಿಂದ ‘ಸಾಂಖ್ಯತೀರ್ಥ’, ‘ಸರ್ವದರ್ಶನ ತೀರ್ಥ ಸ್ನಾತಕೋತ್ತರ ಪದವಿಗಳನ್ನು (೧೯೨೫) ಪಡೆದರು. ಸರ್ವದರ್ಶನ ತೀರ್ಥ ಪದವಿಯನ್ನು ಪಡೆದ ಮೊದಲ ಕನ್ನಡಿಗನಷ್ಟೇ ಅಲ್ಲ; ಮೊದಲ ದಕ್ಷಿಣಭಾರತದ ವ್ಯಕ್ತಿ ಹಾಗೂ ಬ್ರಾಹ್ಮಣೇತರ ವ್ಯಕ್ತಿಯೆನಿಸಿದ್ದು ಆ ಕಾಲದ ಮಹತ್ವದ ವಿಷಯವಾಗಿತ್ತು. ವೈ. ನಾಗೇಶಶಾಸ್ತ್ರಿಗಳ ಈ ಮೂರು ಮುಖ್ಯ ಪದವಿಗಳು ಸ್ವ ಇಚ್ಛೆಯಿಂದಲೂ ಜ್ಞಾನಾಕಾಂಕ್ಷಿಯಾಗಿ ಪಡೆದವಗಳಾಗಿದ್ದವೇ ವಿನಾ ಪದವಿ ಸಂಪಾದನೆಯ ಆಕಾಂಕ್ಷೆಯಾಗಿ ಅಲ್ಲ. ವಿಶೇಷವೆಂದರೆ ಯಾವುದೇ ವೃತ್ತಿಪರವಾದ ನಿಲುವಿನಿಂದ ಈ ಪದವಿಯನ್ನು ಅವರು ಪಡೆಯಲಿಲ್ಲ.
ಮೂರು ಮುಖ್ಯ ಪದವಿಗಳು ಇಪ್ಪತ್ತನೇ ಶತಮಾನದ ಆರಂಭ ಕಾಲದ ಸಾಂಪ್ರದಾಯಿಕ ಶಿಕ್ಷಣ ಕ್ಷೇತ್ರದ ಮಹತ್ವದ ಪದವಿಗಳು. ಇವುಗಳನ್ನು ಪಡೆದ ಸಿದ್ಧ ವಿದ್ವಾಂಸರಾಗಿದ್ದ ನಾಗೇಶಶಾಸ್ತ್ರಿಗಳು ಸಹಜವಾಗಿ ಕನ್ನಡ ನಾಡಿನ ಪ್ರತಿಷ್ಟಿತ ಶಿಕ್ಷಣ ಸಂಸ್ಥೆಗಳಿಂದ ಆಹ್ವಾನಿತರಾದರು.
೧೯೧೬ರಲ್ಲಿ ಬೆಳಗಾವಿಯಲ್ಲಿ ಲಿಂಗಾಯತ ಮುಖಂಡರಿಂದ ಸ್ಥಾಪಿತವಾದ ಕರ್ಣಾಟಕ ಲಿಂಗಾಯತ ಶಿಕ್ಷಣ ಸಂಸ್ಥೆಯ ಪ್ರತಿಷ್ಠಿತ ಪದವಿ ಕಾಲೇಜ್‌ ‘ಲಿಂಗರಾಜ ಕಾಲೇಜ್‌’ಗೆ ೧೯೨೭ರಲ್ಲಿ ಕನ್ನಡ ಪಂಡಿತರಾಗಿ ನೇಮಕಗೊಂಡರು. ೧೯೨೮ರಲ್ಲಿ ಆಂಧ್ರರಾಜ್ಯದ ಮದನ ಪಲ್ಲಿಯ ಥಿಯೋಸಾಫಿಕಲ್‌ ಕಾಲೇಜಿನಲ್ಲಿ ಸಂಸ್ಕೃತ – ಕನ್ನಡ ಪ್ರಾಧ್ಯಾಪಕರಾಗಿ ನೇಮಕ ಆ ನಂತರ ಬಳ್ಳಾರಿಯಲ್ಲಿ ೧೯೪೫ರಲ್ಲಿ ಸ್ಥಾಪನೆಯಾದ ವೀರಶೈವ ವಿದ್ಯಾವರ್ಧಕ ಸಂಘದ ಮೊದಲ ಪದವಿ ಕಾಲೇಜ್‌ ವೀರಶೈವ ಕಾಲೇಜಿನಲ್ಲಿ ಮೊದಲ ಕನ್ನಡ ಅಧ್ಯಾಪಕರಾಗಿ ನೇಮಕಗೊಂಡು ೧೯೫೫ರವರೆಗೆ ಸೇವೆಸಲ್ಲಿಸಿದರು.
ಮದ್ರಾಸ್‌ ಪ್ರಾಂತ್ಯದ ಪ್ರಮುಖ ಕನ್ನಡ ಘಟಕವಾಗಿದ್ದ ಬಳ್ಳಾರಿಕೇಂದ್ರಿತ ಸುತ್ತಮುತ್ತಲಿನ ಪ್ರಾಥಮಿಕ ಹಾಗೂ (ಕೆಲವು) ಪ್ರೌಢಶಾಲೆಗಳಲ್ಲಿ ಇಂಗ್ಲಿಷ್‌ ಜೊತೆ ತೆಲುಗನ್ನು ಕಡ್ಡಾಯವಾಗಿ ಕಲೆಯಬೇಕಾಗಿದ್ದ ಸಂದರ್ಭದಲ್ಲಿ, ಈ ದುಸ್ಥಿತಿಯಲ್ಲಿದ್ದ ಕನ್ನಡಕ್ಕೆ ಒಂದು ಸ್ಥಾನಿಕ ಪ್ರಾಧಾನ್ಯತೆ ತರಬೇಕೆಂದು ಶಾಸ್ತ್ರಿಗಳು ಮುಖ್ಯೋಪಧ್ಯಾಯರ ಮನವೊಲಿಸಿ ಕನ್ನಡ ತರಗತಿಗಳನ್ನು ತೆರೆಯಲು ಸೂಚಿಸಿದರು. ಇಂದು ಬಳ್ಳಾರಿ ಜಿಲ್ಲೆಯಲ್ಲಿ ಸೇರದ ಅಂದರೆ ಕನ್ನಡ ನಾಡಿನ ಕೈತಪ್ಪಿ ಹೋದ ಸುಮಾರು ೪ – ೫ ತಾಲೂಕುಗಳಲ್ಲಿದ್ದ ಶಾಲೆಗಳಲ್ಲಿಯೂ ಕನ್ನಡ ತರಗತಿಗಳನ್ನು ತೆರೆಯಲು ಯತ್ನಿಸಿ ಯಶಸ್ವಿಯಾಗಿದ್ದರು. ಇದು ಎಂಥ ಮಹತ್ವದ ಪಾತ್ರ ನಿರ್ವಹಿಸಿತೆಂದರೆ ೧೯೪೭ರಿಂದ ೧೯೫೩ರವರೆಗೆ ಬಳ್ಳಾರಿ ಜಿಲ್ಲೆಯನ್ನು ಕರ್ನಾಟಕಕ್ಕೆ ಸೇರಿಸಬೇಕೋ? ಆಂಧ್ರರಾಜ್ಯಕ್ಕೆ ಸೇರಿಸಬೇಕೋ? ಎಂಬ ಭಾಷಾವಾರು ಪ್ರಾಂಥ ರಚನೆಯ ಪ್ರಮುಖ ಆಯೋಗಗಳಿಗೆ ಒಂದು ಪ್ರಮುಖ ಮಾನದಂಡವಾಗಿ ಪರಿಣಮಿಸಿತ್ತು. ಇಷ್ಟಾಗಿಯೂ ಕೆಲವು ತಾಲೂಕುಗಳು ಕೈತಪ್ಪಿಹೋದವಾದರೂ ಕೆಲವು ತಾಲೂಕುಗಳ ಮುಖ್ಯ ಗ್ರಾಮಗಳು ಬಳ್ಳಾರಿ ಜಿಲ್ಲೆಗೆ ಅಂದರೆ ಕನ್ನಡ ನಾಡಿಗೆ ಸಂದವು ಎಂಬುದು ಮುಖ್ಯವಿಷಯ. ಶಾಸ್ತ್ರಿಗಳು ಮಾಡಿದ ಮತ್ತೊಂದು ಶ್ರಮದಾಯಕ ಹಾಗೂ ತಮ್ಮದಲ್ಲದ, ತಮ್ಮ ವೃತ್ತಿಯ ವ್ಯಾಪ್ತಿಗೆ ಬಾರದ ಆದರೆ ಅವಶ್ಯ ಕಾರ್ಯವಾಗಿ ಪರಿಣಮಿಸಿದ ಕಾರ್ಯವೆಂದರೆ, ಹಳ್ಳಿಹಳ್ಳಿಯ ಮನೆಮನೆಗಳಿಗೆ ಹೋಗಿ ‘ಕನ್ನಡ ಕಲಿಯಲು ಮಕ್ಕಳನ್ನು ಅಣಿಗೊಳಿಸಿರಿ’ ಎಂದು ಪೋಷಕರಿಗೆ ಸಲಹೆ ನೀಡಿದರು. (ದೂರದ ಮಂಗಳೂರು ಜಿಲ್ಲೆಯೂ ಸಹಾ ಮದ್ರಾಸ್‌ ಪ್ರಾಂತ್ಯಕ್ಕೆ ಸಂಬಂಧಿಸಿತ್ತಾದರೂ ಭಾಷೆಗೆ ಸಂಬಂಧಿಸಿದಂತೆ ಬಹುಶಃ ಇಂಥ ಸಮಸ್ಯೆ ಅಲ್ಲಿರಲಿಲ್ಲ)
ಕವಿಯೊಬ್ಬ ತನ್ನ ಸಾಹಿತ್ಯ ರಚನಾಗುಣವನ್ನು ಸಾರ್ವತ್ರಿಕಗೊಳಿಸುವ ಒಂದು ಪ್ರಮುಖ ಬಗೆಯನ್ನು ನಾಗೇಶಶಾಸ್ತ್ರಿಗಳಿಗೆ ಸಂಬಂಧಿಸಿದಂತೆ ಗಮನಿಸಬಹುದು. ಇದು ಕವಿಯ ಕವಿತ್ವಕ್ಕೆ, ಕಾವ್ಯಮಿಮಾಂಸಾತ್ಮಕ ಪರಿಧಿಯ ಆಚೆಯ ಮಹತ್ವದ ಗುಣವನ್ನು ಕೊಟ್ಟಿರುವುದನ್ನು ತೋರಿಸುತ್ತದೆ.
ಬಳ್ಳಾರಿಯ ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ನಾಗೇಶಶಾಸ್ತ್ರಿಗಳಿಗೆ ವಿದ್ಯಾರ್ಥಿಯಾಗಿದ್ದ, ಸುಸಂಸ್ಕೃತ ಹಿನ್ನೆಲೆಯಲ್ಲಿಯೂ, ದಕ್ಷ ವಾತಾವರಣದಲ್ಲಿಯೂ, ಶಿಸ್ತುಬದ್ಧವಾದ ಬದುಕಿನ ವೈಖರಿಯಲ್ಲಿಯೂ ಹುಟ್ಟಿ – ಬೆಳೆದು ಬಂದಿದ್ದ ಪ್ರತಿಷ್ಠಿತ ಏಚರೆಡ್ಡಿ ಚೆಂಗಳಪ್ಪನವರ ಏಕೈಕ ಪುತ್ರ ಏಚರೆಡ್ಡಿ (ವೈ) ಮಹಾಬಲೇಶ್ವರಪ್ಪನವರು ತಮ್ಮ ವಿದ್ಯಾಭ್ಯಾಸವನ್ನು ಅರ್ಧಕ್ಕೆ ನಿಲ್ಲಿಸಬೇಕಾಗಿ ಬಂದಿತ್ತು. ಅದಕ್ಕೆ ಮುಖ್ಯಕಾರಣವೆಂದರೆ ತಮ್ಮ ತಂದೆ ವೈ. ಚೆಂಗಳಪ್ಪನವರ ಅಕಾಲಿಕ ಮರಣ, ವ್ಯಾಪಾರವಹಿವಾಟಿನ ಜೊತೆಗೆ ಊರಿನಲ್ಲಿ ‘ಯಜಮಾನಿಕೆ’ಯನ್ನು ನಡೆಸುತ್ತಿದ್ದುದರಿಂದ ಕುಟುಂಬದ ಸಂಪೂರ್ಣ ಹೊಣೆಹೊರುವ ಕಾರಣಕ್ಕಾಗಿ ವಿದ್ಯಾಭ್ಯಾಸವನ್ನು ನಿಲ್ಲಿಸಬೇಕಾಗಿ ಬಂದುದು ಅನಿವಾರ್ಯವಾಗಿತ್ತು. ಆದರೆ ಇಲ್ಲಿ, ಅವರ ಬದುಕಿನ ಈ ಕಾಲಘಟ್ಟದ ಅವಧಿಯ ಮುಖ್ಯವಿಚಾರವೆಂದರೆ, ಅವರು ನಾಗೇಶಶಾಸ್ತ್ರಿಗಳಂಥವರ ಶಿಷ್ಯರಾಗಿದ್ದುದು. ಬಹುಶಃ ಐದಾರು ವರ್ಷಗಳ ಅವರ ಶಿಷ್ಯವೃತ್ತಿಯಲ್ಲಿ ಕನ್ನಡ ಭಾಷೆಗೆ ಸಂಬಂಧಿಸಿದಂತೆ ಬಹುಮುಖ್ಯ ಪ್ರಭಾವ – ಪರಿಣಾಮ – ಹತಾಶೆಗಳನ್ನು ವೈ. ಮಹಾಬಲೇಶ್ವರಪ್ಪ ಅನುಭವಿಸಿದರು.
ವಿಶಾಲ ಬಳ್ಳಾರಿ ಜಿಲ್ಲೆಯ ಏಕೀಕರಣ ಪೂರ್ವದಲ್ಲಿ ಮದ್ರಾಸ್‌ ಪ್ರಾಂತ್ಯದ ಪ್ರಮುಖ ಜಿಲ್ಲೆಯಾಗಿದ್ದಷ್ಟೇ ಅಲ್ಲ; ಪ್ರಭಾವೀ ವಿಭಾಗೀಯ ಪ್ರಾಂತ್ಯವೂ ಆಗಿತ್ತು. ತಮಿಳು ಆಡಳಿತ ಭಾಷೆಯ, ತೆಲುಗು ಮಾತೃಭಾಷೆಯ, ಕನ್ನಡ ಸ್ಥಳೀಯ ಭಾಷೆಯ ಭಾಷಿಕ ಹಂತದ ಪರಿಣಾಮಗಳನ್ನು ಅನುಭವಿಸುತ್ತಿದ್ದ ಪ್ರಾಂತ್ಯದಲ್ಲಿ ಬಳ್ಳಾರಿ ಜಿಲ್ಲೆಯು ಇತ್ತು. ಪಶ್ಚಿಮ ತಾಲೂಕುಗಳೂ ಸೇರಿದಂತೆ, ಹರಪನಹಳ್ಳಿಯಂಥ ಗಡಿ ತಾಲೂಕಿನಲ್ಲಿಯೂ ತೆಲುಗು ಪ್ರಧಾನ ಭಾಷೆಯಾಗಿ ಶಿಕ್ಷಣದಲ್ಲಿ ಮಾಧ್ಯಮವಾಗಿ ಇದ್ದುದು ಕನ್ನಡಿಗರಿಗೆ ಆತಂಕದ ಮತ್ತು ಮುಜುಗರದ ಸಂಗತಿಯಾಗಿತ್ತುಎ. ಸಾಮಾಜಿಕವಾಗಿ ಕನ್ನಡದಲ್ಲಿ ಬದುಕುತ್ತಿದ್ದು, ಶೈಕ್ಷಣಿಕವಾಗಿ ತೆಲುಗಿನಲ್ಲಿ ಬದುಕಬೇಕಾಗಿದ್ದ ದ್ವಿಭಾಷಿಕ ವಾತಾವರಣದಲ್ಲಿ ಕನ್ನಡಿಗರು ಸ್ವಾಭಿಮಾನವನ್ನು ತೋರಬೇಕಾಗಿದ್ದುದು ನಾಡಿನ ಅವಶ್ಯಕತೆಯಾಗಿತ್ತು.
ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ವೈ. ಮಹಾಬಲೇಶ್ವರಪ್ಪನ ಒಟ್ಟು ಶಿಕ್ಷಣ ನಡೆದದ್ದು ತೆಲುಗು ಮಾಧ್ಯಮದಲ್ಲಿಯೇ. ಕ್ರೈಸ್ತ ಮಿಶನರಿ ಶಿಕ್ಷಣ ಸಂಸ್ಥೆಯಲ್ಲಿ ಪಕ್ಕದ ಮತ್ತೊಂದು ಭಾಷೆಯ ಮಾದ್ಯಮದಲ್ಲಿ ಶಿಕ್ಷಣ ಕಲಿಯುತ್ತಿದ್ದುದರ ಅರಿವೇ ಇಲ್ಲದೇ ವೈ. ಮಹಾಬಲೇಶ್ವರಪ್ಪ ತೆಲುಗಿನ ಪ್ರೀತಿ ಪ್ರೇಮದಲ್ಲಿಯೇ ಶೈಕ್ಷಣಿಕವಾಗಿ ಬದುಕುತ್ತಿದ್ದರು. ಇದು ಇವರಿಗಷ್ಟೇ ಅಲ್ಲ; ಬಳ್ಳಾರಿಯಲ್ಲಿ ವಿದ್ಯಾಭ್ಯಾಸ ಮಾಡುತ್ತಿದ್ದ ಆ ಕಾಲದ ವಿದ್ಯಾರ್ಥಿಗಳ ಸ್ಥಿತಿಯೇ ಹಾಗಿತ್ತು. ಇಂಥ ದ್ವಿಭಾಷಿಕ ಶೈಕ್ಷಣಿಕ ಸಂದರ್ಭದಲ್ಲಿ ‘ನಮ್ಮ ನೆಲದ ಭಾಷೆ’ಯಾದ ಕನ್ನಡವನ್ನು ಎತ್ತಿ ನಿಲ್ಲಿಸಿ, ಉಳಿಸುವ ಅರ್ಥಪೂರ್ಣವಾದ ಹೊಣೆಗಾರಿಕೆಯನ್ನು ವಿಶೇಷವಾಗಿ ನಾಗೇಶ ಶಾಸ್ತ್ರಿಗಳು ಹೊತ್ತುಕೊಂಡರು. ವಾರ್ಡ್ಲಾ ಶಾಲೆಯಲ್ಲಿ ಕನ್ನಡ ಭಾಷಾ ಭೋಧನೆಯ ಪಂಡಿತರಾಗಿ ನಾಗೇಶಶಾಸ್ತ್ರಿಗಳು ಕನ್ನಡ ಭಾಷೆಯನ್ನು ಕಲಿಯಲು ವಿದ್ಯಾರ್ಥಿಗಳನ್ನು, ಪೋಷಕರನ್ನು ಹುರಿದುಂಬಿಸುತ್ತಿದ್ದರು. ಬಳ್ಳಾರಿಯಲ್ಲಿ ತಮ್ಮ ಜೊತೆಗೆ ಮಂಗಾಪುರದ ಚನ್ನಬಸಯ್ಯನಂಥ ಕಿರಿಯ ಉತ್ಸಾಹಿ ಕನ್ನಡಾಭಿಮಾನಿಗಳನ್ನು ಹಳ್ಳಿಹಳ್ಳಿಗೆ, ಮನೆಮನೆಗೆ ಕರೆದುಕೊಂಡು ಹೋಗಿ ಬಳ್ಳಾರಿಯಲ್ಲಿದ್ದ ಶಾಲೆಗಳಲ್ಲಿ ಕನ್ನಡವನ್ನು ಮುಖ್ಯಭಾಷೆಯಾಗಿ ತೆಗೆದುಕೊಂಡು ಅಭ್ಯಾಸಮಾಡಲು ಪ್ರೋತ್ಸಾಹಿಸಿ ಯಶಸ್ವಿಯಾದರು. ಕ್ರಮೇಣ ಶಾಲೆಗಳಲ್ಲಿ ಕನ್ನಡ ಕಲಿಯಲು ಬರುವ ಮತ್ತು ಇರುವ ವಿದ್ಯಾರ್ಥಿಗಳ ಸಂಖ್ಯೆ ಹೆಚ್ಚಾಗುತ್ತಿದ್ದಂತೆ ಕನ್ನಡ ಶಿಕ್ಷಕರ ಅವಶ್ಯಕತೆ ಮತ್ತು ಕನ್ನಡ ತರಗತಿಗಳ ಹೆಚ್ಚುವರಿ ಸ್ಥಾಪನೆ – ಶೈಕ್ಷಣಿಕ ಅನಿವಾರ್ಯವಾಗಿ ಕಂಡುಬಂದಿತು. ಜಿಲ್ಲಾ ಬೋರ್ಡ್ ಇದರ ಕಾರ್ಯವನ್ನು ಪೂರೈಸಬೇಕಾಗಿತ್ತು. ಇಂಥ ಸಂದರ್ಭದಲ್ಲಿ ವಿದ್ಯಾರ್ಥಿಯಾಗಿದ್ದ ವೈ. ಮಹಾಬಲೇಶ್ವರಪ್ಪನನ್ನು ಸಾಂಸ್ಕೃತಿಕ ಆಸಕ್ತಿಯು ತೆಲುಗು ಭಾಷೆ ಮತ್ತು ಮಾಧ್ಯಮಗಳಿಂದ ಕನ್ನಡದ ಕಡೆಗೆ ಪರಿವರ್ತನೆಗೊಂಡಿತು. ವೈ. ಮಹಾಬಲೇಶ್ವರಪ್ಪನವರಂಥವರ ಮೇಲೆ ಉಂಟಾದ ಈ ಸಾಂಸ್ಕೃತಿಕ ಪರಿವರ್ತನೆಯ ದೊಡ್ಡ ಲಾಭವೆಂದರೆ ಮತ್ತು ಅದರ ಸಂಪೂರ್ಣ ಯಶಸ್ಸು ನಾಗೇಶಶಾಸ್ತ್ರಿಗಳಂಥವರಿಗೆ ಸಲ್ಲುತ್ತಿದೆ ಎಂಬ ಮುಖ್ಯ ಅಂಶವೆಂದರೆ ಬಳ್ಳಾರಿಯಂಥ ಗಡಿಜಿಲ್ಲೆಯು ಭಾಷಿಕವಾಗಿ, ಸಾಂಸ್ಕೃತಿಕವಾಗಿ, ಶೈಕ್ಷಣಿಕವಾಗಿ ಬಹುದೊಡ್ಡ ಉನ್ನತಿಯನ್ನು ಕಂಡಿದ್ದು.
ಕೌಟುಂಬಿಕ ವ್ಯತ್ಯಯದ ಕಾರಣವಾಗಿ ವೈ.ಮಹಾಬಲೇಶ್ವರಪ್ಪನವರು ವಿದ್ಯಾಭ್ಯಾಸವನ್ನು ಮೊಟುಕಗೊಳಿಸಿ ಸಾರ್ವತ್ರಿಕವಾಗಿ ತೊಡಗಿಸಿಕೊಳ್ಳಲು ಒಂದು ಆನುಷಂಗಿಕ ಕಾರಣ. ಒದಗಿಬಂದಿತು. ಇವರ ಶಿಸ್ತುಬದ್ಧ ವ್ಯಕ್ತಿತ್ವದಿಂದ ತಮ್ಮ ಉತ್ತರಾಧಿಕಾರಿಯೂ, ಶಿಷ್ಯನೂ ಆಗಬಹುದು ಎಂದು ಬಯಸಿದ್ದ ಬಳ್ಳಾರಿ ಜಿಲ್ಲಾ ಬೋರ್ಡ್‌ನ ಅಧ್ಯಕ್ಷರಾಗಿದ್ದ ಗೋಪಾಲ ಸ್ವಾಮಿ ಮೊದಲಿಯಾರರು ವೈ. ಮಹಾಬಲೇಶ್ವರಪ್ಪನವರನ್ನು ಸ್ಥಳೀಯ ರಾಜಕಾರಣಕ್ಕೆ ತಂದರು. ತಾಲೂಕು ಬೋರ್ಡ್ ಸದಸ್ಯರನ್ನಾಗಿಸಿದರು. ಬಳ್ಳಾರಿಯ ಜಿಲ್ಲಾ ಬೋರ್ಡ್ ಇತಿಹಾಸದಲ್ಲಿ ಅಘೋಷಿತ ಅಧ್ಯಕ್ಷರಂತೆ ಕಾರ್ಯನಿರ್ವಹಿಸಿದ್ದರೂ ಗೋಪಾಲಸ್ವಾಮಿ ಮೊದಲಿಯಾರರು ಕನ್ನಡ ಭಾಷಾಭಿವೃದ್ಧಿ, ಕನ್ನಡತನ, ಕನ್ನಡ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಏನೂ ಮಾಡದೇ ಇದ್ದುದು ವೈ. ಮಹಾಬಲೇಶ್ವರಪ್ಪನವರ ಗಮನಕ್ಕೆ ಬಂತು. ತಾಲೂಕು ಬೋರ್ಡ್ ಸದಸ್ಯನಾಗಿ ಆಯ್ಕೆಗೊಂಡನಂತರ ಬೋರ್ಡ್‌ನ ಮೊದಲ ಸಭೆಗಳಲ್ಲಿ ಕನ್ನಡಕ್ಕೆ ಸಂಬಂಧಿಸಿದಂತೆ ಕೆಲವು ಮುಖ್ಯ ವಿಷಯಗಳನ್ನು ಪ್ರಸ್ತಾಪ ಮಾಡಿ ಅಧ್ಯಕ್ಷರ (ಗೋಪಾಲಸ್ವಾಮಿ ಮೊದಲಿಯಾರರ)ನ್ನು ಎದುರು ಹಾಕಿಕೊಂಡರು. ಬಹುಶಃ ಇಂಥ ಅಸಮಾಧಾನದ ಕಾರಣಗಳ ಸಂದರ್ಭದಲ್ಲಿ ಜಿಲ್ಲಾ ಬೋರ್ಡ ಅಧ್ಯಕ್ಷರ ಆಯ್ಕೆಯ ಸಂದರ್ಭದಲ್ಲಿ ತಮ್ಮ ರಾಜಕೀಯ ಗುರುಗಳಿಗೆ ಪ್ರತಿಸ್ಪರ್ಧಿಯಾಗಬೇಕಾಗಿ ಬಂದಿತು! ಇದರಲ್ಲಿ ಕನ್ನಡದ ವಿಷಯವಿರುವುದು ಇಲ್ಲಿ ಮುಖ್ಯವಾದ ಅಂಶ. ಇಂಥ ಕನ್ನಡದ ವಿಷಯವು ಮುಖ್ಯವಾಗುವುದಕ್ಕೆ ಅವರಿಗಿದ್ದ ಪ್ರಭಾವಿ ಹಿನ್ನೆಲೆಯೆಂದರೆ ನಾಗೇಶಶಾಸ್ತ್ರಿಗಳಂಥ ಕನ್ನಡ ಪ್ರೇಮಿ ವಿದ್ಯಾಗುರುಗಳ ತುಂಬು ಪ್ರಭಾವ. ಹೀಗಾಗಿ ೧೯೩೨ರಲ್ಲಿ (ಆಗ ವೈ. ಮಹಾಬಲೇಶ್ವರಪ್ಪನವರಿಗೆ ಇಪ್ಪತ್ತಾರು ವರ್ಷ ವಯಸ್ಸು) ಬಳ್ಳಾರಿ ಜಿಲ್ಲೆಯ ಜಿಲ್ಲಾ ಬೋರ್ಡ್‌ನ ಅಧ್ಯಾಕ್ಷರಾಗಿ ವೈ. ಮಹಾಬಲೇಶ್ವರಪ್ಪ ಅಧಿಕಾರವಹಿಸಿಕೊಂಡರು.
ಅಧಿಕಾರ ವಹಿಸಿಕೊಂಡದಿನದಿಂದ ನಾಗೇಶಶಾಸ್ತ್ರಿಗಳು ಶೈಕ್ಷಣಿಕ – ಧಾರ್ಮಿಕ – ಸಾಂಸ್ಕೃತಿಕ ಸಲಹೆಗಾರರಂತೆ ಇದ್ದರು; ಅಧ್ಯಕ್ಷರ ಮೊದಲ ಬಹುಮುಖ್ಯ ಯೋಜನೆ ಏನಾಗಿತ್ತೆಂದರೆ, ನಾಗೇಶಶಾಸ್ತ್ರಿಗಳ ಆಣತಿಯ ಮೇರೆಗೆ ಜಿಲ್ಲೆಯಾದ್ಯಂತ ಕನ್ನಡ ಶಾಲೆಗಳನ್ನು ಸ್ಥಾಪಿಸುವುದು. ಕನ್ನಡ ಶಾಲೆಗಳಿಗೆ ಕನ್ನಡ ವಿದ್ಯಾರ್ಥಿಗಳನ್ನು ಉದಾರವಾಗಿ ನೋಂದಾಣಿ ಮಾಡಿಸುವುದು. ಕನ್ನಡ ಶಾಲೆಗಳಿಗೆ ಕನ್ನಡ ಪಂಡಿತರನ್ನು ನೇಮಿಸುವುದು ಅವರ ಉನ್ನತ ಮಟ್ಟದ ಕನ್ನಡಾಭಿಮಾನ ಕನ್ನಡದ ಅಸ್ತಿತ್ವಕ್ಕೆ ಎಂಥ ಅಸ್ತಿಭಾರವನ್ನು ಹಾಕಿತೆಂದರೆ, ೧೯೪೭ರ ನಂತರ ಮುಖ್ಯವಾಗಿ ಬಳ್ಳಾರಿ ಜಿಲ್ಲೆಗೆ ಸಂಬಂಧಿಸಿದಂತೆ ಕನ್ನಡನಾಡಿನಲ್ಲಿ ಉಳಿಸಬೇಕೋ? ಆಂಧ್ರ ರಾಜ್ಯದಲ್ಲಿ ಸೇರಿಸಬೇಕೋ? ಎಂಬ ಗೊಂದಲ ದ್ವಂದ್ವಗಳ ಸಂದರ್ಭದಲ್ಲಿ ೧೯೩೨ರ ನಂತರದಲ್ಲಿ ಬಳ್ಳಾರಿ ಜಿಲ್ಲೆಯ ತುಂಬಾ ಇದ್ದ ಸುಮಾರು ಒಂದು ನೂರೈವತ್ತಕ್ಕೂ ಹೆಚ್ಚಿನ ಸಂಖ್ಯೆಯ ಕನ್ನಡ ಶಾಲೆಗಳು ಮೂರು ಮುಖ್ಯ ಆಯೋಗಗಳ ಪರಿಶೀಲನೆಯ ಸಂದರ್ಭದಲ್ಲಿ ಕನ್ನಡಪರವಾದ ಮಾನದಂಡಗಳಾಗಿ ಪರಿಗಣಿಸಲ್ಪಟ್ಟವು. ಅಷ್ಟೇ ಅಲ್ಲ; ಇದು ಆಯೋಗಗಳ ವರದಿಯಲ್ಲಿ ಯಶಸ್ವಿ ಮಾನದಂಡಗಳಾಗಿಯೂ ಕಾರ್ಯನಿರ್ವಹಿಸಿದ್ದವು.
ಗುರು – ಶಿಷ್ಯರಿಬ್ಬರು (ವೈ.ನಾಗೇಶಶಾಸ್ತ್ರಿಗಳು ಮತ್ತು ವೈ. ಮಹಾಬಲೇಶ್ವರಪ್ಪನವರು) ತಮ್ಮ ಪ್ರಜ್ಞಾಪೂರ್ವಕ ಪ್ರಯೋಗದಿಂದ ಕನ್ನಡನಾಡಿಗೆ ಸಲ್ಲಿಸಿದ ಅನುಪಮ ಸೇವೆಯಿದು. ಈ ಕಾಲಘಟ್ಟದಲ್ಲಿ ಈರ್ವರನ್ನು ‘ವೈಯಮಳರು’ ಎಂದೇ ಕರೆಯಲಾಗುತ್ತಿತ್ತು.
ಇಲ್ಲಿ ಮುಖ್ಯವಾಗಿ ಗಮನಿಸಬೇಕಾದ ಅಂಶವೆಂದರೆ, ನಾಗೇಶಶಾಸ್ತ್ರಿಗಳು ಕನ್ನಡ ಕವಿಗಳಾಗಿ, ಕನ್ನಡ ಪಂಡಿತರಾಗಿ ಕನ್ನಡನಾಡಿನ ‘ನಿಜವಾದ ಆಸ್ತಿ’ಯಾಗಿದ್ದು, ಕವಿ ಮತ್ತು ಶಿಕ್ಷಕ ನಾಡಿನಿಂದ ಪಡೆದುಕೊಂಡಂತೆಯೇ ನಾಡಿಗೆ ನೀಡುವ ಅಪರೂಪ ಕಾಣಿಕೆಯೂ ಇಲ್ಲಿ ಗಮನಸೆಳೆಯುತ್ತದೆ.
೧೯೩೦ರಿಂದ ಅಧಿಕೃತವೆಂಬಂತೆ ನಾಗೇಶಶಾಸ್ತ್ರಿಗಳು ಕನ್ನಡನಾಡಿಗೆ ತಮಗೆ ತಿಳಿಯದಂತೆ ಸಮರ್ಪಿಸಿಕೊಂಡರು. ನಾಗೇಶಶಾಸ್ತ್ರಿಗಳು ಕನ್ನಡದ ಕಡೆಗೆ ವಿದ್ಯಾರ್ಥಿಗಳನ್ನು, ಯುವಕರನ್ನು ಅಣಿಗೊಳಿಸುತ್ತಿದ್ದರೆ, ವೈ. ಮಹಾಬಲೇಶ್ವರಪ್ಪನವರು ಅವರಿಗಾಗಿ ಕನ್ನಡ ಶಾಲೆಗಳ ಸ್ಥಾಪನೆ, ಕನ್ನಡ ಶಿಕ್ಷಕರ ನೇಮಕಾತಿಗಳ ಮೂಲಕ ಕನ್ನಡಕ್ಕೆ ಒಂದು ನೆಲೆ ನೀಡುತ್ತಿದ್ದರು.
ಸಾಹಿತ್ಯಕ ಹಿನ್ನೆಲೆಗೆ ಪಾರಂಪರಿಕವಾದ ಜ್ಞಾನವೂ ಪ್ರಮುಖವಾದುದೇ ತಮ್ಮೂರು ಏಳು ಬೆಂಚೆಯಲ್ಲಿ ಬಾಲಕನಾಗಿದ್ದಾಗ, ಊರು ಮತ್ತು ಊರ ಸುತ್ತಲಿನ ಹಳ್ಳಿಗಳಲ್ಲಿ ಹವ್ಯಾಸದಿಂದ ಆಡುತ್ತಿದ್ದ ನಾಟಕ – ಬಯಲಾಟಗಳಿಗೆ ಎರಡೋ ಮೂರೋ ಪದ್ಯಗಳನ್ನು ಬರೆದುಕೊಡುವುದರ ಮೂಲಕ ಪ್ರಾರಂಭವಾದ ಸಾಹಿತ್ಯರಚನೆಯು ರಾಜಾಶ್ರಮವನ್ನು ಪಡೆದು ಸಂಸ್ಕೃತ ಕಾವ್ಯಗಳ ವಿಶಾಲ ಓದುಗಾರಿಕೆ ಮತ್ತು ಸಂಸ್ಕೃತ ಕಾವ್ಯಗಳ ಕನ್ನಡಾನುವಾದ ಮಾಡುವವರೆಗೂ ವಿಸ್ತಾರವಾಗಿದ್ದು ಮಾತ್ರ ಸಾಹಸದಾಯಕವಾದ ಅಚ್ಚರಿಯೇ! ಬಾಲಕನಾಗಿದ್ದಾಗ, ತಮ್ಮೂರಿನ ಸರಿವಯಸ್ಸಿನ ಬಾಲಕರಿಗೆ ಅಕ್ಷರಾಭ್ಯಾಸ ಮಾಡಿಸುವುದರಿಂದ ಪ್ರಾರಂಭವಾದ ಶಾಸ್ತ್ರಿಗಳ ಪಾಠ ಬೋಧನೆ ನಾಡಿನ ಪ್ರಮುಖ ಮಹಾವಿದ್ಯಾಲಯಗಳಲ್ಲಿ ಸಂಸ್ಕೃತ – ಕನ್ನಡ ಪ್ರಾಧ್ಯಾಪಕರಾಗುವವರೆಗೂ ಬೆಳೆಯಿತು. ತಮ್ಮೂರಿನ ‘ಸಾಲಿ’ಗಳಲ್ಲಿ ಕನ್ನಡದ ಬಗ್ಗೆ ತಿಳುವಳಿಕೆ ಮೂಡಿಸುವುದರಿಂದ ಪ್ರಾರಂಭವಾದ ಶಾಸ್ತ್ರಿಗಳ ಕನ್ನಡ ಪ್ರೇಮ – ಕನ್ನಡ ಭಕ್ತಿ ಕರ್ನಾಟಕ ಏಕೀಕರಣಕ್ಕಾಗಿ ಹೋರಾಡುವವರೆಗೂ ಘನಗೊಂಡಿತು.
ಬಳ್ಳಾರಿಗೆ ಸಮೀಪದ ಏಳುಬೆಂಚೆಯಲ್ಲಿ ಇದ್ದ ಕೆಲವೇ ಜಂಗಮ ಕುಟುಂಬಗಳಲ್ಲಿ ಅತ್ಯಂತ ಬಡತನದ ಕುಟುಂಬದಲ್ಲಿ ನಾಗಯ್ಯ ಜನಿಸಿದ. ಈ ಕುಟುಂಬದ ಬಡತನ ಎಂಥ ಸ್ಥಿತಿಯಲ್ಲಿತ್ತೆಂದರೆ, ಜೋಳಿಗೆಯ ಮೇಲೆ ಅವಲಂಬಿಸಿತ್ತು! ನೀಲಮ್ಮ ಮತ್ತು ನಯನಯ್ಯ ಎಂಬ ದಂಪತಿಗಳಿಗೆ ಏಳನೆಯ ಮಗನಾಗಿ ಹುಟ್ಟಿದ ನಾಗಯ್ಯ (ಹುಟ್ಟಿದಾಗಿನ ಹೆಸರು ನಾಗಯ್ಯ)’ ಕುಟುಂಬದಲ್ಲಿಯೇ ದೀರ್ಘಾಯುಗಳು (ಜನನ – ೧೮೯೩, ಮರಣ – ೧೯೭೫).
ನಾಗಯ್ಯನು ತನ್ನ ಊರಿನ ‘ಏಕೋಪಾಧ್ಯಾಯ ಶಾಲೆ’ಯಲ್ಲಿ ಏನು ಕಲಿತನೋ ಏನು ಕಲಿಯಲಿಲ್ಲವೋ? ಆದರೆ, ತನ್ನ ಓರಿಗೆಯ ಹುಡುಗರೊಂದಿಗೆ ಸೇರಿಕೊಂಡು ನಾಟಕ, ಬಯಲಾಟ, ಭಜನೆಗಳಲ್ಲಿ ಕ್ರಿಯಾಶೀಲವಾಗಿ ಬೆರೆಯುತ್ತಿದ್ದ! ಕ್ರಮೇಣ ತನ್ನೂರು ಮತ್ತು ಸುತ್ತಮುತ್ತಲಿನ ಹಳ್ಳಿಗಳಲ್ಲಿ ನಡೆಯುತ್ತಿದ್ದ ಕೋಲಾಟ – ಬಯಲಾಟಗಳಿಗೆ ಪದಗಳನ್ನು ಕೂಡಿಸಿ ಪದ್ಯಗಳನ್ನು ಬರೆದುಕೊಡುತ್ತಿದ್ದ. ಆ ಕಾಲದಲ್ಲಿಯೇ ‘ಜನಖ್ಯಾತಿ ಪಡೆದಿದ್ದ ಈ ಜಂಗಮರ ಹುಡುಗ ‘ಕವಿ’ಯೆಂಬಂತೆ ಗಮನಸೆಳೆದಿದ್ದ. ತಮ್ಮೊಡನೆ ಇರುವ ಈ ಹುಡುಗ ಆಶುಸಾಹಿತ್ಯ ರಚನೆ ಹೇಗೆ ಸಾಧ್ಯವಾಗುತ್ತಿದೆ!? ಎಂಬುದು ಓರಿಗೆಯವರಿಗೆ ಸೋಜಿಗವಾಗುತ್ತಿತ್ತು. ಎರಡು – ಮೂರು ಪದ್ಯಗಳನ್ನು ಗತಿ ಮತ್ತು ಲಯಕ್ಕೆ ತಕ್ಕಂತೆ ಸಿದ್ಧಪಡಿಸುತ್ತಿದ್ದ, ಛಂದಸ್ಸಿಗೆ ತಕ್ಕಂತೆ ರಚಿಸುತ್ತಿದ್ದ ನಾಗಯ್ಯನ ಪ್ರತಿಭೆಯ ವಯಸ್ಸಿಗೆ ಮೀರಿದುದು! ಒಂದೊಂದು ಸಲ ನಾಗಯ್ಯ ಕಾಗದದ ಗೊಂಬೆಗಳನ್ನು ಬಟ್ಟೆಯ ಮೇಲೆ ಕುಣಿಸುವ ಆಟ ಎಲ್ಲರಿಗೂ ವಿನೋದ ಮಯವಾದ ಆನಂದವನ್ನುಂಟು ಮಾಡುತ್ತಿತ್ತು. ಇದು ಶೈಶವದಲ್ಲಿಯೇ ಸೃಜನಶೀಲವಾಗಿ ಚಿಂತಿಸುತ್ತಿದ್ದುದಕ್ಕೆ ಉತ್ತಮ ನಿದರ್ಶನವಾಗಿತ್ತು. ತನ್ನ ಚೂಟಿಮಗನಿಂದಾಗಿ ನೀಲಮ್ಮ ತನ್ನ ಮನೆಯ ಬಡತನವನ್ನು ಮರೆತಿದ್ದಳು! ಆರ್ಥಿಕ ಬಡತನದ ಕುಟುಂಬದಲ್ಲಿ ಪ್ರತಿಭೆಯ ಶ್ರೀಮಂತಿಕೆಯ ಮಗ ಹುಟ್ಟಿದ್ದು ಊರಿಗೇ ಊರು ಹೆಮ್ಮೆಪಟ್ಟಿತ್ತು. ಬಡಕುಟುಂಬದಲ್ಲಿ ಒಬ್ಬ ಮಗ ದಾಕ್ಷಿಣ್ಯಕ್ಕೂ ಒಳಗಾಗದೇ ಪಾರಂಪರಿಕವಾದ ಜಂಗಮದ ಜೋಳಿಗೆಯನ್ನು ನಂಬಿಕೊಂಡಿದ್ದರು. ತಂದೆ – ನಯನಯ್ಯನವರು. ಇಂಥ ಸ್ಥಿತಿಯಲ್ಲಿ ನಾಗಯ್ಯನ ಬದುಕು ರೂಪುಗೊಳ್ಳುತ್ತಿತ್ತು. ವಯಸ್ಸಿಗೆ ಮೀರಿದ ತಿಳುವಳಿಕೆ, ವಿದ್ಯೆನೂ ಮೀರಿದ ಜ್ಞಾನ ಇವುಗಳು ನಾಗಯ್ಯನಿಗೆ ಜಾಲಿಬೆಂಚಿಯಂಥ ಊರಿನಲ್ಲಿಯೇ ಲಭ್ಯವಾಗುತ್ತಿತ್ತು. ಅಥವಾ ನಾಗಯ್ಯ ಸಂಪಾದಿಸುತ್ತಿದ್ದ.
ನಯನಯ್ಯ – ನೀಲಮ್ಮ ದಂಪತಿಗಳಿಗೆ ವಯಸ್ಸಿಗೆ ಬಂದ ಹಿರಿಯಮಗ ದೊಡ್ಡ ನಾಗಯ್ಯನಿಗೆ ಮದುವೆ ಮಾಡಬೇಕಾಗಿತ್ತು. ಆದರೆ ಮನೆಯ ದುರ್ಬಲವಾದ ಆರ್ಥಿಕ ಮತ್ತು ಇತರ ಸ್ಥಿತಿಗಳು ಒಪ್ಪಿಗೆ ನೀಡಲಿಲ್ಲ ಊರವರ ಸಹಕಾರ ಪಡೆದು ಹಣಸಂಗ್ರಹಿಸಿ ತಮ್ಮ ಮಗನ ಮದುವೆ ಮಾಡಬೇಕು ಎಂದು ನಯನಯ್ಯ ನಿರ್ಧರಿಸಿದರಾದರೂ ನೀಲಮ್ಮನ ಅಭಿಮಾನ ಒಪ್ಪಲಿಲ್ಲ. ಆಗ ಹದಿಮೂರು ವರ್ಷಗಳ ವಯಸ್ಸಿನ ನಾಗಯ್ಯನು, ‘ನಾನು ದುಡಿದು ಅಣ್ಣನ ಮದುವೆ ಮಾಡುತ್ತೇನೆ’ ಎಂದು ನುಡಿದು ತಂದೆ – ತಾಯಿಯರನ್ನು ಚಕಿತಗೊಳಿಸಿದ. ಕಲಿಕೆಯಲ್ಲಿ ಗಳಿಕೆಯ ಯೋಜನೆಯನ್ನು ಮಾಡಿ ಹೊಣೆ ಹೊರುವ ಮನಸ್ಸು ಮಾಡಿದ್ದು ಒಂದರ್ಥದಲ್ಲಿ ನಾಗಯ್ಯನ ಸಂಪೂರ್ಣ ವ್ಯಕ್ತಿತ್ವದ ಮುನ್ಸೂಚನೆಯನ್ನು ತೋರಿಸುತ್ತಿತ್ತು. ವಯಸ್ಸಿಗೆ ಮೀರಿದ ಹೊಣೆಗಾರಿಕೆಯ ಮಾತನ್ನು ಕೇಳಿದ ಮಗನ ಭವಿಷ್ಯಕ್ಕೆ ಒಂದು ಹೊಳಪು ನೀಡಲು ಆಲೋಚಿಸಿದ ನೀಲಮ್ಮ ತನ್ನ ಗಂಡನೊಂದಿಗೆ ಸಮಾಲೋಚಿಸಿ ಜಾಲಿಬೆಂಚಿಯಲ್ಲಿಯೇ ನಾಗಯ್ಯನಿಂದ ಒಂದು ಸಾಲಿ (ಶಾಲೆ) ತೆರೆಯಲು ಏರ್ಪಾಡು ಮಾಡಿದರು. ನಾಗಯ್ಯನಿಗಾಗಿ ಆಗ ಹದಿಮೂರು ವರ್ಷ (ವರ್ಷ – ೧೯೦೬). ಊರ ಜನರಿಗಾದರೂ ಈ ವ್ಯವಸ್ಥೆ ಆಶ್ಚರ್ಯವನ್ನು, ಅಲಕ್ಷ್ಯವನ್ನೂ, ಹೆಮ್ಮೆಯನ್ನು ಉಂಟುಮಾಡಿತು. ಶಾಲೆಯಂಥ ಯಾವುದೇ ಶೈಕ್ಷಣಿಕ ಅನುಕೂಲವಾಗಲೀ, ಅಂಥ ಒಂದು ಪ್ರಯತ್ನವಾಗಲೀ ಇರದ ಸಂದರ್ಭದಲ್ಲಿ ಜಾಲಿಬೆಂಚೆಯಂಥ ಕುಗ್ರಾಮದಲ್ಲಿ ನೀಲಮ್ಮ ಶಾಲೆಯನ್ನು ಸ್ಥಾಪಿಸುವ ಯೋಚನೆ ಮಾಡಿದ್ದು, ನಯನಯ್ಯನವರು ಸ್ಥಾಪಿಸಲು ಯತ್ನಿಸಿದ್ದು ಅವರ ಮಗ ನಾಗಯ್ಯ ಯಾವುದೇ ಔಪಚಾರಿಕ ಶಿಕ್ಷಣವನ್ನಾಗಲೀ, ಶೈಕ್ಷಣಿಕ ತರಬೇತಿಯನ್ನಾಗಲೀ ಪಡೆಯದಿದ್ದರೂ ಸ್ವಯಂಭುವಾಗಿದ್ದ ಪ್ರತಿಭೆಯಿಂದ ‘ಶಿಕ್ಷಕ’ನಾಗಿ ಹರ್ಳಳಿಯ ‘ಓಚಯ್ಯ’ನೆನಿಸಿಕೊಂಡಿದ್ದು ಗ್ರಾಮೀಣ ಶಿಕ್ಷಣದ ಬಹುದೊಡ್ಡ ಸಾಧನೆಯೆನಿಸುತ್ತದೆ. ಆಗಿನ ಹಳ್ಳಿಗಳ ಶೈಕ್ಷಣಿಕ ಪರಿಸ್ಥಿತಿ ಹೇಗಿತು? ಮತ್ತು ಏನಾಗಿತ್ತು? ಎಂದರೆ, ಜನರ ಬಲಾಚಾರ, ವ್ಯವಹಾರದ ಕಾಗದ ಪತ್ರ ಓದುವ – ಬರೆಯುವ, ಗಿಡಮೂಲಿಕೆಗಳ ಹೆಸರುಗಳನ್ನು ಬರೆದಿಡುವ ನಾಲ್ಕು ಮಂದಿಯ ಮುಂದೆ ನಾಲ್ಕೇನಾಲ್ಕು ಅಕ್ಷರಗಳನ್ನು ಓದುವ ಯಾವುದೇ ಮನುಷ್ಯ ದೊಡ್ಡಮನುಷ್ಯನಂತೆ ಬಾಳುತ್ತಿದ್ದ. ಹೀಗಿದ್ದಾಗ, ನಾಗಯ್ಯ ಚಿಕ್ಕವಯಸ್ಸಿನಲ್ಲಿ ತನ್ನ ಈ ಪ್ರತಿಭೆಯಿಂದ ಇದ್ದುದರಲ್ಲಿ ಅನುಕೂಲವಾಗಿ ತನ್ನ ಕುಟುಂಬ ಬದುಕು ಸಾಗುವಂತೆ ಮಾಡಿದ.
ವೈ ನಾಗೇಶ ಶಾಸ್ತ್ರಿಗಳು (2)
ನಾಗಯ್ಯ ತನ್ನ ವಿದ್ಯಾಭ್ಯಾಸದ ಆರಂಭಿಕ ದಿನಗಳಲ್ಲಿ ಜ್ಯೋತಿಷ್ಯದ ಕಡೆಗೆ ಒಲವು, ಆಸಕ್ತಿ ತೋರಿಸಿದಂತೆ ಕಾಣುತ್ತದೆ. ಇದಕ್ಕ ಮುಖ್ಯಕಾರಣಗಳನ್ನು ಆ ಕಾಲದ ಧಾರ್ಮಿಕ – ಸಾಮಾಜಿಕ ಸಂದರ್ಭಗಳಲ್ಲಿಯೇ ಹುಡುಕಬೇಕಾಗುತ್ತದೆ. ಆ ಕಾಲದ ಹಳ್ಳಿಗಳಲ್ಲಿ ನಾಲ್ಕುಮಾತುಗಳನ್ನು ಬಹಿರಂಗವಾಗಿ, ಸಾರ್ವಜನಿಕವಾಗಿ, ಸ್ಪಷ್ಟವಾಗಿ ಮಾತನಾಡುವವನು ‘ಬಹುದೊಡ್ಡ ವಿದ್ವಾಂಸ’ನೆನೆಸಿಕೊಳ್ಳುತ್ತಿದ್ದ. ನಾಗಯ್ಯ ಈ ವಿಷಯದಲ್ಲೂ ಜನ್ಮತಃ ಪ್ರತಿಭಾವಂತನಾಗಿದ್ದ! ಹೀಗಾಗಿ ಊರ ಗಮನ ಸೆಳೆದದ್ದು ವಿಶೇಷವಾಗಿತ್ತು. ಕಳೆದ ಹತ್ತೊಂಭತ್ತನೆಯ ಶತಮಾನದ ವೀರಶೈವ – ಲಿಂಗಾಯತರ ವಿಧಿವಿಧಾನಗಳೆಲ್ಲಾ ಬ್ರಾಹ್ಮಣರ ಪೌರೋಹಿತ್ಯದಲ್ಲಿಯೇ ನಡೆಯುತ್ತಿದ್ದವು. ಅಷ್ಟೇ ಅಲ್ಲ; ಬ್ರಾಹ್ಮಣ್ಯದ ಪೌರೋಹಿತ್ಯದಲ್ಲಿಯೂ ನಡೆಯುತ್ತಿದ್ದವು. ನಾಗಯ್ಯನ ಪ್ರತಿಭೆಯಾದರೂ ಶಾಸ್ತ್ರೀಯ ಜ್ಞಾನಕ್ಕೆ ವಿಸ್ತರಿಸಲ್ಪಟ್ಟಿದ್ದಿಲ್ಲ. ಜಾತಿಯಿಂದ ಜಂಗಮನಾಗಿದ್ದರೂ ಅದು ಪದ್ಯರಚನೆ, ಪಾಠಬೋಧನೆ, ವಿಚಾರ ಪ್ರವಚನಕ್ಕೆ ಮಾತ್ರ ಸೀಮಿತವಾಗಿತ್ತು. ಜ್ಯೋತಿಷ್ಯ, ಗಿಡಮೂಲಿಕೆಯ ವೈದ್ಯವಿಜ್ಞಾನದ ತಿಳುವಳಿಕೆ, ಲೆಕ್ಕಚಾರ, ವ್ಯವಹಾರದ ಕಾಗದಪತ್ರಗಳನ್ನು ಓದಿ ಹೇಳುವುದು. ಇಂಥ ವಿದ್ಯೆಯು ನಾಗಯ್ಯನಿಗೆ ಆಗ ಇನ್ನೂ ಸಲ್ಲವು. ಇದನ್ನು ಅರಿತ ನಾಗಯ್ಯ ಬಳ್ಳಾತಿ ತಾಲೂಕಿನ ಕಪ್ಪಗಲ್ಲು ಎಂಬ ಊರಿನಲ್ಲಿದ್ದ ಬ್ರಾಹ್ಮಣರಲ್ಲಿಗೆ ಹೋಗಿ ಜ್ಯೋತಿಷ್ಯ ಕಲಿಯಲು ಅಪೇಕ್ಷಿಸಿದರೂ ಒಂದೇ ಒಂದು ಶ್ಲೋಕವನ್ನು ಕಲಿಸದೆ ನಿರಾಸೆಗೊಳಿಸಿದರು. ಆ ಕಾಲದ ವೀರಶೈವ ಸಮಾಜವಾದರೂ ಜಂಗಮ ಪೌರೋಹಿತ್ಯದ ನೆರವನ್ನು ಪಡೆದಿರಲಿಲ್ಲ. ಅದು ಬಳಕೆಗೂ ಬಂದಿರಲಿಲ್ಲ. ಒಂದರ್ಥದಲ್ಲಿ ಅದು ‘ಜೋಷಿವೃತ್ತಿ’ ಎಂಬಂತಾಗಿ ಬ್ರಾಹ್ಮಣರಿಗೆ ಮೀಸಲಾಗಿತ್ತು. ಈ ಬ್ರಾಹ್ಮಣವಾದರೂ ‘ಸಮಸ್ತ ಸಮಾಜ’ವನ್ನು ಆಳುತ್ತಿತ್ತು. ಇನಾಮು ಜಮೀನು, ದಕ್ಷಿಣೆ – ದಾನ, ಪೌರೋಹಿತ್ಯದ ಕಟ್ಟಳೆಗಳ ಮೂಲಲಕ ಈ ‘ಆಳ್ವಿಕೆ’ಯು ಬಿಸಿಯಾಗಿಯೇ ಇತ್ತು! ಲಿಂಗಾಯತ, ಜಂಗಮರ ಮನೆಯ ಮದುವೆ ಮೊದಲಾದ ಆಚರಣೆಗಳಲ್ಲಿ ಬ್ರಾಹ್ಮಣರ ಪೌರೋಹಿತ್ಯವಿತ್ತು. ಇಂಥ ಸಂದರ್ಭದಲ್ಲಿ ಜಂಗಮರಿಗೆ ಪೌರೋಹಿತ್ಯ ಸಿಗುವುದರಿಲಿ, ಜ್ಯೋತಿಷ್ಯ ಕಲಿಕೆಗೆ ಸೂಕ್ತ ಪ್ರವೇಶವೂ ಲಭ್ಯವಾಗುತ್ತಿರಲಿಲ್ಲ. ಆದರೆ ನಾಗಯ್ಯನಿಗೆ ಕಲಿಕೆಯ ವಯಸ್ಸಿನ ಇಂಥ ಬಹು ದೊಡ್ಡ ಶೈಕ್ಷಣಿಕ ಅರಾಜಕತೆಯು ಪರಿಣಾಮವನ್ನುಂಟುಮಾಡಿತ್ತು. ನಾಗಯ್ಯ ‘ಕನ್ನಡಸಾಲಿ’ಯ ಅವಧಿಕೃತ ಮತ್ತು ಸ್ವಘೋಷಿತ ‘ಶಿಕ್ಷಕ’ನಾಗಿದ್ದುದು ಮತ್ತು ಕ್ರಮೇಣ ಶಾಸ್ತ್ರೀಯ ಜ್ಞಾನ ಸಂಪಾದಿಸುವ ಕಡೆಗೆ ಹೆಜ್ಜೆ ಹಾಕುತ್ತಿದ್ದುದು ಆ ಕಾಲದ ಬಹುದೊಡ್ಡ ಪರಿವರ್ತನೆಯ ಆಕಾಂಕ್ಷೆಯಾಗಿತ್ತು.
ಎರಡು – ಮೂರು ವರ್ಷಗಳವರೆಗೂ ಏಳುಬೆಂಚಿಯ ‘ಸಾಲಿ ಅಯ್ಯ’ನಾಗಿ ಮನೆಗೆ ಹೆಚ್ಚು ಭಾರವಾಗದ ಸಂಪನ್ಮೂಲವನ್ನು ಒದಗಿಸಿಕೊಂಡ. ಊರವರ ನೀಡಿದ ದಕ್ಷಿಣೆದ ಮಹಾನವಮಿಗೆ ಬಂದ, ಊರವರ ಸಹಕಾರದಿಂಧ ಬಂದ ಆದಾಯದಿಂದ ಮಾಡಿದ ಅಣ್ಣನ ಮದುವೆಯ ಮೂಲಕ ತನ್ನ ಕುಟುಂಬದ ಹೊಣೆಗಾರಿಕೆಯನ್ನು ತನ್ನ ಮುಂದಿನ ಅಭ್ಯಾಸಕ್ಕೆ ಇದ್ದ ತೊಡಕನ್ನು ಸರಿಪಡಿಸಿಕೊಂಡ.
ಕಪ್ಪಗಲ್ಲು ಬ್ರಾಹ್ಮಣರ ಪೌರೋಹಿತ್ಯ ನಿರಂತರವಾದ ಮಾನಸಿಕ ಹಿಂಸೆಯು ನಾಗಯ್ಯನ ಕಲಿಕೆಯನ್ನು ನಿರಾಸೆಯನ್ನೂ, ಚುರುತನವನ್ನು ಉಂಟುಮಾಡಿತ್ತು. ‘ಏನಾದರೂ ಮಾಡಿ ಜ್ಯೋತಿಷ್ಯವನ್ನು ಕಲಿಯಲೇಬೇಕು’ ಎಂದು ನಾಗಯ್ಯ ನಿರ್ಧಾರ ಮಾಡಿಕೊಂಡಿದ್ದ. ಆಗ ಆತನಿಗೆ ಕಂಪ್ಲಿಯ ಕಡೆಯ ದಾರಿ ಕಂಡಿತು. ಕಂಪ್ಲಿಯು ಬಳ್ಳಾರಿಯ ಹೊಸಪೇಟೆ ತಾಲೂಕಿನ ಹೋಬಳಿ ಧಾರ್ಮಿಕವಾಗಿ, ಚಾರಿತ್ರಿಕವಾಗಿ, ಸಾಂಸ್ಕೃತಿಕವಾಗಿ ಹೊಸಪೇಟೆಗಿಂತಲೂ ಒಂದು ಕೈಮೇಲಾಗಿಯೇ ಇತ್ತು.
ಲೋಕ ಸಂಚಾರಿಯಾಗಿದ್ದ ಬೊಚ್ಚಯಸ್ವಾಮಿಗಳು (ಬಹುಶಃ ಇದು ಅವರ ರೂಢನಾಮವಾಗಿರಬೇಕು) ಕಂಪ್ಲಿಗೆ ಬಂದು ನೆಲೆಸಿ ೧೯೯೧ರಲ್ಲಿ ತಮ್ಮ ಗುರುಗಳ ಸ್ಮರಣಾರ್ಥ ‘ಶ್ರೀಗುರು ಸಿದ್ಧ ಮರಿದೇವರ ಸಾಂಗತ್ರಯ ಪಾಠಶಾಲೆ’ಯನ್ನು ಸ್ಥಾಪಿಸಿದ್ದರು. ಇದಕ್ಕೂ ಪೂರ್ವದಲ್ಲಿ ಬೊಚ್ಚಯ್ಯಸ್ವಾಮಿಗಳೇ ಕಂಪ್ಲಿಯ ಉತ್ತರ ಹೊರವಲಯದಲ್ಲಿ ಸಣ್ಣ ಪ್ರಮಾಣದಲ್ಲಿ ಶಿವಯೋಗಿ ಅನುಷ್ಠಾನ ಮಂದಿರವನ್ನು ಸ್ಥಾಪಿಸಿದ್ದರಂತೆ.. ಜ್ಯೋತಿಷ್ಯ, ವೇದ, ಸಂಸ್ಕೃತ ಈ ಮೂರು ಜ್ಞಾನ ಶಾಖೆಗಳಲ್ಲಿ (ಸಾಂಗತ್ರಯ) ಅಧ್ಯಯನ ಮಾಡಲು ಅನುಕೂಲ ಮಾಡಿಕೊಟ್ಟು ಆಧುನಿಕ ಯುಗದಲ್ಲಿ ಕಂಪ್ಲಿಯಂಥ ಒಳಪ್ರದೇಶದಲ್ಲಿ ಧಾರ್ಮಿಕ ಶಿಕ್ಷಣದ ಪರಿಸರವನ್ನುಂಟು ಮಾಡಿದ ಕೀರ್ತಿ ಇವರಿಗೆ ಸಲ್ಲುತ್ತದೆ. ೧೮೬೯ರಲ್ಲಿ ಬಳ್ಳಾರಿಯಲ್ಲಿಯೇ ಸಕ್ಕರಿ ಕರಡೆಪ್ಪನವರು ಸ್ಥಾಪಿಸಿದ್ದ ‘ಶ್ರೀಗುರುನಿವಾಸ ಸಂಸ್ಕೃತ ಪಾಠಶಾಲೆ’ಯು ೧೮೧೫ರಲ್ಲಿ ಕರಡೆಪ್ಪನವರು ನಿಧನದೊಂದಿಗೆ ಪಾಠಶಾಲೆಯೂ ಸ್ಥಗಿತಗೊಂಡಿತ್ತು. ಇದನ್ನು ಮುಂದುವರಿಸಲು ೧೮೭೮ರಲ್ಲಿ ವಾಋದ ಮಲ್ಲಪ್ಪನವರು ಸೋಲಾಪುರದಲ್ಲಿ ‘ಧರ್ಮಾರ್ಥ ಪಾಠಶಾಲೆ’ಯನ್ನು ಸ್ಥಾಪಿಸಿ ಬಳ್ಳಾರಿ ಪಾಠಶಾಲೆಯ ವಿದ್ಯಾರ್ಥಿಗಳನ್ನು ಗುರುಗಳನ್ನು ಅಲ್ಲಿಗೆ ಕರೆಸಿಕೊಂಡಿದ್ದರು. ಅನಂತರ ೧೮೮೧ರಲ್ಲಿ ಬೊಚ್ಚಯ್ಯಸ್ವಾಮಿಗಳ ನೇತೃತ್ವದಲ್ಲಿ ಪಾಠಶಾಲೆ ಆರಂಭವಾಗಿತ್ತು. ಪಾಠಶಾಲೆಗಳ ಚರಿತ್ರೆಯಲ್ಲಿ ಇದು ಮೂರನೇ ಸ್ಥಾನದಲ್ಲಿ ನಿಲ್ಲುತ್ತದೆ (ಅದು ಈವರೆಗೂ ತನ್ನ ಕಾರ್ಯ ನಿರ್ವಹಿಸುತ್ತ ಬಂದಿರುವುದೊಂದು ವಿಶೇಷ).
೧೯೧೦ರ ಸುಮಾರಿಗೆ ನಾಗಯ್ಯನು ಕಂಪ್ಲಿಯ ಸಾಂಗತ್ರಯ ಪಾಠಶಾಲೆಗೆ ಬಂದು ಸೇರಿದ ಅಲ್ಲಿ ಅವರಿಗೆ ವಿದ್ಯಾಗುರುಗಳಾಗಿದ್ದವರು. ಪಗಡದಿನ್ನಿ ಚನ್ನಬಸವ ಶಾಸ್ತ್ರಿಗಳು. ಪಗಡದಿನ್ನಿ ಚನ್ನಬಸವಶಾಸ್ತ್ರಿಗಳು. ಪಾಠಶಾಲೆಯಲ್ಲಿ ವಾಸ. ವಾರದಮನೆಯಲ್ಲಿ ಊಟ. ಎರಡು ಮೂರು ವರ್ಷ ಅಭ್ಯಾಸ ಮಾಡುವುದರಲ್ಲಿ ಸಾಕಷ್ಟು ವಿದ್ಯಾರ್ಥಿಗಳ ಕೊರೆತೆಯಿಂದ ಸಾಂಗತ್ರಯ ಪಾಠಶಾಲೆಯ ರೂಪರೇಷೆಯನ್ನು ಬದಲಾಯಿಸಬೇಕಾಗಿದ್ದರಿಂದ ನಾಗಯ್ಯನ ಜ್ಯೋತಿಷ್ಯ ಕಲಿಯಬೇಕೆಂಬ ಆಸೆ ಪುನಃ ಕುಂಠಿತವಾಯಿತು. ಪುನಃ ಜಾಲಿಬೆಂಚೆಗೆ ಹಿಂದಿರುಗಿದ.
ಅದೇ ವರ್ಷದಲ್ಲಿ ಕೊಪ್ಪಳದ ಗವಿಮಠದಲ್ಲಿ ಶ್ರೀ ಶಿವಶಾಂತವೀರ ಮಹಾಸ್ವಾಮಿಗಳ ನೇತೃತ್ವದಲ್ಲಿ ಬಡವಿದ್ಯಾರ್ಥಿಗಳಿಗಾಗಿ ಪಾಠಶಾಲೆ ಆರಂಭಿಸಿದ್ದಾಗ ತಿಳಿದು, ರೈಲುಚಾರ್ಚಿಗೆ ಹಣ ಹೊಂದಿಸಿಕೊಂಡು ಒಂದು ದಿನ ಕೊಪ್ಪಳ ಗವಿಮಠಕ್ಕೆ ನಾಗಯ್ಯ ಬಂದು ಸೇರಿದ. ಗವಿ ಮಠದ ಪೂಜ್ಯರ ದರ್ಶನ, ಅಪ್ಪಣೆ ಪಡೆದು ಪಾಠಶಾಲೆಯ ಪ್ರಾಧ್ಯಾಪಕರಾಗಿದ್ದ ಕೊಂಗವಾಡದ ವೀರಭದ್ರಶಾಸ್ತ್ರಿಗಳನ್ನು ಕಂಡ.
ಯಾರ ಅಂಕುಶಕ್ಕೂ ಸಿಕ್ಕದ ನಿರಂಕುಶ ವ್ಯಕ್ತಿತ್ವದ, ಸಾಧಾರಣ ವೇಷ – ಭೂಷಣದ ಅಪಾರ ವಿದ್ವತ್ತಿನ ಕೊಂಗವಾಡದ ವೀರಭದ್ರಶಾಸ್ತ್ರಿಗಳಿಗೆ ನಿಶಿತಮತಿ ಮತ್ತು ಚಿಕಿತ್ಸಕ ದೃಷ್ಟಿಯಿತ್ತು. ನಾಗಯ್ಯನ ಆಸಕ್ತಿಯನ್ನು ಮೊಟಕುಗೊಳಿಸಿ ಆತನ ನಿಜ ವ್ಯಕ್ತಿತ್ವಕ್ಕೆ ಒಂದು ದಿಕ್ಕು ತೋರಿಸಿದರು. ವೀರಭದ್ರಶಾಸ್ತ್ರಿಗಳು, ಬಹುಶಃ ನಾಗಯ್ಯನ ಬದುಕಿನಲ್ಲಿ ಕೊಂಗವಾಡದ ವೀರಭದ್ರಶಾಸ್ತ್ರಿಗಳ ಬಾರದೇ ಇದ್ದರೆ, ಸರಿಯಾದ ಮಾರ್ಗದರ್ಶನ ಮಾಡಿ ವಿಷಯದ ಆಯ್ಕೆಗೆ ಸ್ಪಷ್ಟತೆಯನ್ನು ನೀಡದಿದ್ದರೆ, ನಾಗಯ್ಯ ಒಬ್ಬ ಶ್ರೇಷ್ಠ ಜ್ಯೋತಿಷ್ಯಿಯಾಗಿರುತ್ತಿದ್ದ. ಕನ್ನಡನಾಡಿಗೆ ಒಬ್ಬ ಕವಿಯನ್ನು ಕೊಡಿಸಿದ ಕೀರ್ತಿ ಕೊಪ್ಪಳ ಗವಿಮಠದ ಸಂಸ್ಕೃತ ಪಾಠಶಾಲೆಯಲ್ಲಿ ಪ್ರಾಧ್ಯಾಪಕರಾಗಿದ್ದ ಕೊಂಗವಾಡ ವೀರಭದ್ರಶಾಸ್ತ್ರಿಗಳಿಗೇ ಸಲ್ಲುತ್ತದೆ.
ನಾಗಯ್ಯನ ಅದೆಷ್ಟು ಗಾಢವಾದ ಆಸಕ್ತಿಯಿಂದ ಜ್ಯೋತಿಷ್ಯವನ್ನು ಕಲಿಯಬೇಕೆಂಧು ಬಂದಿದ್ದನೋ ಅಷ್ಟೆ ನಿರ್ಲಕ್ಷ್ಯ, ನಿರಾಸಕ್ತಿಯಿಂದ ಕೊಂಗವಾಡದ ವೀರಭದ್ರಶಾಸ್ತ್ರಿಗಳು ಜ್ಯೋತಿಷ್ಯದ ಗೀಳನ್ನು ಬಿಡಿಸಿ ಸಂಸ್ಕೃತ ಭಾಷೆ ಸಾಹಿತ್ಯಗಳ ಅಧ್ಯಯನದ ಕಡೆಗೆ ಮನಪರಿವರ್ತನೆ ಮಾಡಿದರು. ನಾಗಯ್ಯನಿಗೇನೋ ಒಳ್ಳೆಯ ಗುರುಗಳು ಶಾಸ್ತ್ರಿಗಳೇನೋ ಒಳ್ಳೆಯ ಶಿಷ್ಯ ಲಭ್ಯವಾದರು. ಆದರೆ ವಿದ್ಯೆಗೆ ಸಂಬಂಧಿಸಿದ ಸಂವಹನದ ಸಮಸ್ಯೆಯೇ ಈಗ ದೊಡ್ಡ ವಿಷಯವಾಯಿತು.
ಸ್ಪಷ್ಟವಿದ್ವತ್ತಿನ, ನಿಷ್ಠುರ ವ್ಯಕ್ತಿತ್ವದ ವೀರಭದ್ರಶಾಸ್ತ್ರಿಗಳಿಗೆ ನಾಗಯ್ಯನಂಥ ಶಿಷ್ಯಲಭ್ಯವಾದುದ ಒಂದು ಯೋಗಾಯೋಗವೇ!
ಉದ್ಧಂಡ ಪಾಂಡಿತ್ಯ ಪ್ರತಿಭೆಯಲ್ಲಿ ಶಾಸ್ತ್ರಿಗಳು ತಮ್ಮ ಶಿಷ್ಯಂದಿರುಗಳಿಗೆ ಅತ್ಯಂತ ಸುಲಭ ವಿಧಾನದಲ್ಲಿ ಪಾಠಹೇಳುತ್ತಿದ್ದ ಕ್ರಮ ನಾಗಯ್ಯನಂಥವರಿಗೆ ಮೇಲೆರುವ ಏಣಿಯಂಥಾಗಿತ್ತು. ಯಾವುದೇ ವಿಷಯವನ್ನು ಅದೆಷ್ಟೇ ಜಟಿಲವಾದುದಾರೂ ತಮ್ಮ ಅನುಭವದಿಂದ ಶಿಷ್ಯದಿಂರಿಗೆ ಸಹಜವೆನಿಸುವಂತೆ ಆಸಕ್ತಿನೆಲೆಗೊಳ್ಳುವಂತೆ ಹೇಳುತ್ತಾ ಸಂದೇಹಬಾರದಂತೆ ಹೇಳುತ್ತಿದ್ದುದು ಸಂಸ್ಕೃತದಂಥ ಪ್ರಾಚೀನ ಭಾಷೆಗಂಭೀರ ವಿದ್ವತ್ತನ್ನು ಸರಳವಿಧಾನದಲ್ಲಿ ಅರಿಯುವ ವಿಧಾನವನ್ನು ನಾಗಯ್ಯನಂಥವರು ಕಂಡುಕೊಂಢರು. ಕೊಂಡವಾಡದ ವೀರಭದ್ರಶಾಸ್ತ್ರಿಗಳಿಂದ ನಾಗಯ್ಯನು ವಿದ್ಯೆಗಿಂತಲೂ ವಿದ್ಯೆಯನ್ನು ಅರಿತುಕೊಳ್ಳುವ ವಿಧಾನವನ್ನು ಕಲಿತಿದ್ದುದು ಮುಖ್ಯವಾಗಿತ್ತು. ಉದಾಹರಣೆಗೆ, ಸಂಸ್ಕೃತ ಕಾವ್ಯಗಳು ವಿವರಿಸುವ ಲಾಕ್ಷಣ್ಯಕ್ಕೆ ಸಂಬಂಧಿಸಿದಂಥೆ ವೀರಭದ್ರ ಶಾಸ್ತ್ರಿಗಳು ಹಿಂದೆ ಹೇಳಿರುವುದಕ್ಕಿಂತಲೂ ಭಿನ್ನವಾದ ರೀತಿಯಲ್ಲಿ ವಿಶ್ಲೇಷಿಸುತ್ತಿದ್ದಾಗ, ಒಂದು ಕೃತಿಯನ್ನು ಅರಿಯುವಾಗ ಮತ್ತು ಗ್ರಹಿಸುವಾಗ ಸೋಪಜ್ಞವಾಗಿ ಆಲೋಚಿಸಬೇಕಾಗುತ್ತದೆ. ನಾವು ನಮ್ಮ ಸ್ವಯಂ ಪ್ರತಿಭೆಯನ್ನು ನಂಬಬೇಕೇ ವಿನಾ ಸಿದ್ಧಮಾದರಿಯನ್ನೊ ಅಥವಾ ಪೂರ್ವಾಗ್ರಹ ದೃಷ್ಟಿಯನ್ನೋ ಅನುಸರಿಸುವ ಅಗತ್ಯವೇನಿಲ್ಲ ಎಂದು ತಮ್ಮ ವಿದ್ಯಾರ್ಥಿಗಳಿಗೆ ಸ್ವಾತಂತ್ಯ್ರ ಕೊಡುತ್ತಿದ್ದರು. ವೀರಭದ್ರಶಾಸ್ತ್ರಿಗಳ ಇಂಥ ಧೈರ್ಯವಾದ ನಿರ್ಣಯಾತ್ಮಕ ವಿಚಾರಗಳು ಶಿಷ್ಯಂದಿರುಗಳಿಗೆ ವಿಶೇಷವಾಗಿ ನಾಗಯ್ಯನಂಥವರಿಗೆ ದಾರಿ ತೋರಿಸುವ ದಿಕ್ಕುಗಳಾದವು. ಹೀಗಾಗಿ ನಾಗಯ್ಯನಿಗೆ ಶಾಸ್ತ್ರಿಗಳ ಪಠ್ಯಕ್ಕಿಂತಲೂ ತಮ್ಮ ಗುರುಗಳಾದ ಶಾಸ್ತ್ರಿಗಳ ಪ್ರಾಮಾಣ್ಯವೇ ಜೀವನದ ಪಾಠವಾಗಿ ತಾನು ಕಲಿಯುತ್ತಿರುವ ವಿದ್ಯೆಯಲ್ಲಿ ನಿಶ್ಚಲತೆ, ಧೀರತೆ, ಸ್ವತಂತ್ರ ವೈಚಾರಿಕ ಪ್ರಜ್ಞೆಗಳನ್ನು ಆ ವಯಸ್ಸಿನಲ್ಲಿ ತಂದುಕೊಂಡರು. ಬಹುಶಃ ಈ ಕಾಲಘಟ್ಟ ನಾಗೇಶಶಾಸ್ತ್ರಿಗಳ ಒಟ್ಟಾರೆ ಬದುಕಿನ ಅಸ್ತಿಭಾರವೇ ಆಯಿತು. ನಾಗಯ್ಯನ ವಿದ್ಯಾ ತನ್ಮಯತೆ ಮತ್ತು ಅಭ್ಯಾಸದೊಂದಿಗಿನ ತಾದಾತ್ಮ್ಯವು ವೀರಭದ್ರಶಾಸ್ತ್ರಿಗಳು ಆಪ್ತವಲಯಕ್ಕೆ ಸೇರಿಕೊಳ್ಳುವಂತೆ ಮಾಡಿತು.
ಕೊಂಗವಾಡದ ವೀರಭದ್ರಶಾಸ್ತ್ರಿಗಳ ಧರ್ಮಪತ್ನಿ ರಾಚಮ್ಮನವರಿಗೆ ನಾಗಯ್ಯ ಪುತ್ರ ಸಮಾನ ಶಿಷ್ಯನಾಗಿದ್ದದರೂ ಈ ಕಾರಣದಿಂದಲೇ! ಬಡತನದಿಂದ ಬೆಂದು ಹೋಗುತ್ತಿದ್ದ ನಾಗಯ್ಯನಿಗಾದರೂ ರಾಚಮ್ಮ ಮಾತೃಸ್ವರೂಪಿಯೇ ಆಗಿದ್ದರು. ಮಾನಾಭಿಮಾನವನ್ನು ತೊರೆದು ಗುರುಸೇವಾಭಾವನೆಯನ್ನಿಟ್ಟುಕೊಂಡಿದ್ದನು. ಗುರುಸೇವಾಫಲವಾಗಿ ನಾಗಯ್ಯನು ತನ್ನ ಜೀವನದ ಸಾರ್ಥಕತೆಯ ಮುಂದಿನ ಬಾಳಿನ ಓದನ್ನು ಕಲಿಯುತ್ತಿದ್ದ. ಕ್ರಮೇಣ ರಾಚಮ್ಮನವರು ತವರೂರಿಗೆ ಕರೆದುಕೊಂಡು ಹೋಗುವ ಅಲ್ಲಿ ತಮ್ಮೊಂದಿಗೆ ಕೆಲಕಾಲ ಇರಿಸಿಕೊಳ್ಳುವ ಅಲ್ಲಿಂದ ತಮ್ಮೊಂದಿಗೆ ಕರೆದುಕೊಂಡು ಬರುವ ನಂಬಿಕೆ, ಸ್ವಾತಂತ್ಯ್ರ ದೊರೆಯಿತು. ವೀರಭದ್ರಶಾಸ್ತ್ರಿಗಳ ವಿಷಯಗೊತ್ತಿರುವ ಆಪ್ತವರ್ಗದವರಿಗೆ ನಾಗಯ್ಯನನ್ನು ಮನೆಯ ಅಂತರ್ವಲಯದ ಕರೆದುಕೊಂಡದ್ದು ಮಾತ್ರ ಸಾಹಸದಾಯಕವಾದ ಕೆಲಸವಾಗಿತ್ತು. ಈ ಮುಖ್ಯಕಾರಣದಿಂದ ಕೊಪ್ಪಳ ಗವಿಮಠದ ಶ್ರೀಶಿವಶಾಂತವೀರ ಮಹಾಸ್ವಾಮಿಗಳಿಗೂ ನಾಗಯ್ಯ ಆಪ್ತನಾದ! ಅದೆಷ್ಟು ಆಪ್ತನಾದನೆಂದರೆ, ಸ್ವಾಮಿಗಳ ತಮ್ಮ ನಂತರದಲ್ಲಿ ಈ ಮಠದ ಉಸ್ತುವಾರಿ ಹೊರುವ ಪ್ರಸ್ತಾವನೆಯನ್ನೇ ನಾಗಯ್ಯನ ಮುಂದಿರಿಸಿದರು. ನಾಗಯ್ಯನಿಗಾದರೂ ಅದು ಇಷ್ಟವಿದ್ದರದಿದ್ದರಿಂದ “ನಾನು ‘ಮಾಡಿದ ಸ್ವಾಮಿಯಾಗಲು ಬಯಸುವುದಿಲ್ಲ. ಮಾಡಿದ ಸ್ವಾಮಿಯಾಗಲೂ ಇಚ್ಛೆಯಿಲ್ಲ. ಆಗುವ ಸ್ವಾಮಿಯಾಗಲು ಉದ್ದೇಶವೂ ಇಲ್ಲ” ಎಂದು ಮಾರ್ಮಿಕವಾಗಿ ಉತ್ತರಿಸಿದ. ಆತನ ಈ ಚತುರತೆಯನ್ನು ಸ್ವಾಮಿಗಳು ಮೆಚ್ಚಿಕೊಂಡರು. ನಾಗಯ್ಯ ನೀಡಿದ ಉತ್ತರ ಸ್ವಾಮಿಗಳಿಗೆ ಸಮ್ಮತಿಸುವಂಥದ್ದಾಗಿರಲಿಲ್ಲ. ಆದರೆ ಆತನ ಚಾತುರ್ಯ ಅವರಿಗೆ ಒಪ್ಪಿಗೆಯಾಗಿತ್ತು. ಈ ಅವಧಿಯಲ್ಲಿಯೆ ನಾಗಯ್ಯ ಶ್ರೀ ಶಿವಶಾಂತವೀರ ಮಹಾಸ್ವಾಮಿಗಳ ಕೃಪಾಶೀರ್ವಾದದಲ್ಲಿ ಬೆಳೆದ. ಹೀಘಾಘಿ ಅವರ ಬಯಕೆಯಂತೆ ‘ನಾಗಯ್ಯ ನಾಗೇಶ’ನಾಗಿ ನಾಮಾಂತರಗೊಂಡ.
ಜ್ಯೋತಿಷ್ಯ ಕಲಿಯಲು ಬಂದಿದ್ದ ನಾಗಯ್ಯನು ಸಂಸ್ಕೃತ ಪಂಡಿತನಾಗಬೇಕೆಂದು ಶ್ರೀ ಶಿವಶಾಂತವೀರ ಮಹಾಸ್ವಾಮಿಗಳು ಬಯಸಿದ್ದು, ಆ ಪ್ರಕಾರ ನಾಗಯ್ಯ ನಾಗೇಶನಾಗಿ ಅವರ ಯೋಚನೆಯನ್ನು ಸಾಕಾರಗೊಳಿಸಿದ.
ಈ ಅವಧಿಯಲ್ಲಿ ನಾಗೇಶ ತನ್ನ ತಾಯಿ ನೀಲಮ್ಮನನ್ನು ಕಳೆದುಕೊಂಡ ಕಾಲರಾ ರೋಗಕ್ಕೆ ತುತ್ತಾಗಿ ಸರಿಯಾ ಆರೈಕೆಗಳಿಲ್ಲದೆ ಅಸುನೀಗಿದಳು. ನೀಲಮ್ಮ ಮಾತೃ ಸ್ವರೂಪಿಯಾಗಿದ್ದ ರಾಚಮ್ಮನ ಕಣ್ಣಳತೆಯಲ್ಲಿ ನಾಗೇಶ ಬೆಳೆದ. ತನ್ನ ತಾಯಿಯ ಶೋಕದಲ್ಲಿ ಮುಳುಗಿ ವಿದ್ಯೆಯಲ್ಲಿ ನಿರಾಸಕ್ತಿ ತಾಳಿ ನಾಗೇಶನ ವ್ಯಕ್ತಿತ್ವ ಕುಂಠಿತಗೊಳ್ಳಬಾರದೆಂದು ಶ್ರೀ ಶಿವಶಾಂತವೀರ ಮಹಾಸ್ವಾಮಿಗಳೂ ನಿರ್ಧರಿಸಿದರು. ನಾಗೇಶನ ಬದುಕಿನ ಗತಿಗೆ ಒಂದು ದಿಕ್ಕು ತೋರಿಸುವುದಕ್ಕಾಗಿ ಯೋಚಿಸಿದರು. ಶಿವಶಾಂತವೀರಸ್ವಾಮಿಗಳು ತಮ್ಮ ಮಠದ ಭಕ್ತರ ಸಮಾಲೋಚನೆಗಾಗಿ ಬಳ್ಳಾರಿಗೆ ಆಗಾಗ ಹೋಗಿಬರುತ್ತಿದ್ದರು. ತಮ್ಮ ಸೇವೆಗಾಗಿ ನಾಗೇಶನನ್ನು ನಿಯಮಿತ ಕಾಲದಲ್ಲಿ ಕರೆದುಕೊಂಡು ಹೋಗುತ್ತಿದ್ದರು. ಬಳ್ಳಾರಿ ಜಿಲ್ಲೆಯಲ್ಲಿ ಶ್ರೀಮಂತಿಕೆ, ಪ್ರತಿಷ್ಠೆಗಳೊಂದಿಗೆ ದಾನ ಧರ್ಮಗಳಲ್ಲಿ ಪ್ರಸಿದ್ಧಿ ಪಡೆದಿದ್ದ ಹೀರದ ಮನೆತನಕ್ಕೂ ಹೋಗುತ್ತಿದ್ದರು. ಸಾಕಷ್ಟು ವರ್ಷಗಳಿಂದ ಆ ಮನೆತನವು ಕೊಪ್ಪಳ ಮಠದೊಂದಿಗೆ ಭಕ್ತಿಸಂಬಂಧವನ್ನರಿಸಿಕೊಂಡಿದ್ದರು. ಇದು ಕ್ರಮೇಣ ನಾಗೇಶನಿಗೆ ಬಳ್ಳಾರಿಯಲ್ಲಿ ಒಂದು ನೌಕರಿ ಕೊಡಿಸುವುದರವರೆಗೂ ಹೋದ ಪರಿಣಾಮವಾಗಿ ೧೯೧೪ರಲ್ಲಿ ನಾಗೇಶ ಬಳ್ಳಾರಿಯ ವಾರ್ಡ್ಲಾ ಹೈಸ್ಕೂಲಿನಲ್ಲಿ ಕನ್ನಡ ಮಾಸ್ತರರಾಗಿ ಸೇರಿದರು.
೧೯೧೪ರ ಸುಮಾರಿಗೆ ಬಳ್ಳಾರಿಯಲ್ಲಿ ವಾಡ್ಲಾ ಹೈಸ್ಕೂಲ್‌ ಪ್ರತಿಷ್ಠಿತ ವಿದ್ಯಾಲಯವಾಗಿತ್ತು ಅಲ್ಲಿ ವಿದ್ಯಾರ್ಥಿಯಾಗಿ ಪ್ರವೇಶ ಪಡೆಯುವುದಕ್ಕೆ ಹತ್ತಾರು ನಿಯಮ – ವಿಧಾನಗಳಿದ್ದವು. ಅಂಥ ಸ್ಥಿತಿಯಲ್ಲಿದ್ದಾಗ, ನಾಗೇಶನಿಗೆ ಕನ್ನಡ ಮಾಸ್ತರರ ಹುದ್ದೆಸಿಕ್ಕಿದ್ದು ಬದುಕಿನ ಉಪಜೀವನಕ್ಕಿಂತಲೂ ಸಾಮಾಜಿಕ ಸ್ಥಾನ ಲಭ್ಯವಾದ ಸಂತೋಷವಿತ್ತು. ಆದರೆ ತೆಲುಗು ಪ್ರಧಾನವಾಗಿದ್ದ ಬಳ್ಳಾರಿಯಲ್ಲಿ, ತಮಿಳು ಪ್ರಧಾನವಾಗಿದ್ದ ಮದ್ರಾಸ್‌ ಪ್ರಾಂತದಲ್ಲಿ, ಆಂಗ್ಲ ಶೈಕ್ಷಣಿಕ ವಿಧಾನಗಳೇ ತುಂಬಿದ್ದ ಕ್ರೈಸ್ತ ಮಿಶನರಿಗಳಂಥ ಶಿಕ್ಷಣಸಂಸ್ಥೆಗಳಲ್ಲಿ ಕನ್ನಡ ಮಾಸ್ತರರಾಗಿ ನಾಗೇಶ ನೌಕರಿಗೆ ಸೇರಿದ್ದರಿಂದ ಭಾಗಶಃ ಕೀಳರಿಮೆಯನ್ನು ಅನುಭವಿಸಿದ. ಇದೊಂದು ‘ಮೇಷ್ಟ್ರು’ ಎಂಬ ನೌಕರಿಯಾಗಿತ್ತೇ ವಿನಾ ‘ಗುರುಗಳು’ ಎಂಬ ಗೌರವದ ಸ್ಥಾನವಾಗಿರಲಿಲ್ಲ. ಆಗ ಇನ್ನೂ ವೀರಶೈವ ವಿದ್ಯಾವರ್ಧಕ ಸಂಘದ ಸ್ಥಾಪನೆಯಿನ್ನೂ ಆಗಿರಲಿಲ್ಲ. ೧೯೧೬ರಲ್ಲಿ ಸಂಘಸ್ಥಾಪನೆಯಾದರೂ ಒಂದು ಶಾಲೆಯನ್ನು ನಡೆಸುವ ಪ್ರಯತ್ನವಾಗಲೀ, ಧೈರ್ಯವಾಗಲೀ ಇರಲಿಲ್ಲ. ಬಡ ಮತ್ತು ಹಳ್ಳಿಯ ವಿದ್ಯಾರ್ಥಿಗಳಿಗೆ ಉಚಿತ ಪ್ರಸಾದ, ವಸತಿ ವ್ಯವಸ್ಥೆ ಮಾಡುವುದಕ್ಕೆ ಮಾತ್ರ ಸಾಧ್ಯವಾಗಿತ್ತು. ಮದ್ರಾಸ್‌ ಪ್ರಾಂತದಲ್ಲಿಯೇ ಬಹುಮುಖ್ಯ ಸ್ಥಾನ ಪಡೆದಿದ್ದ ಬಳ್ಳಾರಿಯು ಕನ್ನಡಿಗರ ನೆಲೆಯದೇ ಆಗಿದ್ದರೂ ಕನ್ನಡದ ಬಗ್ಗೆ ಶೈಕ್ಷಣಿಕವಾಗಿ ಕನ್ನಡಿಗರಿಗೇ ಆಸಕ್ತಿ ಇರಲಿಲ್ಲ. ವಿಶೇಷವಾಗಿ ಲಿಂಗಾಯತರ ಮತ್ತು ಮಾಧ್ವಬ್ರಾಹ್ಮಣರ ನೆಲೆಯಾಗಿದ್ದ ಬಳ್ಳಾರಿಯಲ್ಲಿ ಮಾತೃಭಾಷೆ ಕನ್ನಡವೇ ಆಗಿದ್ದರೂ ಬಳ್ಳಾರಿ ಜಿಲ್ಲೆಗೆ ಸೇರಿದ ತಾಲೂಕುಗಳು ಕನ್ನಡಿಗರವೇ ಆಗಿದ್ದರೂ ಕಲಿಯುವ ಭಾಷೆ ಮತ್ತು ಕಲಿಯುವ ವಿಧಾನ ತೆಲುಗಿನದೇ ಆಗಿತ್ತು. ಈ ವಿಪರ್ಯಾಸದ, ದುರಾದೃಷ್ಟದ ಸ್ಥಿತಿ ನಾಗೇಶನ ಗಮನಕ್ಕೆ ಬಂದು, ಪರಿಹಾರಾತ್ಮಕವಾಗಿ ಕಾರ್ಯೋನ್ಮುಖಗೊಂಡದ್ದು ಮಾತ್ರ. ಆ ಕಾಲದ ವಾತಾವರಣಕ್ಕೆ ಸಂಬಂಧಿಸಿದಂತೆ ಸಾಹಸದ ಕಾರ್ಯವೇ ಆಗಿತ್ತು. ಬಳ್ಳಾರಿ ಕೇಂದ್ರಿತವಾದ ಕನ್ನಡ ಪ್ರದೇಶ ಎಷ್ಟು ಮುಗ್ಧವಾಗಿಯೂ ನಿರುಮ್ಮಳವಾಗಿಯೂ ಲೋಕಪ್ರಜ್ಞೆಗೆ ತನ್ನನ್ನು ಒಡ್ಡಿಕೊಳ್ಳದಂತೆಯೂ ಇತ್ತೆಂದರೆ, ಭಾಷಾವೈಷಮ್ಯವನ್ನು ತನ್ನ ಮೇಲೆ ತಂದುಕೊಳ್ಳದಂತೆಯೂ ಲಿಂಗಾಯತ ಬ್ರಾಹ್ಮಣ, ತೆಲುಗು ಕನ್ನಡ ಎಂಬ ಭಿನ್ನತೆಗಳನ್ನಾಗಲೀ ಬಳ್ಳಾರಿ ಸಮಾಜ ತನ್ನ ಮೇಲೆ ಒಂದು ಅಪಾಯವನ್ನು ಅನಾಥತೆಯನ್ನು ತಂದೊಡ್ಡಬಹುದೆಂದು ನಾಗೇಶನಂಥ ಒಬ್ಬ ಪ್ರಜ್ಞಾಪೂರ್ವಕ ಮನೋಭಾವದ ಕನ್ನಡ ಮಾಸ್ತರರಿಗೆ ಅನ್ನಿಸಿದ್ದು ಚಾರಿತ್ರಿಕವಾಗಿ ದೊಡ್ಡ ಸಂಗತಿಯಾಗಿದೆ.
ಹಾಗೇ ನೋಡಿದರೆ ನಾಗೇಶನೆಂಬ ಕನ್ನಡ ಮಾಸ್ತರರ ಬಳ್ಳಾರಿಯ ಆಗಮನವು ಕನ್ನಡ ಪರ ಮತ್ತು ಕನ್ನಡ ಪ್ರೇಮದ ಕ್ರಿಯಾಶೀಲತೆಯು ಹಲವು ಒತ್ತಡ ಆತಂಕಗಳನ್ನು ಎದುರು ಹಾಕಿಕೊಂಡ ಸಂದರ್ಭವಾಗಿತ್ತು. ಸುಮ್ಮನೆ ಒಂದು ನೌಕರಿಯನ್ನಷ್ಟೆ ಮಾಡಿಕೊಂಡು ಕುಳಿತುಕೊಳ್ಳುವ ಸ್ಥಿತಿಯಲ್ಲಿ ಯಾವುದೇ ಪ್ರಜ್ಞಾವಂತ ನಾಗರಿಕ, ನೌಕರಿದಾರ ಇರುವಂಥ ಸ್ಥಿತಿ ಅದಾಗಿರಲಿಲ್ಲ! ಇಂಥ ದುರ್ಭರ ಸಂದರ್ಭದಲ್ಲಿ ಮತ್ತು ತುಂಬು ಹೊಣೆಗಾರಿಕೆ ಎಚ್ಚರಿಕೆಯಿಂದ ಕಾರ್ಯನಿರ್ವಹಿಸಬೇಕಾದ ಪ್ರಸಂಗ ನಾಗೇಶರಿಗೆ ಬಂದಿತ್ತು.
ಔಪಚಾರಿಕವಾಗಿ ಶಿಕ್ಷಣವನ್ನು ಕಲಿಯದೇ ಇದ್ದರೂ ಸ್ವಯಂಭೂವಾಗಿದ್ದ ತನ್ನ ಬೋಧನಾ ಸಾಮರ್ಥ್ಯದಿಂದ ಕೊಪ್ಪಳಗವಿಮಠದ ಶಿವಶಾಂತವೀರ ಮಹಾಸ್ವಾಮಿಗಳ ಆಶೀರ್ವಾದ, ಬಳ್ಳಾರಿಯ ಹೀರದ ಕರಿಬಸಪ್ಪನವರ ಪ್ರಯತ್ನದಿಂದಾಗಿ ೧೯೧೪ರಲ್ಲಿ ಹದಿನೈದು ರೂಪಾಯಿಗಳ ವೇತನದ ಉಪಧ್ಯಾಯನಾಗಿದ್ದು ನಾಗೇಶರಿಗೆ ಹೆಮ್ಮೆಯ ಮತ್ತು ಸವಾಲಿನ ವಿಷಯವಾಗಿತ್ತು. ಔದ್ಯೋಗಿಕ ಬದುಕು ಆರಂಭವಾದುದು ಹೇಗೆಂದರೆ, ತನ್ನ ಪಾಲಿಗೆ ಮತ್ತು ತನ್ನಪಾಡಿಗೆ ಬಂದಿದ್ದ ಕನ್ನಡ ಮತ್ತು ಕನ್ನಡ ವಿದ್ಯಾರ್ಥಿಗಳು ತರಗತಿಗೆ ಹೆಚ್ಚು ಸಂಖ್ಯೆಯಲ್ಲಿಯೂ ಶಾಲೆಯಲ್ಲಿಯೂ ನಡೆದೇ ಇತ್ತು. ಅದಕ್ಕಿದ್ದ ಹಲವು ಮುಖ್ಯಕಾರಣಗಳಲ್ಲಿ ಪ್ರಧಾನವಾಗಿದ್ದ ಕಾರಣವೆಂದರೆ, ಬಳ್ಳಾರಿಯಲ್ಲಿ ಸರಕಾರದ ಭಾಷೆ ತೆಲುಗು ಎಂದೇ ಬಿಂಬಿಸಿದ್ದು ಮತ್ತು ಅದನ್ನು ಕಲಿತರೇ ಮಾತ್ರ ಸರಕಾರದ ಉದ್ಯೋಗಗಳು ಲಭ್ಯವಾಗುತ್ತವೆಯೇ ವಿನಾ ಕನ್ನಡದಲ್ಲಿ ಕಲಿತರೆ ಸಾಧ್ಯವಾಗದು ಎಂಬುದು. ಇದನ್ನು ಅರ್ಥಮಾಡಿಕೊಂಡ ನಾಗೇಶರು ವಾರ್ಡ್ಲಾ ಶಿಕ್ಷಣ ಸಂಸ್ಥೆಗೆ ಕನ್ನಡ ಆದ್ಯತೆಯನ್ನು ಮನವರಿಕೆ ಮಾಡಿಕೊಡಲು ಕನ್ನಡ ಮಕ್ಕಳನ್ನು ಸೆಳೆಯಲು ಪೋಷಕರಲ್ಲಿಗೆ ಹೋಗಿ ಶತಾಯಗತಾಯ ಯತ್ನಿಸಿದರು. ಒಂದರ್ಥದಲ್ಲಿ ಬಳ್ಳಾರಿ ಮತ್ತು ವಾಡ್ಲಾ ಪ್ರೌಢಶಾಲೆಯು ಇಂಥ ಕನ್ನಡ ಉಪಧ್ಯಾಯರನ್ನು ನಿರೀಕ್ಷಿಸುತ್ತಿತ್ತು. ವಾರ್ಡ್ಲಾ ಪ್ರೌಢಶಾಲೆಯ ಹೆಡ್‌ಮಾಸ್ಟರ್ ಆಗಿದ್ದ ಕೋಟಿಲಿಂಗಂ ನಾಗೇಶರ ಪ್ರಯತ್ನಕ್ಕೆ ತುಂಬುಹೃದಯದಿಂದ ಬೆಂಬಲವನ್ನು ವ್ಯಕ್ತಪಡಿಸಿದರು.
ಕೋಟಿಲಿಂಗಂ ಆರಂಭದಲ್ಲಿ ನಾಗೇಶರು ಮಾಡುತ್ತಿದ್ದ ಕನ್ನಡ ಭಾಷೆಗೆ ಸಂಬಂಧಿಸಿದ ತಾದಾತ್ಯದ ಕಾರ್ಯದಿಂದ ಸುಮ್ಮನೇ ಇದ್ದು ಗಮನಿಸುತ್ತಿದ್ದವರು ಕ್ರಮೇಣ ವಿದ್ಯಾರ್ಥಿಗಳಲ್ಲಿ ಮತ್ತು ಪೋಷಕರಲ್ಲಿ ಆಗುತ್ತಿದ್ದ ಬದಲಾವಣೆಯಿಂದ ನಾಗೇಶರಿಗೆ ಪ್ರೋತ್ಸಾಹ ನೀಡುವಷ್ಟು ಬೆಳೆದದ್ದು ಬಳ್ಳಾರಿಯಂಥ ಗಡಿಜಿಲ್ಲೆಯಲ್ಲಿ ಕನ್ನಡಕ್ಕೆ ಸಂಬಂಧಿಸಿದ ಮಹತ್ವದ ಬದಲಾವಣೆಯೇ ಆಗಿತ್ತು. ನಾಗೇಶರ ಈ ಪ್ರಯತ್ನದಿಂದ ವಾರ್ಡ್ಲಾ ಪ್ರೌಢಶಾಲೆಯು ಕನ್ನಡಿಗರಿಂದಲೂ ಕನ್ನಡ ವಿದ್ಯಾರ್ಥಿಗಳಿಂದಲೂ ಗಮನೀಯವಾಗಿ ತುಂಬಲಾರಂಭಿಸಿದುದು ಆ ಕಾಲದ ದೊಡ್ಡ ವಿಷಯವಾಗಿತ್ತು. ನಾಗೇಶರು ಅವಕಾಶಸಿಕ್ಕಾಗಲೆಲ್ಲಾ, ಬಳ್ಳಾರಿಯ ಮತ್ತು ಸುತ್ತಲಿನ ಹಳ್ಳಿಗಳ ಮನೆಮನೆಗೆ ಹೋಗಿ ಹುಡುಗರನ್ನು ಕನ್ನಡ ತರಗತಿಗಳಿಗೆ ತರುತ್ತಿದ್ದುದು ಬಳ್ಳಾರಿಯನ್ನು ವಿದ್ಯೆಗೊಳಿಸುವುದಷ್ಟೆ ಅಲ್ಲದೇ ಕನ್ನಡ ಮಯಗೊಳಿಸಿತ್ತಿದ್ದುದು ವಿಶೇಷವಾಗಿತ್ತು. ತೆಲುಗು ವಿದ್ಯಾರ್ಥಿಗಳು ಸಹಾ ಕನ್ನಡಕ್ಕೆ ಬದಲಾಗುತ್ತಿದ್ದುದರಲ್ಲಿ ನಾಗೇಶರ ಯಶಸ್ವಿ ಪ್ರಯತ್ನದ ಒಂದು ಉದಾಹರಣೆ. ಈ ಕಾಲಾವಧಿಯ ಬಹುಮಹತ್ವದ ವಿಚಾರವೆಂದರೆ, ನಾಗೇಶರಿಗೆ ವಿದ್ಯಾರ್ಥಿಗಳಾಗಿದ್ದ ವೈ. ಮಹಾಬಲೇಶ್ವರಪ್ಪನವರು ೧೯೩೨ರಲ್ಲಿ ಬಳ್ಳಾರಿ ಜಿಲ್ಲಾ ಬೋರ್ಡ್ ಅಧ್ಯಕ್ಷರಾದ ತರುವಾಯದಲ್ಲಿ ಜಿಲ್ಲೆಯಾದ್ಯಂತ ನೂರಾರು ಕನ್ನಡಶಾಲೆಗಳನ್ನು ತೆರೆದು ಕನ್ನಡ ಪಂಡಿತರನ್ನು ಅಧಿಕೃತ ಅನುದಾನದ ಮೂಲಕ ನೇಮಕಮಾಡಿದರು. ಇದು ಮುಂದೆ (೧೯೫೩) ಬಳ್ಳಾರಿಯನ್ನು ಕರ್ನಾಟಕಕ್ಕೆ ಸೇರಿಸುವಾಗ ಪ್ರಮುಖ ಮಾನದಂಡವಾಗಿ ಪರಿಗಣಿತವಾಯಿತು. ಆರಂಭದಲ್ಲಿ ತೆಲುಗು ಅಭ್ಯಾಸಿಯಾಗಿದ್ದ ವೈ. ಮಹಾಬಲೇಶ್ವರಪ್ಪನವರು ನಂತರ ಕನ್ನಡ ಅಭ್ಯಾಸಿಯಾದುದಷ್ಟೇ ಅಲ್ಲದೇ, ಕನ್ನಡ ಪ್ರೇಮ – ಭಕ್ತಿಯನ್ನು ಸ್ಥಾಪಿಸಿಕೊಂಡುದ್ದರ ಮೂಲದಲ್ಲಿ ವೈ. ನಾಗೇಶರ ಪ್ರಭಾವವಿರುವುದನ್ನು ಗಮನಿಸಬೇಕು. ಅದೇ ರೀತಿಯಾಗಿ ನಾಗೇಶರ ಮತ್ತೊಬ್ಬ ವಿದ್ಯಾರ್ಥಿ ಅಲ್ಲಂ ಕರಿಬಸಪ್ಪನವರು. ೧೯೫೩ರಿಂದ ೧೯೫೬ರವರೆಗೆ ಬಳ್ಳಾರಿಯ ಉಳಿವು, ಅಳಿವಿನ ಅಂಚಿನಲ್ಲಿದ್ದಾಗ, ಪಾರುಮಾಡಿದ್ದು. ೧೯೫೩ರಲ್ಲಿ ಬಳ್ಳಾರಿಯನ್ನು ಮೈಸೂರು ರಾಜ್ಯವು ತನ್ನ ವ್ಯಾಪ್ತಿಗೆ ಸೇರಿಸಿಕೊಳ್ಳಲು ವಿಧಾನ ಸಭೆಯ ಒಪ್ಪಿಗೆ ಪಡೆಯಬೇಕಾಗಿತ್ತು. ಆದರೆ ಬಳ್ಳಾರಿಯನ್ನು ಸೇರಿಸಿಕೊಂಡು ದೇಶದಲ್ಲಿಯೇ ಆದರ್ಶರಾಜ್ಯವೆಂದು ಗುರುತಿಸಿಕೊಂಡಿದ್ದ ಮೈಸೂರು ರಾಜ್ಯ ಮೈಮೇಲೆ ಹಾಕಿಕೊಳ್ಳಲು ಕೆಲವು ಶಾಸಕರು ನಿರಾಕರಿಸಿದ್ದರಿಂದ ಅವರ ಮನಸ್ಸನ್ನು ಒಲಿಸಿ ಬಳ್ಳಾರಿ ಜಿಲ್ಲೆಯನ್ನು ಸೇರಿಸಿಕೊಳ್ಳಲು ಪ್ರಯತ್ನಿಸಬೇಕಾಗಿತ್ತು. ಅಂದಿನ ಮುಖ್ಯಮಂತ್ರಿ ಕೆಂಗಲ್‌ ಹನುಮಂತಯ್ಯನವರ ಸೂಚನೆಯ ಮೇರೆಗೆ ಮೈಸೂರು ರಾಜ್ಯದ ಎಲ್ಲಾ ವಿಧಾನ ಸಭಾ ಸದಸ್ಯರುಗಳಿಗೆ ಇದನ್ನು ಮನವರಿಕೆ ಮಾಡಿಕೊಡಬೇಕಾಗಿತ್ತು. ಆಗ ಬಳ್ಳಾರಿಯಿಂದ ಅಲ್ಲಂ ಕರಿಬಸಪ್ಪ, ಕೋ, ಚೆನ್ನಬಸಪ್ಪ, ಗಡಿಗಿ ಮರಿಸ್ವಾಮಪ್ಪ, ಸೌದಾಗರ್ ರಜಾಕ್‌ಸಾಹೇಬ್‌, ಅಂಗಡಿಚನ್ನಬಸಪ್ಪ ಇವರುಗಳು ಖಾಸಗಿ ಆಸಕ್ತಿಯಿಂದ ಸಾವಿರಾರು ಕಿಲೋಮೀಟರ್ ಮೈಸೂರು ರಾಜ್ಯದಲ್ಲಿ ಓಡಾಡಿ ವಿಧಾನ ಸಭಾಸದಸ್ಯರುಗಳಿದ್ದ ಊರುಗಳಿಗೆ ಹೋಗಿ ಅವರ ಮನವೊಲಿಸಿ ವಿಧಾನ ಸಭೆಯಲ್ಲಿ ಬಳ್ಳಾರಿಯನ್ನು ಮೈಸೂರು ರಾಜ್ಯಕ್ಕೆ ಸೇರಿಸಲು ತೀರ್ಮಾನಿಸಲು ಕೋರಲಾಯಿತು. ಇದರಲ್ಲಿ ಯಶಸ್ವಿಯಾದ ಪರಿಣಾಮವಾಗಿ ಅಳಿದುಳಿದ ಬಳ್ಳಾರಿ ಜಿಲ್ಲೆ ಅಕ್ಟೋಬರ್ ೩೧ರ ೧೯೫೩ರಲ್ಲಿ ಮೈಸೂರು ರಾಜ್ಯ ಸೇರಿತು. ಈ ಕಾರ್ಯಚಟುವಟಿಕೆಯ ಮೂಲದಲ್ಲಿದ್ದ ಹಲವು ಪ್ರೇರಣೆಗಳಲ್ಲಿ ವೈ. ನಾಗೇಶರ ವಾಡ್ಲಾ ಪ್ರೌಢಶಾಲೆಯ ಕಾಲಾವಧಿಯ ಪ್ರಯತ್ನವೂ ಒಂದಾಗಿತ್ತು.
ಭಾಗ ಮೂರು
ವೈ. ನಾಗೇಶರ ಪ್ರಯತ್ನ ಕೆಲವು ವರ್ಷಗಳಲ್ಲಿ ಗಮನಾರ್ಹವಾದ ವೇಗ ಕಂಡುಕೊಂಡದ್ದು ಅವರ ಉತ್ಸಾಹವನ್ನು ಇಮ್ಮಡಿಗೊಳಿಸಿತು.
ಬಳ್ಳಾರಿಗೆ ಕನ್ನಡ ಪ್ರಜ್ಞೆಯನ್ನು ಗಟ್ಟಿಗೊಳಿಸುವುದೂ ಆಯಿತು; ತಮ್ಮ ಅಧ್ಯಯನದ ವ್ಯಾಪ್ತಿಯನ್ನು ವಿಸ್ತಾರಗೊಳಿಸಿಕೊಳ್ಳುವುದೂ ಆಯಿತು ಎಂದು ನಾಗೇಶರು ಪ್ರಾಚೀನ ಕಾವ್ಯಗಳನ್ನು ಪುರಾಣಗಳನ್ನು ಆಳವಾಗಿ ಅಭ್ಯಾಸಮಾಡಿದರು. ಸಾಹಿತ್ಯದ ರಸ ವಿಭಾಗಗಳನ್ನು ವಿದ್ಯಾರ್ಥಿಗಳಿಗೆ ತರಗತಿಗಳಲ್ಲಿಯೂ ಸಾರ್ವಜನಿಕರಿಗೆ ಸಮಾರಂಭಗಳಲ್ಲಿಯೂ ವಿವರಿಸುತ್ತ ಕನ್ನಡತನವನ್ನು ಬದುಕಿನೊಂದಿಗೆ ಪ್ರಜ್ಞಾಪೂರ್ವಕವಾಗಿ ಸಂಬಂಧವಾಗಿರಸುವಲ್ಲಿ ಯಶಸ್ವಿಯಾದರು. ರಾಜಶೇಖರ ವಿಳಾಸ, ವೃಷಭೇಂದ್ರ ವಿಜಯ, ಹರಿಶ್ಚಂದ್ರ ಕಾವ್ಯ, ಜೈಮಿನಿ ಭಾರತ, ಯಶೋಧರ ಚರಿತ್ರೆ, ಪಂಪಭಾರತ, ಗಿರಿಜಾಕಲ್ಯಾಣಗಳನ್ನು ವಿಶೇಷವಾಗಿ ಅಧ್ಯಯನ ಮಾಡಿ ರಸಾಸ್ವಾದನೆಯ ವಿಭಿನ್ನ ವಾತಾವರಣವನ್ನೇ ತಂದುಕೊಟ್ಟರು. ಕನ್ನಡವನ್ನು ಆಯ್ಕೆ ಮಾಡಿಕೊಳ್ಳುವ ಅದರಲ್ಲಿ ವಿದ್ಯಾರ್ಥಿಗಳ ಸರಳವಾಗಿ ಉತ್ತೀರ್ಣರಾಗುವ ಭರವಸೆಯನ್ನು ತಂದರು. ನಾಗೇಶರ ಈ ಪಾಠಬೋಧನೆಯ ವಿಧಾನವು ಎಷ್ಟು ಅತಿರೇಖಕ್ಕೆ ಹೋಗಿತ್ತೆಂದರೆ ವಾರ್ಡ್ಲಾ ಪ್ರೌಢಶಾಲೆಯ ಹೆಡ್‌ಮಾಸ್ಟರ್ ಕೋಟಿಲಿಂಗಂ ಇವರ ಪಾಠ ಬೋಧನೆಗೆ ಸಂಬಂಧಿಸಿದಂತೆ ಆಕ್ಷೇಪಣೆ ಎತ್ತಿದ್ದರು. ಆದರೆ ನಾಗೇಶರ ವಿದ್ವತ್ತು, ಪ್ರಭಾವಗಳಿಗೆ ಮಾರುಹೋಗಿದ್ದ ಅವರು ಹೆಚ್ಚು ಬಲವಂತ ಮಾಡಿರಲಿಲ್ಲ.
ನಾಗೇಶರು ಮಾಡುತ್ತಿದ್ದ ಉಪಾಧ್ಯಾಯ ವೃತ್ತಿ ಮತ್ತು ಕನ್ನಡದ ಕೆಲಸ ತಮ್ಮ ವ್ಯಾಪ್ತಿಗಳನ್ನು ವಿಸ್ತರಿಸಿಕೊಂಡಷ್ಟು ಶಾಲೆಗೆ ಮಾತ್ರ ಸೀಮಿತವಾಗದೇ ಬಳ್ಳಾರಿ ಎಂಬ ದೊಡ್ಡ ಊರಿಗೆ ಒಬ್ಬ ಗೌರವಾನ್ವಿತ ವ್ಯಕ್ತಿಯಾಗಲಾರಂಭಿಸಿದರು. ಕುತೂಹಲ ಮತ್ತು ಹೆಮ್ಮೆಯ ವಿಷಯವೆಂದರೆ ಕನ್ನಡಿಗರಲ್ಲದೇ ಕನ್ನಡೇತರರು ಅದರಲ್ಲೂ ವಿಶೇಷವಾಗಿ ಕನ್ನಡ ವಿರೋಧಗಳು ಅಂತರಂಗದಲ್ಲಿಯೂ ಬಹಿರಂಗದಲ್ಲಿಯೂ ಯೂ.ವೈ. ನಾಗೇಶರ ಕನ್ನಡ ವಿದ್ವತ್ತನ್ನು ಪ್ರಶ್ನಿಸದೇ ಗೌರವಿಸುತ್ತಿದ್ದರು.
ಈ ಮಧ್ಯ ಹೀರದ ಕರಿಬಸಪ್ಪನವರ ವ್ಯಾಪಾರದಲ್ಲಿ ಗುಮಾಸ್ತರಾಗಿದ್ದ ಕಂಪ್ಲಿಯ ಶಾಂತವೀರಯ್ಯನವರ ತಂಗಿ ಮರೆಮ್ಮನೊಂದಿಗೆ ವೈ. ನಾಗೇಶರ ಮದುವೆಯಾಯಿತು. ಹೀರದ ಕರಿಬಸಪ್ಪ ನೇತೃತ್ವದಲ್ಲಿ ನಡೆದ ಮದುವೆಗೆ ನಾಗೇಶರ ವಿದ್ಯಾಗುರುಗಳಾದ ಕೊಂಗವಾಡದ ವೀರಭದ್ರಶಾಸ್ತ್ರಿಗಳೇ ಪೌರೋಹಿತ್ಯವಾಯಿತು. ವಿದ್ಯಾಗುರುಗಳ, ಧಾರ್ಮಿಕ ಗುರುಗಳ, ಆಶ್ರಯದಾತರ ಸಮ್ಮುಖದಲ್ಲಿ ನಾಗೇಶರಿಗೆ ಸಂಸಾರದ ಹೊಣೆ ಹೊರಿಸಲಾಯಿತು.
ಸಂಸಾರೋತ್ತರ ಸಾಂಸ್ಕೃತಿಕ ಕಾರ್ಯಕ್ರಮವೆಂದರೆ ನಾಗೇಶರು ತಮ್ಮ ಪತ್ನಿ ಮರೆಮ್ಮನವರ ಬಳಗದ ಸಂಬಂಧಿಕರಾದ ಕುಡಿತಿನಿ ಕಟ್ಟೆಯ್ಯನವರ ಮಗ ವೀರಬಸಯ್ಯನೊಂದಿಗೆ ಸೇರಿ ಕೀರ್ತನ ಶೈಲಿಯ ಪ್ರಭಾವಿ ಪುರಾಣಪ್ರವಚಕನಾಗಿದ್ದ. ಗೇಯಾಂಶ ಸಹಿತವಾಗಿದ್ದ ಆತನ ಈ ಕಲೆಯು ಜಿಲ್ಲೆಯಾದ್ಯಂತ ಗೌರವದ ಸ್ಥಾನ ತಂದುಕೊಟ್ಟಿತ್ತು.
ನಾಗೇಶರಿಗೆ ಇದ್ದುದು ಸಾಹಿತ್ಯಜ್ಞಾನವೇ ಹೊರತು ಕೀರ್ತನೆ, ಪುರಾಣ ಪ್ರವಚನ ಗಮಕವಲ್ಲ. ವೀರಬಸಯ್ಯನವರ ಸಂಪೂರ್ಣ ಪ್ರಭುತ್ವವಿದ್ದುದು ಗಮಕದಲ್ಲಿ ಬಹಳಷ್ಟು ವಿಷಯಗಳಲ್ಲಿ ಇಬ್ಬರ ನಡುವೆ ಹೊಂದಾಣಿಕೆಯಾಗಲಿಲ್ಲ. ಜನಕ್ಕೆ ಸಂವಹನವಾಗುವ ಹಿನ್ನೆಲೆಯಲ್ಲಿ ಸಂಗೀತ ಮತ್ತು ಸಾಹಿತ್ಯಗಳು ಹೊಂದಿಕೊಂಡೇ ಹೋಗಬೇಕಾಗಿತ್ತು. ಆದರೆ ಇದು ನಾಗೇಶ ಮತ್ತು ವೀರಬಸಯ್ಯನವರ ವಿಚಾರದಲ್ಲಿ ಸರಿಯಾಗಲಿಲ್ಲ. ಹೀಗಾಗಿ ಈ ಸಂಗದಿಂದ ನಾಗೇಶರು ನೇಪಥ್ಯಕ್ಕೆ ಸರಿದು ಸಾಹಿತ್ಯಕ ಸಲಹೆಗಾರರಾಗಿ ಮಾತ್ರ ಉಳಿದುಕೊಂಡರು.
ಈ ಕಾಲಘಟ್ಟದಲ್ಲಿ ನಾಟಕ ಬಳ್ಳಾರಿಯಲ್ಲಿ ಉನ್ನತ ಮಟ್ಟದಲ್ಲಿ ಮಿಂಚುತ್ತಿತ್ತು. ನಾಟಕ ರಚನೆ, ನಾಟಕ ಪ್ರಯೋಗ ಪ್ರದರ್ಶನಗಳಿಗೆ ದಕ್ಷಿಣ ಭಾರತದಲ್ಲಿಯೇ ಪ್ರಮುಖ ವೇದಿಕೆಗಳಲ್ಲಿ ಬಳ್ಳಾರಿಯಲ್ಲಿ ಹತ್ತೊಂಭತ್ತನೆಯ ಶತಮಾನದ ಉತ್ತರಾರ್ಧದಲ್ಲಿ ಧರ್ಮಾವರಂ ಕೃಷ್ಣ ಮಾಚಾರ್ಯರು, ಕೋಲಾಚಲಂ ಶ್ರೀನಿವಾಸರಾಯರು ಮೊದಲಾದವರು ನಾಟಕಕ್ಕೆ ಖಾಸಗಿ ಬದುಕಿಗಿಂತಲೂ ಹೆಚ್ಚು ಪ್ರಾಶಸ್ತ್ಯಕೊಟ್ಟರು. ಈ ಗರಡಿಯಲ್ಲಿ ಬೆಳೆದಿದ್ದ ರಾಘವಾಚಾರ್ಯರು ತಮ್ಮ ಅಭಿನಯ ಕಲೆಯಿಂದ ಅಂತರಾಷ್ಟ್ರೀಯ ಖ್ಯಾತಿ ಪಡೆದಿದ್ದರು. ತೋರಣಗಲ್ಲು ರಾಜಾರಾಯ, ಚಿತ್ತವಾಡಿಗಿ ಹನುಮಂತಗೌಡ ನಾಟಕ ರಂಗಭೂಮಿ ಅಪಾರ ಸೇವೆ ಸಲ್ಲಿಸಿದರು. ಕೊಟ್ಟೂರಿನ ಜಾಗಟವೇರಿ ದೊಡ್ಡ ವೀರಪ್ಪನವರು ನಾಟಕ ಕಂಪನಿಗೆ ಆಶ್ರಯನೀಡಿ ಆನಂದಿಸುವ, ಅದನ್ನು ಸಾರ್ವಜನಿಕವಾಗಿ ತೊಡಗಿಸಿಕೊಳ್ಳುವ ಶ್ರೀಮಂತಿಕೆಯುಳ್ಳವರು. ಅವರು ಸಹಾ ನಾಟಕ ಸಂಸ್ಥೆಯನ್ನು ಕಟ್ಟಿ ಅದರ ಯಜಮಾನರಾಗಿ, ಒಳ್ಳೆಯ ಪ್ರಸಿದ್ಧ ನಟರನ್ನು ಕೂಡಿಸಿಕೊಂಡು, ನಾನಾ ಭಾಗಗಳಲ್ಲಿ ಪ್ರದರ್ಶನಗಳನ್ನು ಯಶಸ್ವಿಗೊಳಿಸಿದ್ದರು. ನಾಟಕವನ್ನೊಳಗೊಂಡಂತೆ ಒಟ್ಟಾರೆ ರಂಗ ಚಟುವಟಿಕೆಗಳಿಗೆ ಬಳ್ಳಾರಿಗೆ ಸಮೀಪದ ಹಿರೇಹಾಳು ರಂಗಾಸಕ್ತರ ಪೋಷಣೆಯಿಂದ ಬಹುಶಃ ಕರ್ನಾಟಕ ಆಂಧ್ರ ಪ್ರದೇಶಗಳಿಗೆ ಸಂಬಂಧಿಸಿದಂತೆ ಪ್ರಾಚೀನ ದಾಖಲೆಯಾಗಿ ಮಹತ್ವ ಪಡೆದಿದೆ. ಹತ್ತೊಂಭತ್ತನೆಯ ಶತಮಾನದ ಮಧ್ಯಕಾಲದಲ್ಲಿ ಗೊಂಬೆಯಾಟ, ಬಯಲಾಟ, ನಾಟಕಗಳ ಪ್ರದರ್ಶನಗಳ ಆಸಕ್ತಿ ತೋರಿಸಿದ ಈ ಊರಿನ ಹವ್ಯಾಸಿಗಳು ೧೮೩೨ರಲ್ಲಿ ‘ಶ್ರೀ ಬಾಲಲೀಲಾ ವಿನೋದ ಸಂಗೀತ ಮಂಡಳಿ’ಯನ್ನು ಸ್ಥಾಪಿಸಿದ್ದರು.
ಹೀಗಿದ್ದಾಗ ೧೯೧೪ರಂಥ ಸರಿಯಾದ ಸಂದರ್ಭದಲ್ಲಿ ಬಳ್ಳಾರಿಗೆ ಸೇರಿದ್ದ ವೈ. ನಾಗೇಶರ ಅಭಿರುಚಿ ಎರಡನೇ ಹಂತದಲ್ಲಿ ನಾಟಕಕ್ಷೇತ್ರಕ್ಕೆ ವಿಸ್ತಾರವಾಯಿತು.
ಹಳೆಯ ನಾಟಕಗಳಿಗಿಂತ ಕೆಲವು ಹೊಸ ನಾಟಕ ಬರೆಯಿಸಲು, ನಾಟಕ ಬರೆಯುವವರನ್ನು ರಂಗಾಸಕ್ತರು ಹುಡುಕುತ್ತಿದ್ದರು. ನಾಗೇಶರ ಬಗ್ಗೆ ಕೇಳಿ ತಿಳಿದುಕೊಂಡಿದ್ದ ಸುತ್ತಮುತ್ತಲಿನ ಹಳ್ಳಿಯವರು. ಅವರೊಂದಿಗೆ ಮಾತನಾಡಿ ರಜಾದಿನಗಳಲ್ಲಿ ನಾಗೇಶರನ್ನು ತಮ್ಮೂರಿಗೆ ಕರೆದುಕೊಂಡು ಹೋಗಿ ತಮ್ಮ ಚಟುವಟಿಕೆಗಳನ್ನು ಪರಿಚಯಿಸಿ ಕೊಡುತ್ತಿದ್ದರು. ಈ ಕಾಲಘಟ್ಟದಲ್ಲಿ ನಾಗೇಶರಿಗೆ ನಾಟಕಗಳನ್ನು ಬರೆಯಬೇಕೆಂಬ ಜಾಡು ಸಿಕ್ಕಿತು.
ನಾಟಕಕ್ಕೆ ಪ್ರದರ್ಶನ ಆ ಕಾಲದ ಬಳ್ಳಾರಿಯಲ್ಲಿ ಪ್ರಮುಖ ಮನರಂಜನೆಯ ಮಾಧ್ಯಮವಾಗಿತ್ತು. ಬಳ್ಳಾರಿಯ ಒಟ್ಟಾರೆ ಉದ್ಯಮವು ಇದಕ್ಕೆ ಸಹಕಾರಿಯಾಗಿತ್ತು. ಕೊಟ್ಟೂರಿನ ಜಾಟಗೇರಿ ವೀರಪ್ಪನವರ ಅಪೇಕ್ಷೆಯ ಮೇರೆಗೆ ಕೊಟ್ಟೂರೇಶ್ವರನನ್ನು ಕುರಿತ ನಾಟಕ ಬರೆಯಲು ನಾಗೇಶರ ಆರಂಭಿಕ ಹಂತದಲ್ಲಿ ಮನಸ್ಸು ಮಾಡಿದರು. ಬಹುಶಃ ಸಾಹಿತ್ಯ ರಚನೆಗೆ ಸಂಬಂಧಿಸಿದಂತೆ ಮೊದಲ ರಚನೆ ಲೇಖನ ರೂಪದಲ್ಲಿದ್ದರೂ ನಾಟಕಗಳಿಗೆ ಸಂಬಂಧಿಸಿದಂತೆ ಬಹುಶಃ ಕೊಟ್ಟೂರಿನ ಗುರುಬಸವರನ್ನು ಕುರಿತ ಬರೆದ ನಾಟಕವೇ ಮೊದಲ ನಾಟಕವಿರಬೇಕು. ಗುರುಬಸವರನ್ನು ಕುರಿತಂತೆ ಚಾರಿತ್ರಿಕ ಅಂಶಗಳನ್ನು ಸಂಗ್ರಹಿಸಿ ನಾಟಕವನ್ನು ಬರೆದು ಕೊಟ್ಟೂರಿನ ಜಾಗಟವೇರಿ ವೀರಪ್ಪನವರ ಕಂಪನಿ ಮನೆಯಲ್ಲಿ ಓದಿ ಅವರ ಒಪ್ಪಿಗೆಯನ್ನು ಪಡೆದ ನಂತರ ಅದನ್ನು ರಂಗಕ್ಕೇರಿಸಿದರು. ವೀರಪ್ಪನವರಿಗೆ ಅದೆಂಥ ಹುಮ್ಮಸ್ಸಿತ್ತೆಂದರೆ ನಾಟಕದಲ್ಲಿ ಕೊಟ್ಟೂರು ರಥೋತ್ವವವನ್ನು ಕಲ್ಪಿಸಿ ರಂಗದ ಮೇಲೆ ರಥವನ್ನೆಳೆಯುವಂತೆ ಸೂಚಿಸಿ ರಥವನ್ನು ರಂಗದ ಮೇಲೆ ತಂದು ರಂಗಾಸಕ್ತರಿಗೂ ಮತ್ತು ಹೊಸ ಉತ್ಸಹವನ್ನು ತಂದಿದ್ದರು.
ವೈ ನಾಗೇಶ ಶಾಸ್ತ್ರಿಗಳು (3)
ರಂಗದ ಮೇಲಿನ ಈ ಪ್ರಯೋಗ ರಂಗಾಸಕ್ತರಿಗೂ ಮತ್ತು ವೈ. ನಾಗೇಶರಿಗೂ ಉತ್ಸಹ ತಂದಿತ್ತು. ನಾಟಕಕಾರರಾಗಿ ಖ್ಯಾತಿಗೊಳಿಸಿದರು. ಇವರು ಬರೆದ (ಬಹುಶಃ) ಎರಡನೇ ನಾಟಕ ‘ಆಂಜನೇಯ ಲಿಂಗಧಾರಣ’ ನಾಗೇಶರನ್ನು ಕೀರ್ತಿಯಗಗನಕ್ಕೇರಿಸಿತ್ತು. ಆಂಜನೇಯನಿಗೆ ಲಿಂಗಧಾರಣ ಮಾಡುವಂಥ ಶಾಸ್ತ್ರಾಧಾರ ಅಂಶವನ್ನು ಕೇಂದ್ರದಲ್ಲಿರಿಸಿಕೊಂಡು ಬರೆದ ಈ ನಾಟಕವು ರಾಮಭಕ್ತ ವೈಷ್ಣವರ ಕೆಂಗಣ್ಣಿಗೆ ಗುರಿಯಾಗಿ ಈ ನಾಟಕವನ್ನು ಪ್ರದರ್ಶಿಸಿದ ಕಂಪನಿ ಮಾಲೀಕರು ಕೋರ್ಟ್‌ನಿಂದ ಸಮ್ಮತಿ ಪಡೆಯಬೇಕಾಯಿತು. ಇದು ಕಂಪನಿ ಮಾಲೀಕರಿಗೆ ಕೋಡನ್ನು ನಾಗೇಶರಿಗೆ ಪಾಂಡಿತ್ಯ ಹುಮ್ಮಸ್ಸನ್ನೂ ತಂದಿತು.
ನಾಟಕ ರಚನೆ ಎಂಥ ಸರಾಗತೆಯನ್ನು ತಂದಿತ್ತೆಂದರೆ ಹಳ್ಳಿಯ ಜನತೆಗೆ, ಕಂಪನಿಯ ಮಾಲೀಕರಿಗೆ ಒಂದು ನಿರ್ದಿಷ್ಟ ವಿಷಯವನ್ನು ಕುರಿತಂತೆ ನಾಟಕ ಪ್ರದರ್ಶನ ಮಾಡಬೇಕಾದರೆ ನಾಗೇಶರನ್ನು ಬಂದು ಭೇಟಿಯಾಗಿ ಒಂದೆರಡು ದಿನಗಳಲ್ಲಿ ಹಸ್ತ ಪ್ರತಿ ಸಿದ್ಧವಾಗುತ್ತಿತ್ತು. (ದುರಾದೃಷ್ಟವೆಂದರೆ, ಅವರು ಬರೆದ ಒಂದೇ ಒಂದು ನಾಟಕವು ಈಗ ಲಭ್ಯವಾಗುತ್ತಿಲ್ಲ. ಇದಕ್ಕೆ ಕಾರಣ, ನಾಟಕದ ಹಸ್ತಪ್ರತಿಯನ್ನು ಅಪೇಕ್ಷಿಸಿದವರ ಕಡೆಗೆ ಕೊಟ್ಟು ಅದನ್ನು ಹಿಂಪಡೆಯದೇ ಇದ್ದುದು ಮತ್ತು ಅದನ್ನು ಮರುಪ್ರತಿ ಮಾಡದೇ ಇದ್ದುದು ಮತ್ತು ಅದನ್ನು ಮರು ಪ್ರತಿ ಮಾಡದೇ ಇದ್ದುದು) ಅವರು ಬರೆದ. ಏಳು ನಾಟಕಗಳ ಶೀರ್ಷಿಕೆ ಮಾತ್ರ ಇಂದು ನಮಗೆ ಗೊತ್ತಾಗುತ್ತಿದೆ. ಅವು ಶ್ರೀ ಕೊಟ್ಟೂರ ಬಸವೇಶ್ವರ, ಆಂಜನೇಯ ಲಿಂಗಾಧಾರಣ, ವಜ್ರಾಂಗಳೀಕ ವಿಜಯ ನಗರಾಭ್ಯುದಯ, ಮಲ್ಹಣ, ಪಂಪಾಂಬಿಕಾಪರಿಣಯ, ಮೈರಾವಣ ಚರಿತ್ರೆ, ಈ ನಾಟಕ ರಚನೆಯ ನಾಗೇಶರಿಗೆ ಎಂಥ ಹುಮ್ಮಸ್ಸು, ಜನಪ್ರಿಯತೆಯನ್ನು ತಂದಿತೆಂದರೆ ಅವರ ಉಪಾಧ್ಯಾಯ ವೃತ್ತಿಗೆ ಇದರಿಂದ ಧಕ್ಕೆಯಾಗಬಹುದೆಂದು ತಮ್ಮ ವೃತ್ತಿಯ ಕಡೆಗೆ ತಮ್ಮನ್ನು ತೊಡಗಿಸಿಕೊಂಡರು.
ವೈ. ನಾಗೇಶರ ಬದುಕಿನ ಇಲ್ಲಿಯವರೆಗಿನದು ಒಂದು ಹಂತವಾದರೆ, ಮುಂದಿನದು ಅವರ ವ್ಯಕ್ತಿತ್ವವನ್ನು ವಿಸ್ತರಿಸಿದ ಪ್ರಮುಖವಾದ ಹಂತ.
ಸ್ವಯಂಭುವನೆಸಿದ್ದ ತಮ್ಮ ಪ್ರತಿಭೆಯಿಂದ ಪದ್ಯರಚಿಸಿ ಜ್ಯೋತಿಷ ಸಂಸ್ಕೃತ ಕಲಿತು ಉಪಾಧ್ಯಾಯನಾಗಿ, ಕನ್ನಡದ ಅಪ್ಪಟ ಭಕ್ತನಾಗಿ, ನಾಟಕಕಾರನಾಗಿ ಊರಿನಲ್ಲಿ ಪ್ರಮುಖವ್ಯಕ್ತಿ ಎನಿಸಿದ್ದ ನಾಗೇಶನ ಹಂಬಲ ಈಗ ಮತ್ತಷ್ಟು ತೀವ್ರವಾಯಿತು. ಇದಕ್ಕೆ ಕಾಲಕೂಡಿ ಬಂದಿದ್ದು ೧೯೨೫ರಲ್ಲಿ, ೧೯೧೪ರಿಂದ ೧೯೨೫ರವರೆಗಿನ ಅವಧಿ ಅವರನ್ನು ಒಬ್ಬ ಉಪಾಧ್ಯಾನನ್ನಾಗಿಯೂ ಸ್ಥಳೀಯ ಪಂಡಿತ ಲೇಖನನ್ನಾಗಿಯೂ ಮಾಡಿತ್ತು. ಆದೆ ಈ ನೆಪದಲ್ಲಿ ಮಾಡಿದ ವ್ಯಾಪಕ ಅಧ್ಯಯನ ಕಾರಣವಾಗಿ ಹಳಗನ್ನಡ, ಸಂಸ್ಕೃತ ಮತ್ತು ಪ್ರಾಚೀನ ಸಾಹಿತ್ಯದ ಬಗ್ಗೆ ವಿಶೇಷ ಆಸಕ್ತಿ ಬೆಳೆದು ಉನ್ನತ ವ್ಯಾಸಂಗ ಮಾಡಬೇಕೆನಿಸಿತು. ಆದ್ದರಿಂದ ದೂರದ ಮದ್ರಾಸ್‌ ಯುನಿವಿರ್ಸಿಟಿಯಲ್ಲಿ (ಆಗಿನ್ನೂ ವಿಶ್ವವಿದ್ಯಾಲಯವೆಂದರೆ ಯಾರಿಗೂ ಅರ್ಥವಾಗುತ್ತಿರಲಿಲ್ಲವಂತೆ!) ಕನ್ನಡ ಸಂಸ್ಕೃತಗಳಿಗೆ ಸಂಬಂಧಿಸಿದ ತುಲನಾತ್ಮಕ ಅಧ್ಯಯನದ ‘ಉಭಯ ಭಾಷಾ ವಿದ್ವಾನ್‌’ ಪರೀಕ್ಷೆ ಬರೆಯಲು ನಿಶ್ಚಯಿಸಿದರು. ಬಳ್ಳಾರಿ ಜಿಲ್ಲೆಯ ಮದ್ರಾಸ್‌ ಪ್ರಾಂತಕ್ಕೆ ಸಂಬಂಧಿಸಿದ್ದರಿಂದ ಮದ್ರಾಸ್‌ನಂಥ ಕೇಂದ್ರ ಸ್ಥಳದ ಯುನಿವರ್ಸಿಟಿಯಲ್ಲಿ ಅಭ್ಯಾಸ ನಡೆಸುವುದು ಆ ಕಾಲದ ಬಹುದೊಡ್ಡ ವಿಷಯವಾಗಿತ್ತು. ೧೯೨೫ರಲ್ಲಿ ಆ ಪರೀಕ್ಷೆಯಲ್ಲಿ ಉತ್ತೀರ್ಣರಾಗಿದ್ದರು. ಅಂದಿನ ಇವರನ್ನು ವೈ. ನಾಗೇಶಶಾಸ್ತ್ರಿಗಳು ಎಂದೇರ ಕರೆಯಲಾರಂಭವಾಯಿತು. ಉಭಯಭಾಷಾ ವಿದ್ವಾನ್‌ ಪರೀಕ್ಷೆಯಲ್ಲಿ ಉತ್ತೀರ್ಣರಾದುದರಿಂದ ವಾರ್ಡ್ಲಾ ಪ್ರೌಢಶಾಲೆಯಲ್ಲಿ ಅವರ ವೇತನವೂ ಹೆಚ್ಚಾಯಿತು.
ಶಾಸ್ತ್ರಿಗಳ ಹಂತ ಹಂಥದ ಬೆಳವಣಿಗೆಯನ್ನು ಗಮನಿಸಿದ್ದ ವಾರ್ಡ್ಲಾ ಪ್ರೌಢಶಾಲೆಯ ತೆಲುಗು ಪಂಡಿತರಾದ ರಾವಾಡ ವೆಂಕಟರಾಮಶಾಸ್ತ್ರಿಗಳು, ಮುನ್ಸಿಪಲ್‌ ಪ್ರೌಢಶಾಲೆಯ ತೆಲುಗು ಪಂಡಿತರಾದ ಸಂಜೀವ ಮೂರ್ತಿಯರಾಯರು ಆಪ್ತರಾದರು. ಇವರೊಂದಿಗೆ ಬಳ್ಳಾರಿಯಲ್ಲಿ ಧಾರ್ಮಿಕ ಜ್ಞಾನ ಹೊಂದಿದ್ದ ಶಾಸ್ತ್ರೀಯ ಸಾಹಿತ್ಯವನ್ನು ಅನೌಪಚಾರಿಕವಾಗಿ ಅಭ್ಯಾಸ ಮಾಡಿದದ ಸೋಮಶೇಖರ ಶಾಸ್ತ್ರಿಗಳು, ಕೆ.ಎಂ. ಕರಿವಸವಶಾಸ್ತ್ರಿಗಳು, ಮತ್ತಿತರರು ಪಂಡಿತ ಕೂಟದಲ್ಲಿ ಬರೆಯುತ್ತಿದ್ದರು. ಬೇಷರತ್ತಾಗಿಯೂ ಲೋಕಾಭಿರಾಮವಾಗಿಯೂ ಮಾಡುತ್ತಿದ್ದ ಇವರ ಹಾಸ್ಯಮಿಶ್ರಿತ ವಿದ್ವತ್ತು ಚರ್ಚೆ ಬಹುಶಃ ಬಳ್ಳಾರಿಯ ಅನೌಪಚಾರಿಕವಾದ ಚಾರಿತ್ರಿಕ ಪ್ರಸಂಗಗಳ್ಲಿ ಒಂದಾಗಿತ್ತು. ಇವರ ಅಭಿಪ್ರಾಯಗಳು ಚರ್ಚಾಸ್ಪದವಾಗಿದ್ದರೂ ಅವು ಎಂದೂ ಭಿನ್ನಮತಕ್ಕೆ ಕಾರಣವಾಗದೇ ಇದ್ದುದು ಅವರ ನಿಜವಿದ್ವತ್ತಿಗೂ ಹೃದಯವಂತಿಕೆಗೂ ಸಾಕ್ಷಿಯಾಗಿತ್ತು.
ಆ ಕಾಲದ ಬಳ್ಳಾರಿಯ ಪ್ರಮುಖ ವ್ಯಾಪಾರ ಕುಟುಂಬಗಳಾದ ಏಚರೆಡ್ಡಿ, ಸಂಗನಕಲ್ಲು ಸಿಂದಗಿ, ಅಲ್ಲಂ, ಗಡಿಗಿ, ಗಾಳಿ, ಮೋದಿ, ಮುಲ್ಲಂಗಿ, ಮುಂಡ್ಲೂರು ಮನೆತನಗಳಲ್ಲಿ ಗೌರವ ಸಂಬಂಧವನ್ನು ಸಂಪಾದಿಸಿದ್ದು ಶಾಸ್ತ್ರಿಗಳ ವಿದ್ವತ್ತಿಗೆ ವಿಶೇಷವೇನೂ ಆಗಿರಲಿಲ್ಲ.
ವಲಯ ಬೆಳೆದುದಷ್ಟೆ ಅಲ್ಲ, ಗೌರವಯುತವಾದ ಪ್ರಭಾವವನ್ನು ಸಂಪಾದಿಸಿದ್ದರಿಂದ ನಾಗೇಶಶಾಸ್ತ್ರಿಗಳು ಕನ್ನಡತನ, ಕನ್ನಡ ಭಾಷೆಯ ಅರಿವು, ಕನ್ನಡ ಸಂಸ್ಕೃತಿ, ಕನ್ನಡ ಪ್ರಜ್ಞೆಯನ್ನು ವಿಸ್ತರಿಸಿ ಗಟ್ಟಿಗೊಳಿಸಿ ಗಂಭೀರವಾದ ಹೆಜ್ಜೆ ಹಾಕಿದರು. ೧೯೨೫ರಲ್ಲಿಯೇ ಅವರು ಇಟ್ಟ ದಿಟ್ಟ ಹೆಜ್ಜೆಯೆಂದರೆ ‘ಕರ್ನಾಟಕ ಬಂಧು’ ಎಂಬ ನಿಯತಕಾಲಿಕೆಯೊಂದನ್ನು ಆರಂಭಿಸಿದ್ದು.
ಸ್ಥಳೀಯ ವ್ಯಕ್ತಿ ಸ್ಥಳಗಳನ್ನು ಕುರಿತು ಲೇಖನಗಳನ್ನು, ನಾಟಕಗಳನ್ನು ಬರೆಯುತ್ತಿದ್ದ ಶಾಸ್ತ್ರಿಗಳು ಕರ್ನಾಟಕ ಬಂಧು ಪತ್ರಿಕೆಯ ಸಂಪಾದಕತ್ವ ವಹಿಸಿಕೊಂಡದ್ದು ಬಳ್ಳಾರಿ ಮತ್ತು ಸುತ್ತಮುತ್ತಲಿನ ಜನಕ್ಕೆ ಬಂದು ಆದರ್ಶ ಪ್ರೇರಣೆಯೆನಿಸಿತು. ತಮ್ಮ ಪತ್ರಿಕೆಯಲ್ಲಿ ‘ನೀತಿ ಚಿಂತಾಮಣಿ’ ಸ್ಥಿರಶೀರ್ಷಿಕೆಯಲ್ಲಿ ಸ್ವರಚಿತ ನೀತಿಬೋಧಕ ಪದ್ಯಗಳನ್ನು ಮತ್ತು ತಾವು ಬರೆಯುತ್ತಿದ್ದ ಕೆಲವು ನಾಟಕಗಳನ್ನು ಧಾರಾವಾಹಿಗಳ ಮೂಲಕ ಹಾಗೂ ಈ ಅವಧಿಯಲ್ಲಿ ಬರೆಯುತ್ತಿದ್ದ ‘ಅಭಿನವ ಸೀತೆ’ ಎಂಬ ಕಾದಂಬರಿಯನ್ನು ಧಾರಾವಾಹಿ ಮೂಲಕ ಪ್ರಕಟಿಸಿದರು. ಶಾಸ್ತ್ರಿಗಳ ಈ ಕಾರ್ಯ ಸಾಹಸದಾಯಕವೆನಿಸಿದ್ದು ಏಕೆಂದರೆ, ಪತ್ರಿಕೆಗಳನ್ನು ಓದುವ ಹವ್ಯಾಸವನ್ನು ಅಲ್ಪಸಂಖ್ಯಾತ ಓದುಗರು ಇರಿಸಿಕೊಂಡಿರಲಿಲ್ಲ. ಇನ್ನು ಜನಸಾಮಾನ್ಯ ಹೇಗೆ ಮತ್ತು ಏಕೆ ಓದಬೇಕಾಗಿತ್ತು. ಕೈಸುಟ್ಟುಕೊಳ್ಳುವ ಕೆಲಸಕ್ಕೆ ಶಾಸ್ತ್ರಿಗಳು ಕಾಲಿರಿಸಿದ್ದು ಕನ್ನಡ ಸಂಸ್ಕೃತಿಯ ಅರಿವಾಗಲಿ ಎಂಬ ಉದ್ದೇಶ ಇದ್ದುದರಿಂದ ಕಡಿಮೆ ಬೆಲೆಗೆ ಬೀದಿ ಬೀದಿಗೆ ಓಡಾಡಿ ಮಾರಲಾಗುತ್ತಿತು. ಶಾಸ್ತ್ರಿಗಳು ಶಿಷ್ಯಂದಿರೂ ಅಭಿಮಾನಿಗಳೂ ಆಗಿದ್ದ ಯಜಮಾನ್‌ ಶಾಂತರುದ್ರಪ್ಪನವರು ಮತ್ತು ವೀರಭದ್ರಪ್ಪನವರು (ಇವರು ವೀರಶೈವ ಕಾಲೇಜಿನ ಕನ್ನಡ ಉಪನ್ಯಾಸಕರಾಗಿ ಕಾರ್ಯನಿರ್ವಹಿಸಿದರು). ಕೈಯಲ್ಲಿ ‘ದಿನಪತ್ರಿಕೆಯನ್ನು ಹಿಡಿದುಕೊಂಡು, ಬಳ್ಳಾರಿಯ ಬೀದಿಬೀದಿಗಳಲ್ಲಿ ಓಡಾಡಿ, ‘ಕರ್ನಾಟಕ ಬಂಧು ಒಂದಾಣೆಗೆ ಒಂದು ಕೊಂಡೋದಿರಿ ಇಂದು’ ಎಂದು ಕೂಗುತ್ತ ಮಾರಾಟಮಾಡುತ್ತಿದ್ದರು. ಆರುಪೈಸೆಗೆ ಒಂದು ದಿನದ ಪ್ರತಿ ಸುಮಾರು ಹತ್ತುಪುಟಗಳಿದ್ದ ೧/೪ ಅಳತೆಯ ಪತ್ರಿಕೆಯು ಮಂದಗತಿಯಲ್ಲಿ ಹೆಜ್ಜೆಯಿಡುತ್ತಾ ಕೊನೆಗೆ ಮುಗ್ಗರಿಸಿದಾಗ, ಶಾಸ್ತ್ರಿಗಳು ಅದರ ತಂಟೆಗೇ ಹೋಗಲಿಲ್ಲ!
ಭಾಗ ನಾಲ್ಕು
ಇಲ್ಲಿಂದ ಮುಂದಿನದು ಶಾಸ್ತ್ರಿಗಳು ದೊಡ್ಡವ್ಯಾಪ್ತಿಯಲ್ಲಿ ಅನಾವರಣಗೊಂಡ ಚಿತ್ರವಾಗಿತ್ತು. ಆರಂಭದಿಂದಲೂ ಆಸಕ್ತಿಯಿಂದ ಕಲಿತಿದ್ದ ಸಂಸ್ಕೃತದ ಆಸ್ತಿಭಾರ ಅಲುಗಾಡದಂತೇ ಇದ್ದುದರಿಂದ ತಮ್ಮ ಗುರುಗಳಾದ ಕೊಂಗವಾಡದ ವೀರಭದ್ರಶಾಸ್ತ್ರಿಗಳ ನ್ಯಾಯಶಾಸ್ತ್ರದ ಪ್ರಕಾಂಡ ಪಾಂಡಿತ್ಯದ ನೆರವಿನಿಂದ ತತ್ತ್ವ ಶಾಸ್ತ್ರೀಯ ಅಧ್ಯಯನಗಳ ದಿಕ್ಕನ್ನು ಹಿಡಿಯಿತು. ಇದರ ಪರಿಣಾಮವಾಗಿ ಕಲಕತ್ತೆಯ ಸಂಸ್ಕೃತ ಅಸೋಷಿಯೇಶನ್‌ನಿಂದ ‘ಸಾಂಖ್ಯ ತೀರ್ಥ’ ಸ್ನಾತಕೋತ್ತರ ಪದವಿಯನ್ನು ಸಂಪಾದಿಸಿದರು. ಈ ಪದಯು ಮತ್ತೊಂದು ಪದವಿ ಪಡೆಯಲು ಅವರಿಗೆ ಪಂಥಾಹ್ವಾನವನ್ನು ನೀಡಿತು. ‘ಸಾಂಖ್ಯತೀರ್ಥ’ದಂಥ ಜಟಿಲ ವಿಷಯದ ಪರೀಕ್ಷೆಯಲ್ಲಿ ಉತ್ತೀರ್ಣರಾಗಲು ಷಡ್‌ದರ್ಶನಗಳನ್ನೂ, ತತ್ತ್ವಜ್ಞಾನದ ಪಾರಿಭಾಷಿಕವನ್ನೂ, ಆಯಾ ಧರ್ಮದ ಮೂಲ ಸಂಪ್ರದಾಯಾಚಾರ ವಿಭೇಧಗಳನ್ನು, ವಿಷಯಾನ್ವಯಗಳನ್ನೂ, ಖಂಡನೆ ಮಂಡನೆಗಳನ್ನು ಅರಿಯಲು ಪಟ್ಟ ಶ್ರಮದಾಯಕ ಅಭ್ಯಾಸ ವಿವಿಧ ಭಾಷೆಗಳಲ್ಲಿರುವ ವ್ಯಾಖ್ಯೆಗಳನ್ನು ಅವಶ್ಯಕವಾಗಿ ಅರಿಯಬೇಕಾಗಿ ಬಂತು. ಹಿಂದಿ, ಮರಾಠಿ, ಬಂಗಾಲಿ, ಇಂಗ್ಲೀಷ್‌ ಭಾಷೆಗಳನ್ನು ಕಲಿತು ಸೂಕ್ಷ್ಮಗ್ರಾಹ್ಯ ಗುಣ ಸಂಪಾದಿಸಿದರು. ಹೀಗಾಗಿ ‘ಸರ್ವದರ್ಶನ ತೀರ್ಥ’ವೆಂಬ ವಿದ್ವತ್ಪೂರ್ಣವಾದ ಉನ್ನತಪದವಿಯನ್ನು ಸಂಪಾದಿಸಲು ಮನಸ್ಸುಮಾಡಿದರು. ಕೆಚ್ಚು ಹುಟ್ಟಲೂ ಕಾರಣವಾಗಿತ್ತು. ಕೆಲವರಲ್ಲಿ ಪಾಂಡಿತ್ಯ ವಿರುತ್ತದೆ, ಪ್ರತಿಭೆ ಇರುವುದಿಲ್ಲ. ಪ್ರತಿಭೆ ಇದ್ದರೆ ಪಾಂಡಿತ್ಯವಿರುವುದಿಲ್ಲ. ಇವೆರಡು ಇದ್ದರೆ ಕವಿತ್ವದ ಗಂಧವಿರುವುದಿಲ್ಲ. ಇವುಗಳ ಮಿಶ್ರಣ ಹೊಂದಿದ್ದ ನಾಗೇಶಶಾಸ್ತ್ರಿಗಳಿಗೆ ಸರ್ವದರ್ಶನತೀರ್ಥ ಪರೀಕ್ಷೆ ಶ್ರಮದಾಯಕವೆನಿಸಿತ್ತೇ ವಿನಾ ಅಸಾಧ್ಯವಾದುದೇನೂ ಆಗಿರಲಿಲ್ಲ.
೧೯೨೭ರಲ್ಲಿ ‘ಸರ್ವದರ್ಶನ ತೀರ್ಥ’ ಪದವಿಯೂ ಶಾಸ್ತ್ರಿಗಳಿಗೆ ಲಭ್ಯವಾಯಿತು. ವಿಶೇಷವೆಂದರೆ ಈ ಸ್ನಾತಕೋತ್ತರ ವಿದ್ವತ್‌ ಪದವಿಯನ್ನು ಪಡೆದ ದಕ್ಷಿಣ ಭಾರತದ ಮೊದಲ ವ್ಯಕ್ತಿ ಎಂಬ ಕೀರ್ತಿಗೆ ಭಾಜನರಾದರು.
ಈಗ ಶಾಸ್ತ್ರಿಗಳು ಅಕ್ಷರಶಃ ನಾಡಿಗೇ ಸಂದುಹೋದರು. ಕನ್ನಡ ನಾಡು ಸಾಹಿತ್ಯಲೋಕದ ಒಬ್ಬ ಶ್ರೇಷ್ಠ ಕನ್ನಡಿಗನೆಂದು ಭಾವಿಸಿತು.
ಸರ್ವದರ್ಶನ ತೀರ್ಥ ಪದವಿ ಪಡೆದು ಲೋಕಖ್ಯಾತಿಯನ್ನು ಪಡೆದಾನಂತರ ೧೯೨೭ರಲ್ಲಿ ಬೆಳಗಾವಿಯ ಲಿಂಗರಾಜ ಕಾಲೇಜ್‌ಗೆ ಕನ್ನಡ ಪ್ರಾಧ್ಯಾಪಕರಾಗಲು ಆಹ್ವಾನದ ಮೇರೆಗೆ ಹೋಗಬೇಕಾಯಿತು. ೧೯೨೮ರಲ್ಲಿ ಮದನಪಲ್ಲಿಯ ಥಿಯೋಸಾಫಿಕಲ್‌ ಕಾಲೇಜಿನಲ್ಲಿ ಸಂಸ್ಕೃತ – ಕನ್ನಡ ಪ್ರಾಧ್ಯಾಪಕರಾಗಿ ನೇಮಕಗೊಂಡರು. ಏಕಕಾಲದಲ್ಲಿ ಮೂರು ವಿದ್ಯಾಸಂಸ್ಥೆಗಳಲ್ಲಿ ವೃತ್ತಿ ನಿರ್ವಹಿಸುವ ಹೊಣೆಗಾರಿಕೆ ಶಾಸ್ತ್ರಿಗಳಿಗೆ ಲಭ್ಯವಾದುದು ನಾಡಿಗಿದ್ದ ಅವರ ಅವಶ್ಯಕತೆಯನ್ನು ಬಹುಶಃ ಸೂಚಿಸುತ್ತದೆ. (೧೯೪೫ರಲ್ಲಿ ಬಳ್ಳಾರಿಯಲ್ಲಿ ವೀರಶೈವ ವಿದ್ಯಾವರ್ಧಕ ಸಂಘವು ಸ್ಥಾಪಿಸಿದ ವೀರಶೈವ ಕಾಲೇಜಿನಲ್ಲಿ ಕನ್ನಡ ಪ್ರಾಧ್ಯಾಪಕರಾಗಿ ಕಾರ್ಯನಿರ್ವಹಿಸಿ ೧೯೫೫ರಲ್ಲಿ ನಿವೃತ್ತರಾದರು)
ವಿಶೇಷವಾಗಿ ಸಂಸ್ಕೃತ ಕಾವ್ಯಗಳ, ಶಾಸ್ತ್ರೀಯ ಗ್ರಂಥಗಳ ಅಧ್ಯಯನ ಮಾಡಿ ಸಂಪಾದಿಸಿದ್ದ ನಾಗೇಶಶಾಸ್ತ್ರಿಗಳ ವಿದ್ವತ್ತು ಕನ್ನಡಿಗರಿಗೆ ಸದುಪಯೋಗವಾಗಲೆಂದು ಶಾಸ್ತ್ರಿಗಳ ಒಂದು ಕಾಲದ ವಿದ್ಯಾರ್ಥಿಗಳೂ ಆಗ ಜಿಲ್ಲಾ ಬೋರ್ಡ್ ಅಧ್ಯಕ್ಷರೂ ಆಗಿದ್ದ ವೈ.ಮಹಾಬಲೇಶ್ವರಪ್ಪನವರು ಸಂಸ್ಕೃತಕಾವ್ಯಗಳನ್ನು ಕನ್ನಡಕ್ಕೆ ಅನುವಾದಿಸಬಹುದಲ್ಲವೇ? ಎಂಬ ಪ್ರಶ್ನೆಯನ್ನು ಮುಂದಿಟ್ಟರು. ಕಾಲದ ಒಪ್ಪಿಗೆಗಾಗಿ ಶಾಸ್ತ್ರಿಗಳು ಅವರ ಬೇಡಿಕೆಯನ್ನು ಕಾಯ್ದಿರಿಸಿದರು. ಇದೇ ಸಂದರ್ಭದಲ್ಲಿ (೧೯೩೦) ಮೈಸೂರು ಒಡೆಯರ ಆಸ್ಥಾನದಲ್ಲಿ ‘ಆಸ್ಥಾನ ವಿದ್ವಾಂಸರಾಗುವ ಅವಕಾಶ ಒದಗಿಬಂತು. ಧರ್ಮ, ಸಂಸ್ಕೃತಿ, ಸಾಹಿತ್ಯಗಳ ಬಗ್ಗೆ ವಿಶೇಷವಾಗಿ ಆಸಕ್ತಿ ಪ್ರೋತ್ಸಾಹ ವಹಿಸುತ್ತಿದ್ದ ನಾಲ್ವಡಿಕೃಷ್ಣರಾಜ ಒಡೆಯರ ಅವರಿಗೆ ‘ಸಾಂಖ್ಯತೀರ್ಥ’, ‘ಸರ್ವದರ್ಶನ ತೀರ್ಥ’ ಪದವಿಗಳನ್ನು ಪಡೆದು ಬಂದಿದ್ದ ಬಳ್ಳಾರಿಯ ವೈ. ನಾಗೇಶಶಾಸ್ತ್ರಿಗಳು ಸಹಜವಾಗಿ ಗಮನಕ್ಕೆ ಬಂದರು. ಅದರ ಪರಿಣಾಮವಾಗಿ ‘ಆಸ್ಥಾನ ವಿದ್ವಾಂಸ’ರಾಗಿ ನಾಡಿನ ಗಮನ ಸೆಳೆದರು. ಮೈಸೂರಿನ ಆಸ್ಥಾನಕ್ಕೆ ಸೇರಿದ ಆರಂಭದಲ್ಲಿಯೇ ಶಾಸ್ತ್ರಿಗಳು ಕಾಳಿದಾಸನ ‘ರಘುವಂಶ ಮಹಾಕಾವ್ಯ’ವನ್ನು ‘ಕರ್ಣಾಟಕ ರಘುವಂಶ’ವೆಂಬ ಹೆಸರಿನಲ್ಲಿ ಅನುವಾದ ಮಾಡಿದರು. ಅದನ್ನು ಪ್ರಕಟಿಸಲು ಸ್ವತಃ ವೈ. ಮಹಾಬಲೇಶ್ವರಪ್ಪನವರು ಮುಂದೆ ಬಂದರು. ಶಾಸ್ತ್ರಿಗಳು ಈ ಕೃತಿಯನ್ನು ಕುರಿತು “ಉದ್ದೇಶ ಪ್ರತಿಯೊಂದು ಭಾಷೆಯ ವಾಙ್ಞಯಾಭಿವೃದ್ಧಿಗೆ ಇತರ ಭಾಷೆಗಳಲ್ಲಿರುವ ಉತ್ತಮಗ್ರಂಥಗಳ ಪರಿವರ್ತನವೂ ಒಂದು ಮುಖ್ಯ ಸಾಧನವಾಗಿರುವುದೆಂದು ತಿಳಿದು, ಅನೇಕ ಪಂಡಿತರು ಸಂಸ್ಕೃತ, ಇಂಗ್ಲೀಷ್‌ ಮೊದಲಾದ ಭಾಷೆಗಳ ಉತ್ತಮ ಗ್ರಂಥಗಳನ್ನು ಕನ್ನಡಕ್ಕೆ ಪರಿವರ್ತಿಸಿ, ಕನ್ನಡ ಸಾಹಿತ್ಯಾಭಿವೃದ್ಧಿಯನ್ನು ಮಾಡಿಯು ಮಾಡುತ್ತಲೂ ಇರುವುದು ಸರ್ವವಿದಿತವಾಗಿರುವುದು. ನಾನಾದರೂ ಸಂಸ್ಕೃತದ ಒಂದೆರಡು ಗ್ರಂಥಗಳನ್ನು ಪರಿವರ್ತಿಸಿ ಕನ್ನಡ ಸಾಹಿತ್ಯದ ಸೇವೆಯನ್ನು ಮಾಡಬೇಕೆಂಬುದ್ದೇಶದಿಂದ ಯಾವ ಗ್ರಂಥಗಳನ್ನು ಪರಿವರ್ತಿಸಬೇಕೆಂಬ ಯೋಚನೆಯಲ್ಲಿಯೇ ಕಾಲಕ್ರಮಣ ಮಾಡುತ್ತಿದ್ದೆನು… ಈ ರಘುವಂಶವನ್ನು ಕನ್ನಡಿಸಿರುವೆನು. ಇದರಿಂದ ಕನ್ನಡಿಗರಿಗೆ ಕಿಂಚಿತ್ತಾದರೂ ಪ್ರಯೋಜನವಾದರೆ ನನ್ನ ಉದ್ದೇಶವು ಕೆಲವು ಮಟ್ಟಿಗೆ ಪೂರೈಸಿದಂತೆ ಭಾವಿಸುವೆನು. ಅಭಿಪ್ರಾಯಗಳು ನನ್ನ ವಿಜ್ಞಾಪನೆಯೆಂತೆ ಈ ಕಾವ್ಯದ ವಿಷಯವಾಗಿ ತಮ್ಮ ಅಭಿಪ್ರಾಯಗಳನ್ನು ಬರೆದು ಕಳುಹಿದ ಬುದ್ಧಿವೃದ್ಧರ ಉಪಕಾರವು ಚಿರಸ್ಮರಣೀಯವಾಗಿರುವುದು. ಕರ್ನಾಟಕ ಕವಿಚರಿತ್ರೆಕಾರರಾದ ಆರ್. ನರಸಿಂಹಾಚಾರ್ಯರು ತಮ್ಮ ಅಭಿಪ್ರಾಯದ ಲೇಖನದಲ್ಲಿ ಹಳಗನ್ನಡ ದೃಷ್ಟಿಯಿಂದ ಕೆಲವು ಶಬ್ದಗಳ ಸುದ್ಧಾಶುದ್ಧತೆಯನ್ನು ಎಂದರೆ, ಏರಿ ವೊಲ್‌, ಐದಿದ, ಆಗಳ್‌, ಈಗಳ್‌ ಎಂದಿರುವುದಕ್ಕೆ ಪ್ರತಿಯಾಗಿ ಏರ್ದು, ಬಲ್‌, ಐದ, ಆಗಂ, ಈಗಂ ಇತ್ಯಾದಿಯಾಗಿದ್ದ ಶಬ್ದಗಳ ಪ್ರಯೋಗವನ್ನು ತೋರಿಸಿ, ಇವುಗಳು ಇಲ್ಲದಿರುವುದು, ಉತ್ತಮವೆಂದು ಸೂಚಿಸಿರುವರು. ಅವರ ಸೂಚನೆಯ ನನಗೆ ಗ್ರಾಹ್ಯವೇ. ಆದರೆ ನಾನು ಪರಿವರ್ತನದಲ್ಲಿ ಮೇಲೆ ತೋರಿಸಿದ ಎರಡು ವಿಧದ ಶಬ್ದಗಳನ್ನು ಪ್ರಯೋಗಿಸಿರುವೆನು. ಆ ಪ್ರಯೋಗಗಳು ಸಮಗ್ರಗ್ರಂಥಾವಲೋಕನದಿಂದ ಪಾಠಕರಿಗೆ ಗೊತ್ತಾಗಬಹುದೆಂದು ಅವನ್ನು ಇಲ್ಲಿ ಸೂಚಿಸಿಲ್ಲ. ಹೀಗೆ ಪ್ರಯೋಗಿಸಲಿಕ್ಕೆ ನಾನು ತಿಳಿದುಕೊಂಡ ಕಾರಣವು ಕೆಳಗೆ ಬರೆದಂತಿರುವುದು. ಷಟ್ಪದಿಕಾವ್ಯಗಳು ಸುಮಾರು ೧೨ನೆಯ ಶತಮಾನದಿಂದಲೂ ರಾಘವಾಂಕ ಮೊದಲಾದ ಕವಿಗಳಿಂದ ರಚಿಸಲ್ಪಟ್ಟ, ಹೆಚ್ಚಾಗಿ ಪ್ರಚಾರಕ್ಕೆ ಬಂದಿರುವವೆಂಬುದು ಕರ್ನಾಟಕ ಕವಿ ಚರಿತ್ರೆದಿಂದ ತಿಳಿದು ಬರುವುದು. ಷಟ್ಪದಿಕಾವ್ಯಗಳಲ್ಲಿ ಹಳಗನ್ನಡ ಹೊಸಗನ್ನಡದ ಮಿಶ್ರಪ್ರಯೋಗವೇ ಬಹಳವಾಗಿ ಕಂಡುಬರುವುದು. ಚಂಪೂಕಾವ್ಯಗಳನ್ನು ಹಳಗನ್ನಡದಲ್ಲಿಯೂ ಷಟ್ಪದಿಕಾವ್ಯಗಳ ಮಿಶ್ರಮಾರ್ಗದಲ್ಲಿಯೂ ರಚಿಸುವ ರೂಢಿಯೂ ೧೨ನೆಯ ಶತಮಾನದಿಂಧ ಇದುವರೆಗೂ ಇದ್ದಂತೆ ತಿಳಿಯುವುದು. ೧೨ನೆಯ ಶತಮಾನದ ಹರೀಶ್ವರನ ಗಿರಿಜಾಕಲ್ಯಾಣ ಚಂಪೂವೂ, ರಾಘವಾಂಕನ ಷಟ್ಪದಿಕಾವ್ಯಗಳು, ಆಧುನಿಕ ಕವಿಯಾದ ಬಸವಪ್ಪಶಾಸ್ತ್ರಿಯ ದಮಯಂತೀ ಸ್ವಯಂವರ ಚಂಪೂ ಷಟ್ಪದಿರೂಪ ಸಾವಿತ್ರಿ ಚರಿತ್ರೆ ಇವೇ ಮೊದಲಾದ ಗ್ರಂಥಗಳು ಮೇಲಿನ ಮಾತಿಗೆ ನಿದರ್ಶನಗಳಾಗಿರುವವು. ಷಟ್ಪದಿ ಕಾವ್ಯಗಳ ಈ ಮಿಶ್ರಮಾರ್ಗಪದ್ಧತಿಗೆ ದೇಶಕಾಲ ಪರಿಸ್ಥಿತಿಯೇ ಮೊದಲಾದ ಅನೇಕ ಕಾರಣಗಳಿದ್ದಂತೆ ತಿಳಿದು ಬರುವುದು. ಇದನ್ನು ತಿಳಿದೇ ನಾನಾದರೂ ಮಿಶ್ರಮಾರ್ಗದಿಂದಲೇ ಪರಿವರ್ತಿಸಿದೆನು. ಷಟ್ಪದಿಯಿಂದ ರಚಿಸಿದ ಪ್ರಸಿದ್ಧಗ್ರಂಥಗಳ ಲಕ್ಷ್ಯಾನುಸಾರವಾಗಿ ವ್ಯಾಕರಣವೊಂದನ್ನು ರಚಿಸಿ, ಷಟ್ಪದಿಯನ್ನು ಮಿಶ್ರಮಾರ್ಗಪದ್ಧತಿಯನ್ನು ಆಕ್ಷೇಪಗಳು ಹೋಗಲಾರವೆಂದು ನಾನು ಭಾವಿಸಿರುವೆನು. ಕರ್ನಾಟಕ ಸಾಹಿತ್ಯ ಪರಿಷತ್ತಿನಂತಹ ವಾಙ್ಞಯ ಸೇವಾ ಸಂಘಗಳು ಪಂಡಿತರಿಂದ ಮಿಶ್ರಮಾರ್ಗವನ್ನು ಸರಿಗೊಳಿಸುವ ವ್ಯಾಕರಣವನ್ನು ಬರೆಯಿಸುವುದು ಅತ್ಯವಶ್ಯಕವೆಂದು ಹೇಳಿದರೆ ತಪ್ಪಾಗಲಾರದು.” ತಮ್ಮ ಅನುವಾದಿತ ಕೃತಿಯ ಮುನ್ನುಡಿಯಲ್ಲಿ ಹೇಳಿರುವ ಮಾತುಗಳು ಅವರ ಅಧ್ಯಯನದ ಆಸಕ್ತಿ ಪ್ರಯೋಗ ಮತ್ತು ಸಾಂಸ್ಕೃತಿಕ ಅಗತ್ಯಗಳನ್ನು ಸೂಚಿಸುತ್ತವೆ. ಬಳ್ಳಾರಿ ಭಾಗದ ಈ ವಿದ್ವಾಂಸನ ಈ ಅನುವಾದಿತ ಕೃತಿಯನ್ನು ಮುಂಬಯಿ ಗೌರ್ನಮೆಂಟಿನ ವಿದ್ಯಾ ಶಾಖೆಯವರು ಸೆಕೆಂಡ್ರಿಸ್ಕೂಲುಗಳ ಪಠ್ಯಪುಸ್ತಕವಾಗಿಯೂ, ಲೈಬ್ರರಿ ಪುಸ್ತಕವಾಗಿಯೂ ಪ್ರೈಮರಿಸ್ಕೂಲ್‌ಗಳ ಬಹುಮಾನದ ಪುಸ್ತಕವಾಗಿಯೂ ಇಡುವಂತೆಯೂ ಮತ್ತು ಮೈಸೂರು ಗೌರ್ನಮೆಂಟಿನ ವಿದ್ಯಾಶಾಲೆಯವರು ಹೈಸ್ಕೂಲು ನಾರ್ಮಲ್‌ ಸ್ಕೂಲುಗಳ ಲೈಬ್ರರಿ ಪುಸ್ತಕವಾಗಿಡುವಂತೆಯೂ ಒಪ್ಪಿಗೆಯನ್ನಿತ್ತಿರುವರು. ಮತ್ತು ಮದ್ರಾಸು ಟೆಕ್ಸ್ಟ್‌ಬುಕ್‌ ಕಮಿಟಿಯವರಾದರೂ ಇದನ್ನು ಸ್ಕೂಲುಗಳಿಗಾಗಿ ಅಂಗೀಕರಿಸಿದ್ದು ಶಾಸ್ತ್ರಿಗಳ ಈ ಕೃತಿಯ ಮಹತ್ವವನ್ನು ಹೇಳುತ್ತದೆ. ಈ ಕೃತಿಯನ್ನು ಮೈಸೂರು ವಿಶ್ವವಿದ್ಯಾನಿಲಯದ ನಿವೃತ್ತ ಕುಲಸಚಿವರಾದ ವಿ. ಸುಬ್ರಹ್ಮಣ್ಯ ಅಯ್ಯರ್, ಧಾರವಾಡ ಶಿ.ಶಿ. ಬಸವನಾಳ, ಬೆಂಗಳೂರಿನಲ್ಲಿದ್ದ ಕವಿ ಚರಿತೆಕಾರರಾದ ರಾ. ನರಸಿಂಹಚಾರ್ಯ ಮದ್ರಾಸ್‌ ಪ್ರೆಸಿಡೆನ್ಸಿ ಕಾಲೇಜಿನ ಪಂಡಿತರಾದ ಯಂ.ಡಿ. ಅಳಸಿಂಗರಾಚಾರ್ಯ, ಆಂಧ್ರವಿಶ್ವವಿದ್ಯಾಲಯದ ಕನ್ನಡ ಮತ್ತು ತಮಿಳು ಅಭ್ಯಾಸ ಮಂಡಳಿಯ ಅಧ್ಯಕ್ಷರಾಗಿದ್ದ ಎ. ಭೀಮಾಚಾರ್ ಬಳ್ಳಾರಿಯ ಟಿ.ಎಚ್‌.ಎಂ. ಸದಾ ಶಿವಯ್ಯ ಇವರುಗಳ ವೈ. ನಾಗೇಶಶಾಸ್ತ್ರಿಗಳ ಈ ಕೃತಿಯ ಬಗ್ಗೆ ಪ್ರಶಂಸೆ ವ್ಯಕ್ತಪಡಿಸಿದ್ದರು. ಏಕೀಕರಣಪೂರ್ವದ ಬೇರೆ ಬೇರೆ ಪ್ರಾಂತಗಳಲ್ಲಿದ್ದ ಕನ್ನಡ ಪ್ರದೇಶದ ವಿದ್ವಾಂಸರ ಗಮನಕ್ಕೆ ಶಾಸ್ತ್ರಿಗಳು ಬಂದಿದ್ದರು ಎಂಬುದು ಶಾಸ್ತ್ರಿಗಳ ಖ್ಯಾತಿಯ ವಿಸ್ತಾರವನ್ನು ಎತ್ತಿಹೇಳುತ್ತದೆ.
ಈ ಕೃತಿಯ ರಚನೆಯಿಂದ ಲಭಿಸಿದ ಖ್ಯಾತಿಯು ಶಾಸ್ತ್ರಿಗಳಿಂದ ಮತ್ತೊಂದು ಪ್ರಯೋಗತ್ಮಕವಾದ ಅನುವಾದಕ್ಕೆ ಪ್ರೇರಣೆ ನೀಡಿತು. ಭಗವದ್ಗೀತೆಯನ್ನು ಕನ್ನಡಕ್ಕೆ ತರುವುದು ಕರ್ಣಾಟಕ ಭಗವದ್ಗೀತೆ ವಿಜಯ (ಈ ಕೃತಿಗೆ ‘ಶ್ರೀಮತ್ಕರ್ಣಾಟಕ ಭಗವದ್ಗೀತೆ’ ಎಂದೂ, ‘ಶ್ರೀಮದ್ಭಗವದ್ಗೀತೆ’ ಎಂದೂ ಹೆಸರುಗಳಿವೆ) ಎಂಬ ಕೃತಿಯನ್ನು ಶಾಸ್ತ್ರಿಯ ಅನುವಾದ ಮಾಡಲು ಮನಸ್ಸು ಮಾಡಿದಲ್ಲಿ ಇದನ್ನು ವಾಸ್ತವಾಗಿ ಮೈಸೂರು ಸಂಸ್ಥಾನದ ರಾಜಕವಿಭೂಷಣ ಎಚ್‌. ಲಿಂಗರಾಜ ಅರಸು ಇವರ ಅಪೇಕ್ಷೆಯ ಮೇರೆಗೆ ರಚಿಸಿದದ್ದು, ಕೃತಿಗೆ ಮುನ್ನುಡಿ ಬರೆದ ಅರಸು ಶಾಸ್ತ್ರಿಗಳ ಬಗ್ಗೆ ಹೀಗೆ ಹೇಳುತ್ತಾರೆ ‘ಕಾಳಿದಾಸ ಮಹಾಕವಿಯ ಸುಪ್ರಸಿದ್ಧವಾದ ರಘುವಂಶ ಮಹಾಕಾವ್ಯವನ್ನು ಕನ್ನಡದಲ್ಲಿ ಪದ್ಯರೂಪವಾಗಿ ಪರಿವರ್ತನೆ ಮಾಡಿ, ಪ್ರಕಟಿಸಿರುವ ಮೈಸೂರರಮನೆಯ ಆಸ್ಥಾನ ವಿದ್ವಾನ್‌ ವೈ.ನಾಗೇಶಶಾಸ್ತ್ರಿಗಳು ಪಂಡಿತಮಂಡಲಿಗೆ ಪರಿಚಿತರೇ ಆಗಿರುತ್ತಾರೆ. ದುರಂತವೂ ಕ್ಲೇಶಕರವೂ ಆದ ಸಂಸಾರ ಸಾಗರದಲ್ಲಿ ಮಗ್ನರಾಗಿ ಮರುಳರಂತಿರುವ ಜೀವಕೋಟಿಗೆ ಕರ್ಮ, ಭಕ್ತಿ, ಜ್ಞಾನ ರಹಸ್ಯವನ್ನು ಸಾಂಗೋಪಾಂಗವಾಗಿ ಬೋಧಿಸುವುದರ ಮೂಲಕ ಅವರನ್ನು ಪರಮ ಪುರುಷಾರ್ಥವೆನಿಸುವ ಯುಕ್ತಿಯ ನಿಲ್ದಾಣಕ್ಕೆ ಕರೆದೊಯ್ದು ನೆಲೆಗೊಳಿಸಲು ಪ್ರಬಲತರ ಸಾಧನವಾವುವೆಂದರೆ ಭಗವದ್ಗೀತೆಯೆಂಭ ಪ್ರಬಂಧರತ್ನವು. ಇದು ಪಂಚಮವೇದವೆಂದು ವಿದಿತವಾಗಿರುವ ವ್ಯಾಸಮಹರ್ಷಿ ನಿರ್ಮಿತವಾದ ಮಹಾಭಾರತವೆಂಬ ಇತಿಹಾಸ ರತ್ನಾಕರದಲ್ಲಿ ಗರ್ಭಿತವಾಗಿರುವುದು……… ಇಂತಹ ಗ್ರಂಥವನ್ನು ಮೂಲಾರ್ಥಕ್ಕೆ ವಿರೋಧಬಾರದಂತೆ ಪರಿವರ್ತಿಸುವುದೆಂದರೆ ಎಲ್ಲರಿಗೂ ಸುಕರವಾದ ಕಾರ್ಯವಲ್ಲ. ಭಗವದ್ಗೀತೆಯು ಇತರ ಅನೇಕ ಭಾಷೆಗಳಿಗೆ ಪರಿವರ್ತಿತವಾಗಿದ್ದರೂ ಕನ್ನಡದಲ್ಲಿ ಕಂಠಪಾಠ ಮಾಡುವಂತೆ ಪದ್ಯರೂಪದಲ್ಲಿ ಅದರ ಭಾಷಾಂಥರವಿಲ್ಲದೇ ಇದ್ದುದು ಅದೊಂದು ಕೊರತೆಯಾಗಿದ್ದಿತು. ಶ್ರೀಮಾನ್‌ ಶಾಸ್ತ್ರಿಗಳು ಈಗ ಆ ಕೊರತೆಯನ್ನು ತೊಲಗಿಸಿರುತ್ತಾರೆ. ಇವರ ಕವಿತಾಶೈಲಿಯು ಪಂಡಿತಪಾಮರರಿಗೆಲ್ಲ ಸುಭೋಧವಾಗಿರುವುದು……….
ಬಹುಶಃ ನಾಗೇಶಶಾಸ್ತ್ರಿಗಳು ಮೈಸೂರರಸರ ಆಸ್ಥಾನದಲ್ಲಿದ್ದ ಅವಧಿಯಲ್ಲಿಯೇ ನಾಲ್ವಡಿ ಕೃಷ್ಣರಾಜ ಒಡೆಯರರು ಜಯಚಾಮರಾಜ ಒಡೆಯರಿಗೆ ಪಟ್ಟಾಭಿಷೇಕ ನೆರವೇರಿಸಿದಂತೆ ಕಾಣುತ್ತದೆ. ಆ ಸಂದರ್ಭದ ಸ್ಮರಣಾರ್ಥವಾಗಿ ‘ಶ್ರೀಜಯ ಚಾಮರಾಜ ಪಟ್ಟಾಭಿಷೇಕ’ ಎಂಬ ಲಘುಕಾವ್ಯವನ್ನು ರಚಿಸಿದರು. ಶಾಸ್ತ್ರಿಗಳ ಬದುಕಿನ ಕಾಲಾವಧಿಯಲ್ಲಿ ಅದು ಪ್ರಕಟವಾಗದಿದ್ದರೂ ಅವರ ಸಮಗ್ರ ಸಾಹಿತ್ಯದಲ್ಲಿ ಅದು ಲಭ್ಯಗೊಂಡು (೨೦೦೭) ಮುದ್ರಣವಾಗಿದೆ. ಈ ಲಘುಪದ್ಯ ಕಾವ್ಯವು ಸಾಂದರ್ಭಕ ವಿವರವನ್ನು ನೀಡುತ್ತದೆ. ಶಾಸ್ತ್ರಿಗಳೇ ಬರೆದಿಟ್ಟಕೊಂಡಿದ್ದ ಖಾಸಗಿ ಟಿಪ್ಪಣಿಯಲ್ಲಿ ಈ ಪದ್ಯಕಾವ್ಯವನ್ನು ಒಂದೆರೆಡು ಬಾರಿ ಗಮಕ ವಾಚನ ಮಾಡಿದ್ದಾಗಿ ಹೇಳಿಕೊಂಡಿದ್ದಾರೆ. ೧೯೪೦ರಲ್ಲಿ ಜಯಚಾಮರಾಜೇಂದ್ರ ಒಡೆಯರರ ಪಟ್ಟಾಭಿಷೇಕವನ್ನು ಕಾವ್ಯಾತ್ಮಕವಾಗಿ ದಾಖಲಿಸುವ ಈ ಕಾವ್ಯ ಚಾರಿತ್ರಿಕವಾಗಿ ಹೊಸ ಅಂಶಗಳನ್ನು ಹೇಳುತ್ತಿಲ್ಲವಾದರೂ ಶಾಸ್ತ್ರಿಗಳ ಮೈಸೂರು ಸಂಸ್ಥಾನದ ಸಂಬಂಧವನ್ನು ಉಲ್ಲೇಖಿಸುತ್ತದೆ. ಚಾಮರಾಜೇಂದ್ರ ಒಡೆಯರರಿಗೆ ಜಯಲಕ್ಷ್ಮಮ್ಮಣ್ಣಿ, ಕೃಷ್ಣಾಜಮ್ಮಣ್ಣಿ, ಚೆಲುವಾಜಮ್ಮಣ್ಣಿ, (ನಾಲ್ವಡಿ) ಕೃಷ್ಣರಾಜ ಒಡೆಯರ, ಕಂಠೀರವ ನರಸಿಂಹರಾಜ ಒಡೆಯರ, ರಾಜ ಒಡೆಯರ, ದೇವರಾಜ ಒಡೆಯರ ಎಂಬ ಮಕ್ಕಳಿದ್ದರು. ನಾಲ್ವಡಿ ಕೃಷ್ಣರಾಜ ಒಡೆಯರ ಧರ್ಮಪತ್ನಿ ಶಾಸ್ತ್ರಿಗಳೊಂದಿಗೆ ಆಪ್ತವಾದ ವಾತ್ಸಲ್ಯ ಸಂಬಂಧವನ್ನು ಹೊಂದಿದಂತೆ ಈ ಕೃತಿ ಹೇಳುತ್ತದೆ. ವಿಶೇಷವೆಂದರೆ, ೧೯೪೦ ಸುಮಾರಿನಲ್ಲಿ ಬರೆದಿರಬಹುದಾದ ಈ ಕೃತಿಯಲ್ಲಿ ‘ಕನ್ನಡ ಬಳಗ’, ‘ಕನ್ನಡ ರಾಜ’, ಎಂಬ ಪದಗುಚ್ಚಗಳ ಯಥೇಚ್ಚವಾಗಿ ಬಳಸಿರುವುದು ಶಾಸ್ತ್ರಿಗಳ ಕನ್ನಡಾಭಿಮಾನವನ್ನು ತೋರಿಸುತ್ತದೆ.
ಇದೇ ಕಾಲಘಟ್ಟದಲ್ಲಿ ಬಳ್ಳಾರಿಜಿಲ್ಲೆಯ ಅರಸುಮನೆತನ ಘೋರ್ಪಡೆ ರಾಜಾಸ್ಥಾನದಲ್ಲಿಯೂ ಆಸ್ಥಾನ ವಿದ್ವಾಂಸರಾಗುವ ಆಹ್ವನ ನಾಗೇಶಶಾಸ್ತ್ರಿಗಳಿಗೆ ಬಂದಿತು. ೧೯೨೮, ಜೂನ್‌ ೨೦ರಂದು ಸಂಡೂರು ಸಂಸ್ಥಾನದ ವಾರಸುದಾರಿಕೆಯನ್ನು ವಹಿಸಿಕೊಂಡ ಯಶವಂತರಾವ್‌ ಹಿಂದೂರಾವ್‌ ಘೋರ್ಪಡೆಯವರು, ೧೯೩೦, ಫೆಬ್ರವರಿ ೫ರಂದು ಅಧಿಕೃತವಾಗಿ ಸಂಡೂರು ಸಂಸ್ಥಾನದ ಅರಸರಾದರು. ೧೯೨೯, ಡಿಸೆಂಬರ್ ೨೨ರಂಧು ಗ್ವಾಲಿಯರ್ ಸಂಸ್ಥಾನದ ಮುಖ್ಯಸರದಾರರಾದ ಉಮಾ – ಡಟ್‌ – ಉಲ್‌ – ಮುಲ್ಕ ಮೇಜಾ ರಾಜರಾಜೇಂದ್ರ ಮಲೋಜಿರಾವ್‌ ನರಸಿಂಗರಾವ್‌ ಷಿತೋಳೆ ದೇಶಮುಖ ರುಸ್ತುಮ್‌ ಜಿಂಗ್‌ ಬಹಾದ್ದೂರ ಅವರ ಮಗಳು ಸುಶೀಲಾಬಾಯಿಯವರೊಂದಿಗೆ ವಿವಾಹವಾಯಿತು.
೧೯೩೦ರಲ್ಲಿ ಅಧಿಕಾರವಹಿಸಿಕೊಂಡ ಆರಂಭದಲ್ಲಿ ವೈ. ನಾಗೇಶಶಾಸ್ತ್ರಿಗಳ ವಿದ್ವತ್ತಿನ ಮೂಲಲಕ ಪರಿಚಿತರಾಗಿ ಘೋರ್ಪಡೆಯವರು ಆಹ್ವಾನ ನೀಡಿದರು.
ಪಟ್ಟಾಧಿಕಾರವನ್ನು ದಾಖಲಿಸುವ ಲಘುಕಾವ್ಯ ‘ಯಶವಂತರಾಜು ಯಶೋವಿಲಾಸವು’ ಕೃತಿಯನ್ನು ಶಾಸ್ತ್ರಿಗಳು ರಚಿಸಿದರು. ಈ ಕೃತಿಯ ಆಸ್ಥಾನದಲ್ಲಿ ಸಾಕಷ್ಟು ಬಾರಿ ಗಮಕಗಳ ಮೂಲಕ ವಾಚನಗೊಂಡಿದ್ದರು ಪ್ರಕಟಗೊಂಡಿರಲಿಲ್ಲ. (ಅಪ್ರಕಟಿತವಾಗಿದ್ದ ಈ ಕೃತಿಯು ಸಮಗ್ರ ಸಾಹಿತ್ಯದಲ್ಲಿ ಮುದ್ರಣಗೊಂಡಿದೆ)
ಈ ಲಘುಕಾವ್ಯಕ್ಕೆ ಸಂಬಂಧಿಸಿದ ಒಂದು ಘಟನೆಯನ್ನು ಇಲ್ಲಿ ಉಲ್ಲೇಖಿಸಲೇಬೇಕು. ಶಾಸ್ತ್ರಿಗಳು ಈ ಕಾವ್ಯವನ್ನು ಬರೆದಾದಾಮೇಲೆ ಎಂದಿನಂತೆ ಅವರ ಕಾವ್ಯಗಳ ಪ್ರಥಮ ಕೇಳುಗರಾದ ವೈ. ಮಹಾಬಲೇಶ್ವರಪ್ಪನವರು ಬಹುವಾಗಿ ಮೆಚ್ಚುಕೊಂಡು ಸಂಡೂರು ಸಂಸ್ಥಾನದ ಆಸ್ಥಾನದಲ್ಲಿ ಈ ಕಾವ್ಯದ ಗಮಕವಾಚನವೂ ಆಗಬೇಕೆಂದು ಏರ್ಪಾಟು ಮಾಡಿಸುತ್ತಾರೆ. ಆದರೆ, ಶಾಸ್ತ್ರಿಗಳ ಕಾವ್ಯವನ್ನು ಗಮಕವಾಚನ ಮಾಡುವ ‘ಕೀರ್ತನರಂಗ’ ವೀರಬಸಯ್ಯನವರು ಆಸ್ಥಾನದ ಕಾರ್ಯಕ್ರಮಕ್ಕೆ ಅನಿವಾರ್ಯಕಾರಣಗಳಿಂದ ಬರುವಂತಿರಲಿಲ್ಲ. ಶಾಸ್ತ್ರಿಗಳು ಜೋಳದ ರಾಶಿ ದೊಡ್ಡಗೌಡರನ್ನು ಒಪ್ಪಿಸಿ ಸಂಡೂರು ಸಂಸ್ಥಾನದ ಆಸ್ಥಾನಕ್ಕೆ ಕರೆದುಕೊಂಡು ಹೋದರು. ಆಸ್ಥಾನದಲ್ಲಿ ಕಾವ್ಯವನ್ನು ವಾಚನ ಮಾಡುವಾಗ ದರಬಾರಿನ ಪದ್ಧತಿಯಂತೆ ದರಬಾರಿನ ಪೋಷಕನ್ನು ಧರಿಸಬೇಕಾಗಿತ್ತು. ದೊಡ್ಡನಗೌಡರು ಒಪ್ಪಲಿಲ್ಲ. ಕೊನೆಗೆ ದೊಡ್ಡನಗೌಡರು ತಮ್ಮ ಸ್ವಂತ ಉಡುಪಿನಲ್ಲಿಯೇ ಕಾವ್ಯವಾಚನ ಮಾಡಿದರು. ಮನಸ್ತಾಪದಿಂದ ಗೊಂದಲವಾಗಿದ್ದ ಸಭೆ ಸಂಪೂರ್ಣವಾಗಿ ತಲೆದೂಗುವಂತೆ ದೊಡ್ಡನಗೌಡರು ಕಾವ್ಯವಾಚನ ಮಾಡಿದರು. ಮಹಾರಾಣಿ ಸುಶೀಲಾದೇವಿ ಘೋರ್ಪಡೆಯವರಿಗೆ ಕನ್ನಡ ಬಾರದಿದ್ದರೂ ಗೌಡರ ಮನನೀಯ ಶೈಲಿಗೆ ತುಂಬುಹೃದಯದಿಂದ ಮೆಚ್ಚುಗೆ ಸೂಚಿಸಿದರು. (ಜೋಳದರಾಶಿ ದೊಡ್ಡನ ಗೌಡರು ‘ಯಶವಂತರಾಯ ಯಶೋವಿಲಾಸವು ತುಂಭಾ ಸೊಗಸಾದ ಕಾವ್ಯ ಅದು ಅಚ್ಚಾಗದೇ ಹಾಗೇ ಉಳಿಯಿತು. ಶಾಸ್ತ್ರಿಗಳ ಹತ್ತಿರವೂ ಅದರ ಮೂಲಪ್ರತಿ ಇರಲಿಲ್ಲ. ಪ್ರಕಟವಾಗಬೇಕಿತ್ತು ಎಂದು ಒಂದೆಡೆ ಬರೆದಿದ್ದಾರೆ. ಅದೃಷ್ಟವಾಶಾತ್‌ ನನ್ನ ಅನ್ವೇಷಣೆಗೆ ಲಭ್ಯವಾಗಿ ಸಮಗ್ರಸಾಹಿತ್ಯ ಸಂಪುಟದಲ್ಲಿ ಪ್ರಕಟವಾಗಿದೆ).
ಸಂಡೂರು ಸಂಸ್ಥಾನವು ಕುಮಾರಸ್ವಾಮಿಯ ನೆಲೆವೀಡು ಸಹಾ ಆಗಿದ್ದರಿಂದ ವೈ. ನಾಗೇಶಶಾಸ್ತ್ರಿಗಳು ತಮ್ಮ ಕ್ರಿಯಾಶೀಲತೆ ಸೃಜನಶೀಲ ಅನುವಾದ ಪ್ರಕ್ರಿಯೆಯನ್ನು ಮೊನಚುಗೊಳಿಸಿಕೊಂಡು ಕವಿಕಾಳಿದಾಸನ ಕುಮಾರಸಂಭವ ಕಾವ್ಯವನ್ನು ಕಾಲೋಚಿತ ಸಮಯೋಚಿತವಾಗಿ ಅನುವಾದ ಮಾಡಿದರು. ೧೯೩೮ರಲ್ಲಿ ಬೆಳಗಾವಿಯ ಸಾತೆಪ್ಪ ಫಾಡೆಪ್ಪ ಚೌಗುಲೆ ಅವರ ಶ್ರೀಮಹಾವೀರ ಮುದ್ರಣಮಂದಿರದಲ್ಲಿ ಆ ಕೃತಿಯನ್ನು ಮುದ್ರಿಸಲಾಯಿತು. ಈ ಕೃತಿಯನ್ನು ಸಂಡೂರು ಸಂಸ್ಥಾನದ ಯಶವಂತರಾಯ್‌ ಹಿಂದೂರಾವ್‌ ಘೋರ್ಪಡೆಯವರಿಗೆ ಸಮರ್ಪಿಸಲಾಗಿತ್ತು. ಈ ಕೃತಿಯ ಪ್ರಕಟಣೆಗೆ ಬಳ್ಳಾರಿಯ ಆನರರಿ ಮೆಜಿಸ್ಟ್ರೇಟ್‌ ಮತ್ತು ಶಾಸ್ತ್ರಿಗಳ ಅಭಿಮಾನಿಗಳಾಗಿದ್ದ ಮೇಟಿ ದೊಡ್ಡಪ್ಪನವರು ಮತ್ತು ವೈ. ಮಹಾಬಲೇಶ್ವರಪ್ಪನವರು ಧನಸಹಾಯ ಮಾಡಿದ್ದರು. ಈ ಕೃತಿಗೆ ಮುನ್ನುಡಿ ಬರೆದ ಬೆಳಗಾವಿಯ ಲಿಂಗರಾಜ ಕಾಲೇಜಿನ ಪ್ರಿನ್ಸಿಪಾಲರಾದ ಶಿ.ಚ. ನಂದೀಮಠ ಅವರು…… ಕುಮಾರ ಸಂಭವವು ಸಂಸ್ಕೃತ ಸಾಹಿತ್ಯದಲ್ಲಿಯ ಮಹಾಕಾವ್ಯಗಳಲ್ಲಿ ಒಂದು ಸಾಹಿತ್ಯದಲ್ಲಿ ಅದರ ಸ್ಥಾನವು ಉನ್ನತವಾದುದು. ಇಂಥ ಆದರಣೀಯವಾದ ಗ್ರಂಥದ ರಸಸ್ವಾದನೆಯನ್ನು ಅನುಭವಿಸುವುದು ಸಂಸ್ಕೃತವನ್ನರಿಯದ ಕನ್ನಡಿಗರಿಗೆ ಶಕ್ಯವಿದ್ದಿಲ್ಲ. ಪಂಡಿತ ವೈ. ನಾಗೇಶಶಾಸ್ತ್ರಿಗಳು ಇದನ್ನು ಕನ್ನಡಿಸಿ ಈ ಕೊರತೆಯನ್ನು ಬಹುಮಟ್ಟಿಗೆ ದೂರಮಾಡಿರುವುದು ಹೆಮ್ಮೆ ಪಡತಕ್ಕ ವಿಷಯ. ಮಹಾಕವಿ ಕಾಳಿದಾಸನ ಎಲ್ಲ ಗ್ರಂಥಗಳನ್ನು ಗದ್ಯ ಮತ್ತು ಪದ್ಯಗಳಲ್ಲಿ ಕನ್ನಡಿಸುವುದು ಕನ್ನಡ ಸಾಹಿತ್ಯದ ಬೆಳವಣಿಗೆಯ ದೃಷ್ಟಿಯಿಂದ ಬಹಳ ಮಹತ್ವವಾದುದು”. ಎಂದು ಪ್ರಶಂಸಿದ್ದಾರೆ. ಶಾಸ್ತ್ರಿಗಳ ಆತ್ಮೀಯ ಸ್ನೇಹಿತರಾಗಿದ್ದ ಬೆಳಗಾವಿಯ ವೆಂಕಟೇಶ ಗೋ. ಕುಲಕರ್ಣಿ ಅವರಿಗೆ ಸುದೀರ್ಘವಾದ ಅಭ್ಯಾಸ ಪೂರ್ಣ ಮುನ್ನುಡಿಯನ್ನು ಬರೆಸಲಾಗಿದೆ.
ವೈ ನಾಗೇಶ ಶಾಸ್ತ್ರಿಗಳು (4)
ಭಾಗ ಐದು
೧೯೩೪ರ ಮಾರ್ಚ್ ತಿಂಗಳಲ್ಲಿ ಮಹಾತ್ಮ ಗಾಂಧೀಜಿ ಹರಿಜನನಿಧಿಗಾಗಿ ಬಳ್ಳಾರಿ ಜಿಲ್ಲೆಯಲ್ಲಿ ಪ್ರವಾಸ ಮಾಡಿದರು. ಇದು ಗಾಂಧೀಜಿಯ ಎರಡನೇ ಭೇಟಿ. ೧೯೨೧ರಲ್ಲಿ ಬಳ್ಳಾರಿ ನಗರಕ್ಕಷ್ಟೇ ಪ್ರವೇಶಿಸಿ ಆಂಧ್ರದ ಮೂಲಕ ಹಿಂದಿರುಗಿದ್ದರು. ಹರಿಹರ, ಹರಪನಹಳ್ಳಿ, ಕೊಟ್ಟೂರು, ಕೂಡ್ಲಿಗಿ, ಸಂಡೂರು, ತೋರಣಗಲ್ಲು, ಕುಡಿತಿನಿಗಳ ಮೂಲಕ ಬಳ್ಳಾರಿಗೆ ಆಗಮಿಸಿದಾಗ ಹೊರ ಹೊರವಲಯದಲ್ಲಿ ಔಪಚಾರಿಕವಾಗಿ ಮಹಾತ್ಮಾಗಾಂಧೀಜಿಯನ್ನು ಸ್ವಾಗತಿಸಲಾಗಿತ್ತು. ಸ್ವಾಗತದ ನೇತೃತ್ವವನ್ನು ಜಿಲ್ಲಾ ಬೋರ್ಡ್ ಅಧ್ಯಕ್ಷರಾಗಿದ್ದ ವೈ. ಮಹಾಬಲೇಶ್ವರಪ್ಪನವರು ವಹಿಸಿದ್ದರು. ಜೋಳದರಾಶಿ ದೊಡ್ಡನ ಗೌಡರ ಪ್ರಾರ್ಥನೆಯ ಮೂಲಕ ಸ್ವಾಗತಿಸಲಾಯಿತು. ಇದೇ ಸಂದರ್ಭದಲ್ಲಿ ಉಪಸ್ಥಿತರಿದ್ದ ವೈ. ನಾಗೇಶಶಾಸ್ತ್ರಿಗಳು ಸಹಜವಾಗಿ ಗಾಂಧೀಜಿಯವರ ವ್ಯಕ್ತಿತ್ವಕ್ಕೆ ಮಾರುಹೋಗಿದದರು. ತಮ್ಮ ಲೇಖನಿಯ ಮೂಲಕ ಶಾಸ್ತ್ರಿಗಳು ಅದನ್ನು ಸ್ಮರಣೀಯವಾಗಿಸಲಿಚ್ಛಿಸಿ ‘ದಯಾವೀರ ಚರಿತೆ’ ಎಂಭ ಲಘುಕಾವ್ಯವನ್ನೇ ರಚಿಸಿದರು. ಈ ಕಾವ್ಯವೂ” ಅಪ್ರಕಟಿತವಾಗಿದ್ದು ಅದು ಸಮಗ್ರ ಸಾಹಿತ್ಯದಲ್ಲಿ ಪ್ರಕಟಗೊಂಡಿದೆ. ಶಾಸ್ತ್ರಿಗಳು ಗಾಂಧೀಜಿಯನ್ನು ಕಂಡ ಬಗೆ ಹೀಗಿದೆ:
ಕಂ! ನಿತ್ಯ ಸತ್ಯಂ ಚಿನ್ಮಯ
ನತ್ಯಧಿಕಾನಂದ ನಮಪಮ ಪರಮಾತ್ಮಂ
ಚಿತ್ತದ ತಮಮಂ ಕಳೆವಾ
ವಿತ್ಯ ತಾನಾಗಿ ಬೆಳಗುಗೆಮ್ಮೋಳ್‌ ನಿರುತಂ |
ಶಿವನೊಳ್‌ ಶಕ್ತಿಯ ರೂಪದೆ
ಶಿವನವರೊಳ್‌ ಭಕ್ತಿರೂಪದಿಂ ಶೋಭಿಸುವಾ
ಶಿವೆ ನಮ್ಮ ನಾಲಿಗೆಯ ಪೀ
ಠವ ನಲಿದೇರುತ್ತೆ ಮೆರೆಗೆ ಸೂಕ್ತಿಯ ರೂಪಿಂ |
ಭಾರತ ಭೂಮಿಯ ದಾಸ್ಯಂ
ದೂರಮದಾಯ್ತಾವನಾ ಅಹಿಂಸಾವ್ರತದಿಂ |
ಆ ರಾಷ್ಟ್ರಪಿತನ ಗಾಂಧಿಯ
ಸಾರತರಂ ಬೋಧಮಿರ್ಕೆ ನಮ್ಮೊಳ್‌ ಸತತಂ |
ಗಾಂಧಿಯ ತತ್ತ್ವಂ ಜನತೆಗೆ
ಬಂಧನಮಂ ಬಿಡಿಸಿ ಜೀವನದ ನಿಜಸುಖಮಂ
ತಂದೀವ ಸತ್ಯಮಾರ್ಗಮ
ದೆಂದಾ ತನ್ಮಹಿಮನಮಳ ಚರಿತಮ ನೊರೆವೇಂ |
ಶಾಸ್ತ್ರಿಗಳು ತಾವೇ ಬರೆದುಕೊಂಡಿದ್ದ ಖಾಸಗಿಟಿಪ್ಪಣಿಯಲ್ಲಿ, ಇದು ‘ಅಪೂರ್ಣವಾಗಿ ಬರೆಯಲ್ಪಟ್ಟು ಮುದ್ರಿತವಾಗದೆ ಉಳಿದಿರುವಂಥದ್ದು’, ಈ ಅಲಭ್ಯ ಮತ್ತು ಅಪೂರ್ಣ ಕಾವ್ಯವಾದರೂ ಕೆಲವು ತುಣುಕುಗಳ ಮಾತ್ರ ಲಭ್ಯವಾಗಿ ಸಮಗ್ರ ಸಾಹಿತ್ಯದಲ್ಲಿ ಲಭ್ಯವಾಗಿದೆ. ಶಾಸ್ತ್ರಿಗಳ ಪ್ರಕಾರ, ಕ್ರೂರತನದಿಂದ ವೀರತನ ಪ್ರಾಪ್ತವಾಗಲಾರದು. ವೀರ ದಯಾಮಯನೂ ಆಗಿರಬಲ್ಲನು! ಕರ್ಮಶೀಲ, ಸತ್ಯಸಂಧ, ‘ಅಜಾತಶತ್ರುವೂ ಆಗಿರಬಲ್ಲನು’ ಎಂದು ಗಾಂಧೀಜಿಯವರ ವ್ಯಕ್ತಿತ್ವನ್ನು ಬಣ್ಣಿಸಲಾಗಿದೆ.
೧೯೩೩ರಲ್ಲಿ ಹುಬ್ಬಳ್ಳಿಯಲ್ಲಿ ನಡೆದ ಹತ್ತೊಂಭತ್ತನೆಯ ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷತೆಯು ವೈ. ನಾಗೇಶಶಾಸ್ತ್ರಿಗಳಿಗೆ ಒದಗಿ ಬಂದದ್ದು, ಅವರ ವಯಸ್ಸಿಗೆ ಮೀರಿದ್ದು ಎಂಬುದನ್ನು ಬಿಟ್ಟರೆ ಪ್ರತಿಭೆ, ತಾದಾತ್ಮ್ಯ, ಕನ್ನಡ ಪರನಿಲುವು, ಜೀವನಶ್ರದ್ದೆ ಇವುಗಳ ಮಾನದಂಡಗಳಲ್ಲಿ ಅದು ಯಥೋಚಿತವಾದುದೇ! ಶಾಸ್ತ್ರಿಗಳಿಗೆ ಈ ಗೌರವ ಸಂದಾಗ ಅವರಿಗೆ ನಲವತ್ತು ವರ್ಷಗಳ ವಯಸ್ಸು. ಹಾಗೇ ನೋಡಿದರೆ ಅವರಿಂದ ಸೃಷ್ಟಿಯಾದ ಸಾಹಿತ್ಯರಾಶಿಯ ಬಹುಪಾಲು ಈ ಅಧ್ಯಕ್ಷ ಗೌರವನಂತರವೇ ಆದುದು. ವಿಶಾಲ ಬಳ್ಳಾರಿ ಜಿಲ್ಲೆಯ ಮೊದಲ ಸಾಹಿತಿಯಾಗಿ ಈ ಗೌರವವನ್ನು ಪಡೆದುದಕ್ಕೆ ಬಳ್ಳಾರಿಜಿಲ್ಲೆ ಹೆಮ್ಮೆಪಟ್ಟಿತೇ ವಿನಾ ಶಾಸ್ತ್ರಿಗಳು ಮಾತ್ರ ಎಂದಿನ ತಮ್ಮ ವಿನಯ ಶೀಲತೆಯಿಂದಲೂ ಸಂಕೋಚದಿಂದಲೂ ಸ್ವೀಕರಿಸಿದ್ದರು. ಅವರ ವಿನಯ ಅದೆಂಥದ್ದಾಗಿತ್ತೆಂದರೆ, ತಮ್ಮ ಅಧ್ಯಕ್ಷಭಾಷಣದ ಆರಂಭದಲ್ಲಿ “ಈ ದಿನದ ಸಮ್ಮೇಳನದ ಅಧ್ಯಕ್ಷಸ್ಥಾನಕ್ಕೆ ನನ್ನನ್ನು ಕರೆದು ಸಾಹಿತ್ಯ ಪರಿಷತ್ತಿನವರು ನನ್ನ ಬಡಜೀವನದಲ್ಲಿ ಒಂದು ಉತ್ಸಾಹವನ್ನು ತುಂಬಿರುವರು. ಆದರೆ ಈ ಅಧ್ಯಕ್ಷ ಸ್ಥಾನವು ಕರ್ಣಾಟಕ ರಾಜಾನ್ವಯ ಭೂಷಣರೂ ಕವಿರಾಜ ಭೂಷಣರೂ ಆದ ಲಿಂಗರಾಜ ಅರಸರಿಂದ ಭೂಷಿತರವಾಗಿದ್ದರೆ ನನ್ನ ಉತ್ಸಾಹವು ದ್ವಿಗುಣಿತವಾಗುತ್ತಿದ್ದಿತು; ಇಷ್ಟೇ ಅಲ್ಲ, ಪರಿಷತ್ತಿಗೊಂದು ನೂತನ ಚೇತನವುಂಟಾಗುತ್ತಿದ್ದಿತು. ಕವಿರಾಜ ಭೂಷಣರ ಅಸ್ವಸ್ಥತೆಯ ಮೂಲಕ ಈ ಸ್ಥಾನವನ್ನು ನಾನು ಸ್ವೀಕರಿಸಬೇಕಾಯಿತು. ಈ ಸ್ಥಾನವನ್ನಲಂಕಾರಿಸುವ ಬುದ್ಧಿವೃದ್ಧರೂ ವಯೋವೃದ್ಧರೂ ಆದ ಮಹನೀಯರು ನಮ್ಮ ನಾಡಿನಲ್ಲಿ ಅನೇಕರಿರುವರು. ಅವರನ್ನುಳಿದು ನನ್ನನ್ನು ಕರೆಯಲು ಪರಿಷತ್ತಿನವರಿಗೊಂದು ಕುತೂಹಲವಿದೆ. ಕರ್ಣಾಟಕದ ಇತರ ಪ್ರಾಂತದವರಿಗಿಂತಲೂ ಬಳ್ಳಾರಿ ಮಂಡಲದ ಕನ್ನಡಿಗರು ಹೆಚ್ಚು ಹಿಂದುಳಿದಿರುವರು. ಅವರೂ ನಮ್ಮಂತೆಯೇ ಕರ್ಣಾಟಕ ವಾಗ್ದೇವಿಯ ಸೇವೆಯಲ್ಲಿ ಮುಂದುವರಿಯಲೆಂಬುದೇ ಆ ಕುತೂಹಲವು. ಈ ಕುತೂಹಲವನ್ನು ಸಫಲಗೊಳಿಸುವ ಯೋಗ್ಯತೆಯು ನನ್ನಲಿಲ್ಲವೆಂಬುದನ್ನು ನಾವು ಬಲ್ಲೆನು. ಆದರೂ ಈ ಸ್ಥಾನವನ್ನು ಸ್ವೀಕರಿಸಲು ಒಪ್ಪಿಕೊಳ್ಳುವ ಸಮಯದಲ್ಲಿ ನಾನು ತಿಳಿದುಕೊಂಡುದಿಷ್ಟೆ; ಪರಿಷತ್ತಿನ ಅಧ್ಯಕ್ಷ ಸ್ಥಾನವೆಂದರೆ ಕರ್ಣಾಟಕ ವಾಗ್ದೇವಿಯ ಸಿಂಹಪೀಠವು. ಯಾವಾಗಲೂ ಈ ಪೀಠವನ್ನುಲಂಕರಿಸತಕ್ಕವಳು ವಾಗ್ದೇವಿಯೇ ನಾನು ದೇವಿಯ ದೂತನಾಗಿ ಆ ಮಾತೆಯ ನುಡಿಸಿದ ಒಂದೆರಡು ಮಾತುಗಳನ್ನು ಹೇಳಿಬಿಟ್ಟರಾಯಿತೆಂದು. ಈ ಮಾತು ಔಪಚಾರಿಕವಲ್ಲ, ಅನ್ವರ್ಥಕವು”. ಇಂಥ ವಿನಯಪೂರ್ವಕವಾದ ಆರಂಭದ ಮೂಲಕ ಕರ್ಣಾಟಕದ ಸಮಗ್ರತೆಯ ಕುರಿತು ಮಾಹಿತಿ ಪೂರ್ಣವಾದ ವಿವರಣೆಯನ್ನು ತಮ್ಮ ಭಾಷಣದುದ್ದಕ್ಕೂ ನೀಡಿದರು. ಭಾಷಣಧ ಕೊನೆಯ ಮಾತು ಕರ್ನಾಟಕದ ಭೌತಿಕರಚನೆಯನ್ನು ಚಾರಿತ್ರಿಕವಾಗಿ ದಾಖಲಿಸುತ್ತದೆ. ಅದು ಹೀಗಿದೆ. “… ಹುಬ್ಬಳ್ಳಿಯ ಮಹಾಜನರೇ! ನಿಮ್ಮ ನಾಡು ಕನ್ನಡದ ನಡು ನಾಡು. ಇದು ಕನ್ನಡಿಗರ ಕೇಂದ್ರಸ್ಥಾನ, ಇಲ್ಲಿ ಕರ್ಣಾಟಕ ಸಾಹಿತ್ಯ ಸಮ್ಮೇಳನವನ್ನು ನಡೆಸಿದುದು ನಿಮಗೆ ಮಾತ್ರವಲ್ಲ. ಸರ್ವಕನ್ನಡಿಗರಿಗೂ ಭೂಷಣವಾಗಿರುವುದು. ಈ ವಿಧದ ನಿಮ್ಮ ಭ್ರಾತೃವಾತ್ಸಲ್ಯಕ್ಕಾಗಿ ಎಲ್ಲಾ ಕನ್ನಡಿಗರ ಪರವಾಗಿ ನಿಮ್ಮನ್ನು ಅಭಿನಂದಿಸುತ್ತೇನೆ….” ಹುಬ್ಬಳ್ಳಿಯನ್ನು ೧೯೩೩ರಲ್ಲಿ ಕನ್ನಡನಾಡಿನ ನಡುಭಾಗವೆಂದಿರುವುದನ್ನು ಗಮನಿಸಿದರೆ ೧೯೫೬ರಲ್ಲಿ ದಾವಣಗೆರೆಯನ್ನು ಕನ್ನಡನಾಡಿನ ನಡುಭಾಗ ಎನ್ನುವಾಗ ಏಕೀಕರಣಗೊಳ್ಳುವಾಗ ಕಳೆದುಕೊಂಡ ಕನ್ನಡದ ಭಾಗಗಳ ಅರಿವಿಗೆ ಬರುತ್ತದೆ. ಸಹಜವಾಗಿ ಹೇಳಿಕೊಂಡ ಅವರ ಮಾತುಗಳು ಚಾರಿತ್ರಿಕ ಗ್ರಹಿಕೆಯಾಗಿ ಗೋಚರಿಸುತ್ತಿರುವುದು ಇಲ್ಲಿ ಗಮನಸೆಳೆಯುತ್ತದೆ.
ಭಾಗ ಆರು
೧೯೪೦ – ೪೫ರ ಅವಧಿಗೆ ನಾಗೇಶಶಾಸ್ತ್ರಿಗಳು ಬೆಳಗಾವಿಯ ಮತ್ತು ಮದನಪಲ್ಲಿಯ ಹುದ್ದೆಗಳಿಂದ ಸ್ವಯಂ ನಿವೃತ್ತಿ ತಂದುಕೊಂಡರು. ಅದಕ್ಕೆ ಸಕಾರಣವಿತ್ತು. ಬೆಳಗಾವಿಯಂಥ ಅಕಿಮಲೆನಾಡು ಮರೆಮ್ಮನವರ ಆರೋಗ್ಯದ ಮೇಲೆಯೂ ಮದನಪಲ್ಲಿಯ ಅತಿಬಿಸಿಲಿನ ಪ್ರದೇಶ ಇಬ್ಬರ ಆರೋಗ್ಯದ ಮೇಲೆ ಪ್ರತಿಕೂಲಪರಿಣಾಮವನ್ನುಂಟು ಮಾಡಿತ್ತು. ಹೀಗಾಗಿ ಬಳ್ಳಾರಿಯ ಹೊರವಲಯದ ಒಂದು ಜಾಗ ಖರೀದಿ ಸ್ವಂತಮನೆ ಕಟ್ಟಿಸಿದರು. ದೇಶ ಸ್ವಾತಂತ್ಯ್ರದ ಕಡೆಗೆ ತಿರುಗುತ್ತಿದ್ದಂತೆ ದೇಶೀಯ ಸಂಸ್ಥಾನಗಳೊಂದಿಗಿನ ಒಡನಾಟವು ಸಾಕೆನಿಸಿತು. ಶಾಸ್ತ್ರಿಗಳು ಸ್ವತಃ ವೃತ್ತಿಯಿಂದ ನಿವೃತ್ತಿಯನ್ನು ಬಯಸಿದ್ದರು. ಆದರೆ ಸಾಹಿತ್ಯದ ಓದು, ರಚನೆಗಳಲ್ಲಿ ನಿರಂತರತೆಯನ್ನು ಕಾಯ್ದುಕೊಂಡಿದ್ದರು. ಹೀಗಾಗಿ ಬಳ್ಳಾರಿಯ ಮನೆಯನ್ನು ಬಾಡಿಗೆಗೆ ಕೊಟ್ಟು ತಮ್ಮೂರು ಏಳುಬೆಂಚಿಯಲ್ಲಿ ರಲು ಬಯಸಿದ್ದರು. ಆದರೆ ಕಾಲ ಇದಕ್ಕೆ ಒಪ್ಪಿಗೆ ಕೊಡಲಿಲ್ಲ. ಇಲ್ಲಿಂದ ಅವರ ಬದುಕಿನ ಉತ್ತರಾರ್ಧದ ಮಹತ್ವದ ಘಟ್ಟ ಆರಂಭವಾಯಿತು.
ಬಳ್ಳಾರಿಯ ವೀರಶೈವ ವಿದ್ಯಾವರ್ಧಕ ಸಂಘವು ಒಂದು ದೊಡ್ಡ ಹೆಜ್ಜೆಯನ್ನಿಡಲು ಪ್ರಯತ್ನಿಸಿತ್ತು. ಅದಕ್ಕೆ ಕಾರಣೀಭೂತರು ವೈ. ಮಹಾಬಲೇಶ್ವರಪ್ಪನವರು. ಸ್ವತಃ ಸಂಘದ ಅಧ್ಯಕ್ಷರಾಗಿದ್ದ ಅವರು ತಮಗಿದ್ದ ರಾಜಕೀಯ – ಸಾಮಾಜಿಕ ಪ್ರಭಾವಗಳನ್ನು ಬಳಸಿ ಪದವಿ ಕಾಲೇಜನ್ನು ಸ್ಥಾಪಿಸಲು ಉದ್ದೇಶಿಸಿ, ೧೯೪೫ರಲ್ಲಿ ವೀರಶೈವ ಕಾಲೇಜ್‌ನ್ನು ಆರಂಭಿಸಿದರು. ಯಥಾರೀತಿ ವೈ. ನಾಗೇಶಶಾಸ್ತ್ರಿಗಳು ಆ ಕಾಲೇಜಿನ ಸ್ಥಾಪಕ ಕನ್ನಡ ಪ್ರಾಧ್ಯಾಪಕರು.
ಈ ಅವಧಿಯಲ್ಲಿ ಧಾರವಾಡ ಮುರುಘಮಠದ ಶ್ರೀ ಅಖಿಲ ಭಾರತ ಶಿವಾನುಭವ ಮೃತ್ಯುಂಜಯ ಮಹಾಸ್ವಾಮಿಗಳಲ್ಲಿ ಸಂಪರ್ಕ ಬಳ್ಳಾರಿಯೊಂದಿಗೆ ಆತ್ಮೀಯ ಭಕ್ತಿಗಳಿಂದ ಬೆರೆಯಿತು. ವಿಶೇಷವಾಗಿ ವೈ. ನಾಗೇಶಶಾಸ್ತ್ರಿಗಳು, ವೈ. ಮಹಾಬಲೇಶ್ವರಪ್ಪ, ಜೋಳದರಾಶಿ ದೊಡ್ಡನಗೌಡ ಮೊದಲಾದವರು ಮೊದಲ ಬಾಇಗೆ ಮಠದೊಂದಿಗೆ ಧಾರ್ಮಿಕ ಮನೋಭಾವದಿಂದ ಬೆರೆತರು. ವೈ. ನಾಗೇಶಶಾಸ್ತ್ರಿಗಳು ಈ ಕಾಲಾವಧಿಯಲ್ಲಿ ಪೂರ್ಣಪ್ರಮಾಣದಲ್ಲಿ ಧಾರ್ಮಿಕ ಸಾಹಿತ್ಯ ರಚನೆಯ ಕಡೆಗೆ ಹೆಚ್ಚು ಒತ್ತುಕೊಟ್ಟರು. ವಚನ ಸಾಹಿತ್ಯ, ವೀರಶೈವ ಧಾರ್ಮಿಕ ಗ್ರಂಥಗಳ ಅಧ್ಯಯನ ಈ ಕಾಲದಲ್ಲಿ ಅವರಿಂದ ನಡೆಯಿತು.
೧೯೪೨ರಲ್ಲಿ ಧಾರವಾಡದ ತಮ್ಮ ಮುರುಘಾಮಠದಲ್ಲಿ ಆರಂಭಿಸಿದ ಅಖಿಲಭಾರತ ಶಿವಾನುಭವ ಸಂಸ್ಥೆಗೆ ಶ್ರೀಮೃತ್ಯುಂಜಯ ಮಹಾಸ್ವಾಮಿಗಳು ಬಳ್ಳಾರಿಯ ಈ ಮೂರು ಜನ ಮಹನೀಯರನ್ನು ಪೂರ್ಣಪ್ರಮಾಣದಲ್ಲಿ ಬಳಸಿಕೊಂಡರು. ವೈ. ನಾಗೇಶಶಾಸ್ತ್ರಿಗಳು ಒಂದರ್ಥದಲ್ಲಿ ಮುರುಘಾಮಠಾದ ಶೈಕ್ಷಣಿಕ ಮಾರ್ಗದರ್ಶಕರಂತೇ ಇದ್ದರು. ೧೯೫೨ರಿಂದ ಶಿವಾನುಭವ ಸಂಸ್ಥೆಗೆ ಶಿವಾನುಭ ಪರೀಕ್ಷೆಗಾಗಿ ಪಠ್ಯಮಾದರಿಯ ಪುಸ್ತಕಗಳನ್ನು ಬರೆದುಕೊಡಲಾರಂಭಿಸಿದ್ದರು. ಅಷ್ಟಾವರಣ ವಿವೇಕ, ಪಂಚಾಚಾರ ಪ್ರಕಾಶಿಕೆ, ಷಟ್‌ಸ್ಥಲ ತತ್ತ್ವದರ್ಪಣ, ವೀರಶೈವಧರ್ಮ ಬೋಧಿಸಿ, ಇಷ್ಟಲಿಂಗೋಪಸನಾಕ್ರಮ, ಶಿವಯೋಗ, ಶಕ್ತಿ ವಿಶಿಷ್ಟಾಧ್ವೈತ ಸಿದ್ಧಾಂತ, ಶ್ರೀ ಬಸವಣ್ಣನವರ ವೀರಶೈವ ಸಮಾಜ, ಶ್ರೀ ಮುರುಘೇಂದ್ರ ಶಿವಯೋಗಿಗಳ ಸಹಜಾಚರಣೆ, ಈ ಕೃತಿಗಳನ್ನು ಬರೆದು ಮಠದ ಪ್ರಮುಖ ಸಂಪನ್ಮೂಲ ವ್ಯಕ್ತಿ ಎನಿಸಿದರು.
ಅಷ್ಟಾವರಣವಿವೇಕ ಕೃತಿಯ ಪ್ರಸ್ತಾವನೆಯಲ್ಲಿ “….ವೀರಶೈವ ಸಮಾಜದಲ್ಲಿ ಶುದ್ಧ ಸಂಪ್ರದಾಯಕ್ಕೆ ಷಟ್‌ ಸ್ಥಲಸಿದ್ಧಾಂತದ ಲಿಂಗಾಂಗ ಸಾಮರಸ್ಯಕ್ಕೆ ಪ್ರತಿಕೂಲವಾದ ಆಚಾರ – ವಿಚಾರಗಳು ಇತ್ತೀಚೆಗೆ ಪ್ರಬಲಗೊಳ್ಳುತ್ತಿರುವವು. ಇವುಗಳ ನಿವಾರಣೆಯಾಗಬೇಕು. ಶುದ್ಧ ಸಂಪ್ರದಾಯದ ಅನುಭವವನ್ನು ಸಮಾಜದಲ್ಲಿ ಬೆಳಕಿಗೆ ತರಬೇಕು ಎಂದ ಸದುದ್ದೇಶದಿಂದ ಅಖಿಲಭಾರತ ಶಿವಾನುಭವ ಸಂಸ್ಥೆಯು ಸ್ಥಾಪಿತವಾಗಿದೆ….” ಎಂದು ಕೃತಿರಚನೆಯ ಉದ್ದೇಶ ಮತ್ತು ಗೊಂದಲಗಳ ನಿವಾರಣೆ ಇವು ಶಾಸ್ತ್ರಿಗಳ ಮೇಲಿದ್ದ ಹೊಣೆಗಾರಿಕೆಯಾಗಿರುವುದರಿಂದ ಸಂಸ್ಥೆ ಮತ್ತು ಶಾಸ್ತ್ರಿಗಳ ನಡುವೆ ಒಂದು ಸ್ಪಷ್ಟವಾದ ಆತ್ಮವಿರ್ಶವಾಸ ಮೂಡಿರುವುದನ್ನು ಗಮನಿಸಬೇಕು. ಈ ಸಂಸ್ಥೆಗೆ ಬರೆದ ಶಾಸ್ತ್ರಿಗಳ ಪುಸ್ತಕಗಳನ್ನು ಶರಣತತ್ತ್ವ ಸಮಾಲೋಚನೆ ಬಯಸುವ ಎಲ್ಲರೂ ತತ್ತ್ವಕೃತಿಗಳಾಗಿ ಭಾವಿಸಿದ್ದರು.
ಅಖಿಲ ಭಾರತ ಶಿವಾನುಭವ ಸಂಸ್ಥೆ ಧಾರವಾಡ ಮುರುಘಾಮಠದ ಶ್ರೀ ಮೃತ್ಯುಂಜನಯ ಮಹಾಸ್ವಾಮಿಗಳ ಪರಿಕಲ್ಪನೆ. ಅದು ಧಾರ್ಮಿಕ ತತ್ತ್ವಗಳ ಪ್ರಸಾರವಷ್ಟೇ ಅಲ್ಲ. ಧಾರ್ಮಿಕ ತತ್ವಾನುಷ್ಠಾನಗಳಲ್ಲಿ ಇದರ ಪ್ರಮುಖ ಉದ್ದೇಶಗಳಲ್ಲಿ ಒಂದಾಗಿತ್ತು. ಸ್ವಾಮಿಗಳ ಅರಿಕೆಯಂತೆಯೇ ಅಥವಾ ಶಾಸ್ತ್ರಿಗಳು ಗ್ರಹಿಸಿದ ಸತ್ಯದ ಪ್ರಕಾರದಂತೆಯೇ ಅಷ್ಟಾದರೂ ವಿವೇಕ ಮೊದಲ ಕೃತಿಯಾಗಿ ಸ್ಪಷ್ಟ ತಿಳುವಳಿಕೆಯನ್ನು ಪ್ರಸಾರ ಮಾಡುವ ಕಾರ್ಯವನ್ನು ಮಾಡಿತು.
ವೀರಶೈವ ಸಮಾಜದ ಶುದ್ಧ ಸಂಪ್ರದಾಯ ಹೊರಡಿಸಿರುವುದೇ ಷಟ್‌ಸ್ಥಲ ಸಿದ್ಧಾಂತದಲ್ಲಿ ಈ ಷಟ್‌ಸ್ಥಲ ಸಿದ್ಧಾಂತ ಪ್ರತಿಪಾದಿಸುವ ಲಿಂಗಾಂಗ ಸಾಮರಸ್ಯವು ಶಿವಾರಾಧನೆಯ ಮತ್ತೊಂದು ಪಂಥದ ಭಿನ್ನಗ್ರಹಿಕೆಯ, ಪ್ರಭಾವ ವಿಲೀನಗಳಿಂದ ಆದ ಪ್ರತಿಕೂಲತೆಯನ್ನು ಶಾಸ್ತ್ರಿಗಳು ಗ್ರಹಿಸಿ ಪರಿಹರಿಸುವ ನಿಟ್ಟಿನಲ್ಲಿ ಪ್ರಯತ್ನಿಸಿದ್ದಾರೆ. ಷಟ್‌ಸ್ಥಲತತ್ತ್ವಾನುಭವವು ಸಮಾಜಮುಖಿಯಾದುದು. ಬಸವಾದಿ ಪ್ರಥಮರು ಅದನ್ನು ಪೂರ್ಣಪ್ರಮಾಣದಲ್ಲಿ ಅನುಷ್ಠಾನಗೊಳಿಸಿದ ಫಲವಾಗಿ ಮುಕ್ತಸಮಾಜದ ನಿರ್ಮಾಣಕ್ಕೆ ಅದು ಕಾರಣವಾಗಿದೆ ಎಂಬುದು ಈ ಅಂಶಗಳನ್ನು ಶಾಸ್ತ್ರಿಗಳು ಇಲ್ಲಿ ಗ್ರಹಿಸಿದ್ದಾರೆ.
ವೈ. ನಾಗೇಶ ಶಾಸ್ತ್ರಿಗಳ ಧಾರ್ಮಿಕ ಸಾಹಿತ್ಯರಚನೆಯ ಕಾಲಘಟ್ಟವು ವೀರಶೈವ ಧರ್ಮಕ್ಕೆ ಸಂಬಂಧಿಸಿದ ಪ್ರಮುಖ ಗೊಂದಲ ದ್ವಂದ್ವಗಳನ್ನು ಕೈಗೆತ್ತಿಕೊಂಡು ಪರಿಹರಿಸಲು ಯತ್ನಿಸಿತು. ಹಾಗೇ ನೋಡಿದರೆ, ಈ ಕಾಲಘಟ್ಟದ ನಾಗೇಶಶಾಸ್ತ್ರಿಗಳು ತಮ್ಮ ರಚನಾಶೀಲ ವ್ಯಕ್ತಿತ್ವದ ಮತ್ತೊಂದು ಮುಖವನ್ನೇ ದರ್ಶನ ಮಾಡಿಸುತ್ತಾರೆ.
ವೈ. ನಾಗೇಶಶಾಸ್ತ್ರಿಗಳು ಧಾರ್ಮಿಕ ಸಾಹಿತ್ಯ ರಚನೆಗೆ ತಮ್ಮನ್ನು ಒಡ್ಡಿಕೊಳ್ಳುವ ಸಂದರ್ಭದಲ್ಲಿಯೆ ಪುರಾಣ ರಚನೆಗಳಿಗೂ ಕೈಹಾಕಿದರು. ೧೯೪೫ರಿಂದ ೧೯೬೫ರವರೆಗಿನ ಅವರ ಸೃಷ್ಟಿಶೀಲ ಪ್ರಕ್ರಿಯೆಯು ಅವರ ಬದುಕಿನ ಸುವರ್ಣಯುಗಎನ್ನಬೇಕು. ಈ ಅವಧಿಯಲ್ಲಿ ಮುಖ್ಯವಾಗಿ ಹದಿನಾಲ್ಕು ಪುರಾಣಗಳನ್ನು ಬರೆದರು. ತಮ್ಮ ಪರಿಸರದ ಪುಣ್ಯಪುರುಷರನ್ನು ಪೌರಾಣಿಕ ಚೌಕಟ್ಟಿನಲ್ಲಿ ಚಿತ್ರಿಸಿದ್ದು ಕಾಲಧರ್ಮದ ಹಿನ್ನೆಲೆಯಲ್ಲಿ ಯಥೋಚಿತವಾಗಿದೆ.
ಶಾಸ್ತ್ರಿಗಳು ರಚಿಸಿದ ಪುರಾಣಗಳು ‘ಇತಿಹಾಸದ ಪುರುಷರನ್ನು ವೈಭವೀಕರಿಸಿದರು’ ಎಂಬ ಆಧುನಿಕ ಸಾಹಿತ್ಯಕ ಮಾನದಂಡ ಹೇಳುವ ದೋಷಾರೋಪಣೆಯೊಂದನ್ನು ಹೊರತು ಪಡಿಸಿದರೆ, ಈ ಕಾರ್ಯ ಕಾಲಧರ್ಮದ ಅವಶ್ಯಕತೆಯ ಪೂರೈಕೆ ಎಂಬ ಹಿನ್ನೆಲೆಯಲ್ಲಿ ಕ್ರಮಬದ್ಧ ಎನಿಸುತ್ತದೆ. ಇತಿಹಾಸ ಘಟನೆಯೊಂದರ ವಾಸ್ತವಿಕ ಸತ್ಯವನ್ನು ಪ್ರಸ್ತುತ ಪಡಿಸಿದರೆ, ಪುರಾಣ, ಆ ಘಟನೆಯ ಭಾವುಕ ಸತ್ವವನ್ನು ವಿಸ್ತರಿಸುತ್ತದೆ. ಶಾಸ್ತ್ರಿಗಳು ತಮ್ಮ ಮನೋಭಾವಕ್ಕೆ ಮತ್ತು ಕಾಲಗುಣಕ್ಕೆ ಅನುಸರಿಸಿ ಭಾವುಕ ಸತ್ಯವನ್ನು ಪ್ರಕಟಪಡಿಸಿದ್ದರು. ಇಪ್ಪತ್ತನೆಯ ಶತಮಾನದ ಪ್ರಭಾವಿ ಸೃಷ್ಟಿಶೀಲ ಕ್ರಿಯೆಗಳಲ್ಲೊಂದಾದ ಸಾಹಿತ್ಯರಚನಾ ಪರಂಪರೆಯನ್ನು ಅವಲೋಕಿಸುವತ್ತ ಕೆಲಸ ಮಾಡಿದ್ದುದು ಆಧುನಿಕತೆ ಎದುರಾಗಿ ಸ್ಥಿತ್ಯಂತರಗೊಳ್ಳುತ್ತಿದ್ದ ಸಂದರ್ಭದಲ್ಲಿ ಉಚಿತವಾಗಿದೆ. ಶಾಸ್ತ್ರಿಗಳು ಬರೆದ ಪುರಾಣಗಳ ನಾಯಕರು ವೀರಶೈವರಾದ್ದುದು ಒಂದು ನೆಪ ಅಷ್ಟೇ. ಆದರೆ ಅದು ವ್ಯಾವಹಾರಿಕ ಮತ್ತು ಸಾಮಾಜಿಕ ಗ್ರಹಿಕೆಗಾಗಿ ಮಾತ್ರ. ಶಾಸ್ತ್ರಿಗಳು ಚಿತ್ರಿಸಿರುವುದು ಶರಣರ, ಅವಧೂತರ ಬದುಕಿನ ಕಥೆ. ಈ ಕಥೆ ಕಲಾಂತರದಲ್ಲಿ ಭೌತಿಕತೆಯನ್ನು ಲೌಕಿಕತೆಯನ್ನು ನಂಬಿಕೊಂಡು ಬದುಕುತ್ತಿರುವ ಸಾಮಾಜಿಕನಿಗೆ ಅದ್ಭುತ ಎನಿಸದಿರದು. ಅವರ ಬದುಕಿನ ವಿಧಾನವೂ ಹುಚ್ಚುತನವಾಗಿ ಕಾಣುವುದು. ಸಹಜವೇ. ಯಾವುದನ್ನು ಅವಧೂತ ನಂಬಿರುತ್ತಾನೋ ಅದು ಲೌಕಿಕರಿಗೆ ಕಾಣುವುದಿಲ್ಲ. ಅದರ ಸೂಕ್ಷ್ಮಗಳ ಅರ್ಥವೂ ಆಗುವುದಿಲ್ಲ. ಆತನ ಪರಿಭಾವನೆಯೇ ಬೇರೆ ಪರಿಭಾಷೆಯೇ ಬೇರೆ. ಕುತೂಹಲವೆಂದರೆ ಆತ ಸಾಮಾಜಿಕನಾಗಿದ್ದರೂ ಸಾಮಾಜಿಕನೆಂಬಂತೆ ತನ್ನನ್ನು ಗುರುತಿಸಿಕೊಳ್ಳದೇ ಇರುವುದು. ಆತನನ್ನು ಸಮಾಜದ ಯಾವುದೇ ವಾಸ್ತವದೊಂದಿಗೆ ಗುರುತಿಸಲಾಗದೇ ಇರುವುದು. ಸಾಮಾಜಿಕನಾಗುವವನ ಚರಿತ್ರೆ ಒಬ್ಬನಿಂದ ಒಬ್ಬನಿಗೆ ಭಿನ್ನವಾಗಿರುತ್ತದೆ ಅಥವಾ ಭಿನ್ನವಾಗುತ್ತಾ ಹೋಗುತ್ತದೆ. ಆದರೆ ಶರಣರ, ಅವಧೂರ ಚರಿತ್ರೆ ಹಾಗಲ್ಲ. ಬಹುತೇಕ ಅವಧೂತರ ಚರಿತ್ರೆ ಒಂದು ನಿರ್ದಿಷ್ಟ ಸೂತ್ರಕ್ಕೆ ಗೃಹೀತವಾಗಿರುತ್ತದೆ. ಚೇಳಗುರ್ಕಿಯ ಏರಿತಾತ, ಅಲ್ಲೀಪುರದ ಮಹಾದೇವ ತಾತ, ಹಿರೇಹಾಳಿನ ಗವಿಸಿದ್ಧ, ಕೊಪ್ಪಳದ ಗವಿಸಿದ್ಧ, ಇಂಥವರನ್ನು ಕಾಲದೇಶ ಭಾಷೆಗಳಲ್ಲಿ ಔಪಚಾರಿಕವಾಗಿ ಹಿಡಿದಿಡಬಹುದು. ಆದರೆ ಇಂಥವರು ಒಂದೇ ಸೂತ್ರದಲ್ಲಿ ಲಭ್ಯವಾಗುತ್ತಿರುವುದು ಎದ್ದು ಕಾಣುತ್ತದೆ. (ಮರಿಸ್ವಾಮಿಗಳ ಬಗ್ಗೆ ಶಾಸ್ತ್ರಿಗಳು ಬರೆದಿರುವ ಲೇಖನ ಮತ್ತು ಪುರಾಣಗಳಲ್ಲಿ ಇದು ಸ್ಪಷ್ಟವಾಗಿದೆ) ಆದರೆ ಇವರನ್ನು ಕುರಿತ ಸಾಹಿತ್ಯ ಒಂದಷ್ಟು ಅವರ ಬದುಕಿನ ವಿವರ, ಬದುಕಿನ ಸಾರದ ಗ್ರಹಿಕೆ, ಗೂಢವಾಗುತ್ತ ಹೋಗುತ್ತದೆ. ಕಾಲ ಹೆಚ್ಚು ಲೌಕಿಕವಾಗುತ್ತಾ ನಡೆದಿರುವುದು. ಇದಕ್ಕೆ ಒಂದು ಕಾರಣವೂ ಇರಬಹುದು. ಶಾಸ್ತ್ರಿಗಳು ಧಾರ್ಮಿಕತೆಯನ್ನು ಗಾಢವಾಗಿ ನಂಬಿಕೊಂಡ ಈ ದೇಶದಲ್ಲಿ ಆಧುನಿಕತೆಯನ್ನು ಸ್ವೀಕರಿಸುವ ಬಗೆಯಲ್ಲಿ ಅಭಿವೃದ್ಧಿ ಮುಖ್ಯವಾಗಿ ಬದಲಾಗಬಾರದು ಬದುಕಿನ ವಿಧಾನದ ಬಗ್ಗೆ ಹೆಚ್ಚು ಗಮನ ನೀಡುತ್ತಾರೆ. ಹೀಗಾಗಿ ಅವರು ಪುರಾಣಗಳ ಮೂಲಕ ಇತಿಹಾಸವನ್ನು ಪುರಾಣಗೊಳಿಸುತ್ತಿದ್ದಾರೆ ಎಂಬುದಕ್ಕಿಂತ ಸತ್ಯವನ್ನು ಭಾವುಕ ನೆಲೆಯಲ್ಲಿ ಕಂಡು ಭೂತದ ಸ್ಮರಣೆಯಲ್ಲಿ ವರ್ತಮಾನವನ್ನು ಬದುಕುತ್ತಿರಬೇಕೆಂಬ ಆಶಯ ಹೊಂದಿದ್ದಾರೆ. ಎನ್ನಲೂಬಹುದು.
ಈ ಹಿನ್ನಲೆಯಲ್ಲಿ ಶಾಸ್ತ್ರಿಗಳು ಬರೆದ ಹದಿನಾಲ್ಕು ಪುರಾಣಗಳು ಮಹತ್ವದ ರಚನೆಗಳಾಗುತ್ತವೆ.
ಭಾಗ ಏಳು
ನಿರಂತರವಾದ ಓದುಗಾರಿಕೆ, ಬರವಣಿಗೆ ಇವುಗಳಲ್ಲಿ ತೊಡಗಿಸಿಕೊಂಡಿದ್ದ ನಾಗೇಶಶಾಸ್ತ್ರಿಗಳು ಪೀಳಿಗೆಗಳು ಬದಲಾದರೂ ಕಾಲಬದಲಾಗಿ ತಾವು ನೇಪಥ್ಯದಲ್ಲಿರಬೇಕಾಗಿ ಬಂದರೂ ತಮ್ಮೊಡನಿದ್ದ ಹಿರಿಯರು, ಸ್ನೇಹಿತರು, ಕಿರಿಯರು, ಆಪ್ತರು ಕಣ್ಣ ಮುಂದೆಯೇ ಮರೆಯಾದರೂ ತಾವು ತುಂಬು ನಿರ್ಲಪ್ತತೆಯನ್ನು ತಾಳಿ ಬರೆಯುವ ಓದುವ ಕ್ರಿಯೆಯಲ್ಲಿ ಬದುಕುಸಾಗಿಸಿದರು.
೧೯೫೬ರಲ್ಲಿ ಶಾಸ್ತ್ರಿಗಳಿಗೆ ಬಳ್ಳಾರಿಯ ಸಮಸ್ತ ಜನತೆಯ ಪರವಾಗಿ ಷಷ್ದ್ಯಬ್ದ ಕಾರ್ಯಕ್ರಮದಲ್ಲಿ ‘ನಾಗೇಶ ಕವಿ ಪ್ರಶಸ್ತಿ’ ಎಂಬ ಅಭಿನಂದನಾ ಗ್ರಂಥ ಸಲ್ಲಿಸಿದ್ದು ನಾಡಿಗಾಗಿ ದುಡಿದ ಕವಿಗೆ ಸಲ್ಲಿಸಿದ ಸಾಂಕೇತಿಕ ಋಣಸಂದಾಯ..‘ನಾಗೇಶ ಕವಿ ಪ್ರಶಸ್ತಿ’ ಗ್ರಂಥ ಕಾರ್ಯದಲ್ಲಿ ಶಿ.ವ.ಚನ್ನಬಸವೇಶ್ವರ, ಭಾಸ್ಕರಾಚಾರ್ಯ ರಾಮಚಂದ್ರಸ್ವಾಮಿ, ಜೋಳದರಾಶಿ ದೊಡ್ಡನಗೌಡ ದುಡಿದಿದ್ದರು. ೧೨.೦೯.೧೯೫೬ರಲ್ಲಿ ಪ್ರಭಾತ ಚಿತ್ರಮಂದಿರದಲ್ಲಿ ನಡೆದ ಸಮಾರಂಭದ ದಿವ್ಯಸಾನಿಧ್ಯವನ್ನು ಧಾರವಾಡ ಮುರುಘಾಮಠದ ಶ್ರೀಮೃತ್ಯಂಜಯ ಮಹಾಸ್ವಾಮಿಗಳು ವಹಿಸಿದ್ದರು. ಜಿಲ್ಲಾ ನ್ಯಾಯಾಧೀಶರಾದ ಕೆ. ಗುಬ್ಬಯ್ಯನವರು ಅಧ್ಯಕ್ಷತೆಯಲ್ಲಿ ನಾಡಿನ ಪ್ರಮುಖರ ಉಪಸ್ಥಿತಿಯಲ್ಲಿ ಕಾರ್ಯಕ್ರಮ ನಡೆಯಿತು. ಸಂಜೆಯ ಕಾರ್ಯಕ್ರಮವು ಮೈಸೂರು ರಾಜ್ಯದ ಹೈಕೋರ್ಟ್‌ನ ನಿವೃತ್ತ ಮುಖ್ಯ ನ್ಯಾಯಾಧೀಶರಾದ ಜಿ. ಪರಮಶಿವಯ್ಯನವರ ಘನ ಅಧ್ಯಕ್ಷತೆಯಲ್ಲಿ ನಡೆಯಿತು. ಅಭಿನಂದನಗ್ರಂಥದ ಧನ ಸಹಾಯವನ್ನು ವೈ. ಮಹಾಬಲೇಶ್ವರನವರು ವಹಿಸಿದ್ದರು.
೧೯೬೪ರಲ್ಲಿ ಚಿತ್ರದುರ್ಗ ಚಿನ್ಮೂಲಾದ್ರಿ ಬ್ರಹನ್ಮಠದ ಶ್ರೀ ಜಯವಿಭವ ಮಹಾಸ್ವಾಮಿಗಳು ಮತ್ತು ಕೆಲವೇ ತಿಂಗಳುಗಳ ಅಂತರದಲ್ಲಿ ಧಾರವಾಡ ಮುರುಘಾಮಠದ ಶ್ರೀಮೃತ್ಯಂಜಯ ಮಹಾಸ್ವಾಮಿಗಳು ಲಿಂಗೈಕ್ಯರಾದರು. ಎರಡನೇ ಶಿವಾನುಭವ ಕೇಂದ್ರದಂತಿದ್ದ ಬಳ್ಳಾರಿ ಮತ್ತು ಬಳ್ಳಾರಿಯ ವೈ. ನಾಗೇಶಶಾಸ್ತ್ರಿ ವೈ. ಮಹಾಬಲೇಶ್ವರಪ್ಪ, ಜೋಳದ ರಾಶಿ ದೊಡ್ಡನಗೌಡ ತಮ್ಮ ಅಂತಃಶಕ್ತಿಯನ್ನು ಕಳೆದುಕೊಂಡಂತಾದರು.
ಶಾಸ್ತ್ರಿಗಳ ಬದುಕಿನ ಮಧ್ಯದಲ್ಲಿ ಆಗಮಿಸಿದ ಧಾರವಾಡದ ಶ್ರೀ ಮೃತ್ಯಂಜಯ ಮಹಾಸ್ವಾಮಿಗಳು ‘ಜೀವಧಾತು’ವಿನಂತೆ ಶಾಸ್ತ್ರಿಗಳಲ್ಲಿ ಬೇರೂರಿದ್ದರು. ಶಾಸ್ತ್ರಿಗಳಿಗೆ ದೈವಿಕ ಗುಣ, ಧಾರ್ಮಿಕ ವ್ಯಕ್ತಿತ್ವವನ್ನು ಸಾರ್ವಜನಿಕರು ಕಂಡುಕೊಂಡಿದ್ದೇ ಬಹುಶಃ ಈ ಕಾರಣದಿಂದ.
ಪತ್ನಿ ಅವರ ಕಣ್ಣುದುರಿಗೆ ತೀರಿಕೊಂಡದ್ದು ಸಂತಾನವಿರದ ಶಾಸ್ತ್ರಿಗಳಿಗೆ ಅಂತರ್ಮುಖಿಯಾಗಿ ತುಂಬು ನಿರ್ಲಿಪ್ತತೆಯಲ್ಲಿರಬೇಕಾದೊಂದೇ ಮಾರ್ಗವೆನಿಸಿತು. ‘ನೀವೇನೂ ಬಹುದಿವಸ ಬದುಕೋದಿಲ್ಲ. ನಾನು ಹೋದ ಮೇಲೆ ಎರಡು ವರುಷದಲ್ಲಿ ಬರುತ್ತೀರಿ’ ಎಂದು ತಮ್ಮ ಪತ್ನಿ ಮರೆಮ್ಮನವರು ಹೇಳಿದ ಮಾತು ಅವರ ಮನಸ್ಸಿನಲ್ಲಿ ಸದಾ ಅನುರಣಿಸಿದಂತಿತ್ತು.
ವೈ. ನಾಗೇಶಾಸ್ತ್ರಿಗಳ ಮೂಲಸ್ಥಾಯಿಯಾಗಿದ್ದ ಮುಗ್ಧತೆಯು ಮತ್ತು ನಿರ್ಲಿಪ್ತೆಯು ಅವರ ಬದುಕಿನ ಕೊನೆಯದಿನಗಳಲ್ಲಿ ಘನೀಕೃತಗೊಂಡದ್ದು ಅಚ್ಚರಿಯೇನೂ ಹೀಗಾಗಿ ತಮ್ಮ ಅಂತಿಮ ದಿನಗಳಲ್ಲಿ ಯಥೋಚಿತವಾಗಿ ೧೯೭೪ (ಮಾರ್ಚ ೧೮)ನಲ್ಲಿ ಅಂತಿಮ ಉಯಿಲನ್ನು ಬರೆದು ತಮ್ಮ ಮನೆ ‘ಶ್ರೀಮೃತ್ಯಂಜಯ ಶಿವಾನುಭವ ಕುಟೀರ’ವನ್ನು ಮುಖ್ಯ ಹೊಣೆಗಾರಿಕೆಗೆ ಶ್ರೀಮುರುಘಾಮಠಕ್ಕೆ ವಹಿಸಿಕೊಟ್ಟರು.
ಅಂತಿಮವಾಗಿ ಮೇ ತಿಂಗಳ ಹದಿನಾಲ್ಕನೇ ದಿನದ ೧೯೭೫ರಂದು ವೈ.ನಾಗೇಶ ಶಾಸ್ತ್ರಿಗಳು ಮರೆಯಾದರು. ಉಯಿಲಿನಂತೆ ಅಚ್ಚುಪ್ಪ, ಸೋಮಪ್ಪ, ಅಯ್ಯಪ್ಪಶಾಸ್ತ್ರಿ, ಸಂಡೂರಿನ ಗೊಗ್ಗಬಸಯ್ಯ, ಜೋಳದರಾಶಿ ದೊಡ್ಡನಗೌಡ, ತೊಗರಿ ವೀರಭದ್ರಪ್ಪ, ರಾಯದುರ್ಗ ಭದ್ರಪ್ಪ, ಜೆ.ಎಂ. ಪಂಪಾವತಿ, ಬಿ. ದೊಡ್ಡ ಎರ್ರಪ್ಪ ಮೃತ್ಯುಂಜಯ ಶಿವಾನುಭವ ಕುಟೀರವನ್ನು ಸಾಂಸ್ಕೃತಿಕ – ಧಾರ್ಮಿಕ ಚಟುವಟಿಕೆಗಳ ಸುಪ್ತಕೇಂದ್ರವಾಗಿರಿಸಿದರು.
ಅಲ್ಲಿಗೆ ವೈ. ನಾಗೇಶಶಾಸ್ತ್ರಿಗಳು ಇತಿಹಾಸ ಸೇರಿಹೋದರು. ಯಾವುದೇ ಔಪಚಾರಿಕ ಶಿಕ್ಷಣವನ್ನು ಪಡೆಯದೇ, ಶಿಕ್ಷಕರಾಗಿ, ಅಧ್ಯಾಪಕರಾಗಿ, ಉನ್ನತ ಪದವೀಧರರಾಗಿ, ಎರಡು ರಾಜಮನೆತನಗಳ ಆಸ್ಥಾನ ವಿದ್ವಾಂಸರಾಗಿ, ಕನ್ನಡ ಸಾಹಿತ್ಯ ಸಮ್ಮೇಳನದ ಅಧ್ಯಕ್ಷರಾಗಿ ಎಲ್ಲದಕ್ಕಿಂತಲೂ ಹೆಚ್ಚಾಗಿ ಬಳ್ಳಾರಿಯಂಥ ಭಾಷಿಕ ಗೊಂದಲ ಉದ್ವಿಗ್ನಗಳ ಸ್ಥಳದಲ್ಲಿದ್ದೂ ಕನ್ನಡ ಪ್ರಜ್ಞೆಯ ಸಾಂಕೇತಿಕ ಮಾನದಂಡವಾಗಿ ಮೆರೆದದ್ದು ಮಾತ್ರ ಕವಿ – ಸಾಹಿತ್ಯ – ನಾಡು ಇವುಗಳಿಗೆ ಸಂಬಂಧಿಸಿದಂತೆ ಮಹತ್ವದ ವಿಚಾರವೂ ಆಗಿದೆ.

